
منداڵان حەزیان لە ئەفسانەیە

منداڵان، وەكو هەستەوەرترین توێژ پێویستیان بە گرنگیپێدانی لایەنە جۆراوجۆرەكانی ژیان هەیە، یەكەم قۆناغی 
پەروەردەی منداڵ؛ ئامێزی دایك و باوكی و دواتریش باخچەی ساوایان و قوتابخانە و ئیتر واز لەوەش بهێنە لە 

زۆر لایەنەوە دەكەونە ژێر كاریگەریی كۆمەڵگەوە.

دەگاتە  تا  ئەفسانەیی،  گێڕانەوەی  و  چیرۆك  شیعر،  ئەدەبە،  بەشەكانی  گرنگترین  لە  یەكێك  منداڵان؛  ئەدەبی 
شانۆگەری بۆ منداڵان و چەندین شتی دیكەش گرنگییان پێدەدرێت.

ئەم كتێبە "ئەفسانەی مادیبا" بژاردەیەك لەو چیرۆكە دڵخوازە ئەفسانەییانەی نیلسۆن ماندێلای سیمبولی ئاشتیی 
جیهانییە، زۆرینەی چیرۆكەكان زادەی ئەفسانە و خەیاڵی مرۆڤن لە ئەفریقا و بە زمانێكی سادە و ئاسان بۆ 

تێگەیشتن داڕێژراونەتەوە.

بوو  یەكێك  ئەوە  پێدراوە،  گرنگی  كەمتر  بوارێكە  هەژارە،  تەواو  كوردستان  هەرێمی  لە  منداڵان  كتێبخانەی 
لەو هۆكارانەی وایلێكردم ئەو چیرۆکە دڵخوازانەی نیلسۆن ماندێلا بۆ كوردی وەربگێڕم، بۆ ئەوەی منداڵانی 

كوردستان بێ بەش نەبن لە خوێندنەوەی ئەو بەرهەمە ناوازەیە.

رەنگە كەموكوڕی تیادادا بێت، بەڵام لەهەمانكاتدا پێمخۆشە دوای خوێندنەوەی و هەڵسەنگاندنی ئەوەی بە كەلێنی 
دەزانن بۆم پڕبكەنەوە، بۆ ئەوەی هەرنا لە كاری داهاتوومدا سوودی لێوەربگرم.

لەگەڵ سوپاسی زۆرم

نەرمین عوسمان
2021/2/14





9

رۆژێک لە س���ەرەتای بەهار، گامێش���ێک لە رێگە 
بوو و دەیویست س���ەردانی ساڵانەی سەرۆکەکەی 
بکات کە شێرە، وەک یاسای دارستان دەیخواست. 

لە رێگە کەروێشکێکی کێویی دەڕۆیشت. 
گامێشەکە وتی: 

-کەروێشک، دەمەوێت لەگەڵمدا بێیت بۆ سەردانی 
شێری پاشا.

کەروێشک وەڵامی دایەوە: 
-ن���ا گامێ���ش، من ب���اوەڕم بە ش���ێر نییە، ئەو 
گەورەیە، هاوڕێیەکی دڕندەیە، دەترس���م، رەنگە 

من بخوات. نا نەخێر، من ناتوانم بێم لەگەڵتدا.
گامێشەکە وەڵامی دایەوە: 

-بەڵام شێری پاشا هاوڕێیەکی گرنگی منە و گوێم 
بۆ دەگرێ. من بەڵێنت پێدەدەم ئازارت نەدات.

-بۆچی دەتەوێت لەگەڵتدا بێم؟ 

-دەمەوێ���ت پێخەوی خەوتنەکەم ب���ۆ هەڵبگری، 
گونجاو نییە ئاژەڵێک���ی گرنگی وەک من پێخەوی 

خۆی هەڵبگرێ، پاداشتت بەباشی دەدەمەوە.
-زۆر باش���ە لەگەڵتدا دێم، پێخەوەکەشم بدەرێ 

بۆت هەڵدەگرم. 
گامێش���ەکە پێخەوەک���ەی خس���تە س���ەر ش���انی 

کەروێشکەکە و بەرەو گوندی شێرەکە رۆیشتن.
خۆر زۆر گەرم بوو، کەروێشکەکە هەر زوو ماندوو 

بوو، چونکە پێخەوەکە قورس بوو. 
وتی: 

-تکایە هاوڕێ خۆشەویس���تەکەم، یارمەتیم بدە، 
ئەم بارە زۆر قورسە. من بچووکم و پێخەوەکەشت 

زۆر قورسە.
-بەسە بۆڵەبۆڵ، کەروێشکە کێوی، تۆ هاوڕێیەکی 

تەمبەڵی.

تۆڵەی کەروێشکە کێوی
ناوچە: زامبیا

بەدەنگێکی تووڕە و بەرز وتی. کەروێش���کەکە زۆر 
ترس���ا و نەیوێرا هیچی تر بڵێ. بە کپی و بێدەنگی 

بەدوای گامێشەکەدا رۆیشت.
لە ناوەڕاستی رۆژەکەدا، گامێشەکە لەژێر سێبەری 
دارێک پاڵکەوت و کەروێش���کەکەش خۆشبەختانە 
بارە قورسەکەی دانا، چونکە رۆژ زۆر گەرم بوو، 
لەو کاتەی پش���وویان دەدا، باڵن���دەی هەنگوین 
بەلایاندا تێپەڕی و داوای لێکردن کە شانە هەنگێک 

لەو نزیکانەیە بیبەن.
کەروێش���ک بەتایبەتی زۆر حەزی ل���ە هەنگوین 
بوو، هەرچەن���دە قاچەکانی زۆر ئ���ازاری دەدا، 
لەگەڵ ئەوەش���دا بەدوای باڵندەک���ە کەوت بەرەو 
ش���انەی هەنگەکە، کە لەسەر چاڵێکی سەر زەوی 
بوو. س���ەری چاڵەکەی لابرد و ئەوەندەی توانیی 
هەنگوین���ی خ���وارد، دوایی گەڕای���ەوە بۆ ئەوەی 

پشووەکەی تەواو بکات لەژێر سێبەری دارەکە.
ل���ەو کاتەدا گامێش���ەکە بەئاگا هات و یەکس���ەر 
راخەرەکەی خستە سەر شانی کەروێشکەکە و وتی: 
-دەبێ پەلە بکەین بۆ ئەوەی پێش ئێوارە بگەینە 

گوندی شێرەکە.
ل���ەو کاتەى ئەوێیان جێهێش���ت، کەروێش���کەکە 
بیرۆکەیەکی بۆ هات و بەپەل���ە گەڕایەوە بۆ لای 

شانەی هەنگەکە. گامێشەکە وتی: 
-ئەوە تۆ چی دەکەی؟

کەروێشکەکە وەڵامی دایەوە: 

-ئۆو! بڕی���ارم داوە بچم کولەک���ە کەوباڕەکە پڕ 
بکەم لە هەنگوین، بۆ ئەوەی بیخۆین و هێز پەیدا 
بکەین بۆ بڕینی رێگەکە... بڕۆ هاوڕێکەم، تۆزێکی 

تر پێت دەگەمەوە.
گامێشەکە بەردەوام بوو لە رۆیشتن.

کەروێشکە کێوییەکە زۆر ئازاری دەچەشت بەهۆی 
رەفتاری گامێشەکە لەگەڵیدا، بڕیاری دابوو تۆڵەی 
خۆی لێبکاتەوە. کولەکە کەوباڕە بچووکەکەی پڕ 
کرد لە هەنگوین و راخەرەکەی داخست و کۆمەڵێ 
هەنگی کۆ کردەوە و لەسەر راخەرەکە بڵاویکردنەوە 
و لوولی ک���ردەوە، رای کرد بۆ ئ���ەوەی بگاتەوە 

گامێشەکە و بەردەوامبوون لە رۆیشتن.
ش���انەکانی کەروێش���کەکە زۆر ئازاریان هەبوو و 
ش���ینبووبوونەوە تا گەیش���تنە گوندی شێرەکە، 

بەڵام هیچی نەوت. 
ش���ێرەکە پێش���وازییەکی باش���ی لێک���ردن. دوای 
خواردنێکی باش، کوخێکی دانێ بۆ ئەوەی ش���ەو 

تیادایدا بنوون.
لەگەڵ ئەوەش کەروێشکەکە وتی: 

-پێم باش���ە من لە دەرەوە بنووم، لەسەر گیاکان 
لەبەر گەرما.

گامێشەکە وتی:
-زۆر باشە، بەدڵی خۆت بکە، من لەناو کوخەکە 
دەخەوم، دڵنیابە لە داخس���تنی دەرگاکە بەباشی 
لەدوای خۆتەوە. کەروێشکەکە بەئەستەم خۆی بۆ 

تۆڵەی کەروێشکە کێوی

دەگیرا تا پێنەکەنێ لە کاتی داخس���تنی دەرگاکە، 
وای داخس���ت کە گامێش���ەکە نەتوانێ بەئاسانی 
بیکاتەوە. دوایی خۆی شاردەوە لە پەنا دارێکدا بۆ 

بینینی ئەنجامی پلانەکەی.
ئەوەن���دەی نەخایاند ل���ەدوای دوورکەوتنەوەى، 

هاوار لەناو کوخەکەوە هات...
-هەنگ، هەنگ...

گامێشەکە دەیبۆڕاند و بەتوندی لە دەرگاکەی دەدا:
-بمهێننە دەرەوە، بمهێنە دەرەوە، ئۆی هەنگ...

هەر کە گامێشەکە راخەرەکەی راخستبوو، هەنگە 
تووڕەکان بەهەموو گیانیانەوە دەدا. 

لە کۆتاییدا ش���ێرەکە گوێی لە هاواری گامێشەکە 
ب���وو، دەرگاکەی ش���کاند بۆ ئ���ەوەی هاوڕێکەی 
رزگار ب���کات. گامێش���ەکە بەپەلە هات���ە دەرەوە 
لەگەڵ کۆمەڵێک هەنگ بەدەوریدا گیزەیان دەکرد، 

هەروەه���ا پەلاماری شێرەکەش���یان دا تا ونبوون 
لەناو تاریکیدا.

پاش ئەوەی رزگاریان بوو و رایان کرد لە دەستی 
هەنگە تووڕەکان. 

شێرەکە پرسی: 
-چی روویدا هاوڕێکەم؟

گامێشەکە وتی:
-ئەم���ە کاری کەروێش���کە کێوییەکە ب���وو. ئەو 
پێخەوەکەم  لەناو  بوونەوەرە خراپە، هەنگەکانی 
لوول دابوو. ئەو بێش���ەرمە دەبێ س���زا بدەم کوا 

لەکوێیە؟
ب���ەڵام کەروێش���کەکە زۆر دوورکەوتبووەوە، لەو 
کاتەوە هەوڵ دەدا رووبەرێکی فراوان لەنێوانیاندا 

هەبێت.

تۆڵەی کەروێشکە کێوی

جارێ���ک لە جاران، ژنێک هەب���وو ناوی مانجوزا 
بوو، خاوەنی دوو بەهرەی تایبەت بوو؛ دەنگی بۆ 
گۆرانیی وتن بەهێز و بەتوانا بوو، خەڵکی پێیان 
خۆش بوو گوێیان لە گۆرانییەکانی بێ، هەروەها 
بینینی س���ەمای مانجوزا، باش���ترین شت بوو کە 

رۆژەکەیان خۆش بکات.
خەڵک لە دوور و نزیکەوە دەهاتن بۆ بانگهێش���تی 
مانجوزا، بۆ ئەوەی لە رۆژە تایبەتەکانی خۆشیدا 
س���ەمایان ب���ۆ بکات. ب���ە س���ەماکەری ئاهەنگی 
هاوس���ەرگیریی بەناوبان���گ ب���وو، بەتایب���ەت 
س���ەماکردنی لە کات���ی هاتن���ە دەرەوەی بووک، 
لەو کات���ەی رووی بووک وەک خۆر لە بەیانیاندا 

دەدرەوش���ایەوە و خۆش���ترین بۆنی گوڵڕێحانە و 
گیای بۆنخۆش���ی لێ دەهات. لە راستیش���دا هەر 
ئاهەنگێکی هاوسەرگیریی، بەبێ سەمای مانجوزا، 

زوو بیر دەچووەوە.
گۆڵێن، ئەو گوندە بوو کە مانجوزای تیادا دەژیا. 
بچووک بوو، بەڵام خەڵکێکی س���ادە و ئیشکەری 
تیادا بوو، لەگەڵ ئەوەی بچووکیش بوو، بەڵام بە 

راوچییە ئازاکان ناسراو بوو. 
س���ەرۆکی تیمی راوچییەکان )متی���ادان(، پیاوێکی 
رێزدار بوو، کەمدوو بوو، تەنها ئەو کاتانە قسەی 
دەکرد کە پرس���ێکی گرنگ هەبووای���ە، دەربارەی 
دەدوا. ه���ەر لە منداڵیی���ەوە راوچییەکی لێهاتوو 

ماری حەوت سەر
ناوچەی: خۆسا

بوو، زۆر دایک بەو ئاواتەوە بوون کە کچەکانیان 
ش���وو بکات بە متی���ادان، بەڵام لەگ���ەڵ مانجوزا 

هاوسەرگیریی کرد. 
هەموو خەڵک لەس���ەر ئەو هاوس���ەرگیرییە کۆک 

بوون و دەیانوت: 
-ئەو ژن و پیاوە بۆ یەک گونجاون.

لە دوای چەند س���اڵێک، ئەو ژن و پیاوە بوون بە 
خاوەنی دوو کوڕ و کچێک. 

کاتێک متیادان لەگەڵ تیمەک���ەی دەچوو بۆ راو، 
هەندێ���ک جار هەفتەیەکی���ان پێدەچوو، زۆر جار 
لەژێر ئاسمانی بێگەردی پڕ ئەستێرەی درەوشاوە 

دادەنیشت و بیری دەکردەوە و دەیوت: 
-دەبێت ئێس���تا لە ماڵەوە مانجوزا و منداڵەکان 

چی بکەن؟
بەتایب���ەت زۆر بی���ری ئەو کاتان���ەی دەکرد کە 
منداڵەکانی لە کاتی خەوتنیان دوای نانی شێوان، 
بەنەرمی هەناس���ەیان دەدا ب���ەدەم گوێگرتن لە 
لایلایە خۆش���ەکە، بە دەنگە نەرم و پڕسۆزەکەی 

دایکیان.
مانج���وزا، ل���ە ماڵ���ەوە بەتەنها بوو، س���ەرقاڵی 
ئامادەکردن���ی بیرە بوو بۆ مێردەکەی، چاوەڕێ بوو 
دوای دوو رۆژی دیکە مێردەکەی بگەڕێتەوە، دەیویست 

بیرەکە ئامادەبێت کاتێک دەگەڕێتەوە ماڵەوە. 

لە کاتی س���ەرقاڵییەکەی، گوێی لە دەنگێک بوو 
لە دەرەوە، کەسێک بانگی دەکرد، ژنێکی بەتەمەن 
بوو، هاتبوو داوای ل���ە مانجوزا دەکرد بچێت لە 
ئاهەنگی شووکردنی کچەزاکەی سەما بکات، بەڵام 
مانجوزا کێش���ەیەکی هەبوو، پێش���وەخت بەڵێنی 
بەیەکێکی تر دابوو س���ەمایان بۆ بکات لە هەمان 

رۆژ.
ژنە بەتەمەنەکە، هەوڵی دەدا مانجوزا رازیی بکات 
واز ل����ە ئاهەنگەکەی تر بهێنێ����ت، بەڵام مانجوزا 
بەڵێن����ی دابوو و نەیدەویس����ت بیگۆڕێ. داوای لە 
پیرەژنەکە ک����رد کە ئەوان کات����ی ئاهەنگەکەیان 
بگۆڕن، ب����ەوەش دەیتوانی دڵی ه����ەردوولا رازی 
بکات و کەس����یان دڵگران نەبن، بەڵام پیرەژنەکە 
پەس����ەندی نەکرد و زۆر تووڕە بوو لە مانجوزا. 
پێش ئەوەی بڕوات، بەتوندیی هەڕەش����ەی لێکرد 

و وتی: 
-نزای ش���ەڕ لە مێردەکەت دەکەم، دەپاڕێمەوە لە 
کاتی گەڕانەوەی، متیادان لە رێگە بگۆڕێت و ببێت 

بەدڕندەیەکی ترسناک. 
دوای ئەوەی پیرەژنەکە رۆیشت، مانجوزا بەتەنها 
دانیش���ت و هەس���تی بەماندووبوون دەکرد و دڵی 
پڕبوو لە غەم، چونکە ئەو ژنێکی زۆر باش بوو، 
هەوڵی دەدا س���ەما بکات بۆ ئ���ەوەی دڵی میوانی 

ئاهەنگەکان خۆش بکات و خۆشیی لەسەر روویان 
ببینێت.

ئەو ش���ەوەی مانجوزا چاوەڕێ���ی مێردەکەی بوو 
بگەڕێت���ەوە، منداڵەکانی���ش زۆر دڵخۆش بوون و 
چاوەڕێ ب���وون باوکیان بگەڕێت���ەوە. دوای نانی 
شێوان، دانیش���تبوون و چاوەڕێ بوون لە دەرگە 
بدرێت، لە دەرگە نەدرا. چ���اوەڕێ بوون گوێیان 
لە وەڕینی س���ەگەکان بێت کە بەتیمی راوچییەکان 
دەوەڕن، هەموو ش���تێک هێمن ب���وو. منداڵەکان 
دەس���تیانکرد بەباوێش���ک و یەک ل���ەدوای یەک 
خەوتن، دایکیان دانیشتبوو و نەیتوانی بخەوێت.

تۆزێک پێش بەرەبەیان، متیادان گەڕایەوە ماڵەوە، 
چەن����د نامۆ س����ەیری دەکرد! رەنگ����ی چاوەکانی 
گۆڕابوو بۆ بۆرێکی درەوش����اوە، تیشکی لەملا و 
ئ����ەولا دەدا و وەک چاوە تووڕەکان����ی مار بوو، 
زمان����ی لەدەمیدا ش����ۆڕبووبووە و درێژ بووبوو، 
یەک وشەشی نەوت تەنها هەندێک دەنگی سەیری 

لێوە دەهات.
مانجوزا ئەوەندە تۆقیبوو نەیدەتوانی هیچ بڵێت، 
دەمی وشک بووبوو کاتێک مێردە خۆشەویستەکەی 

بینی دەگۆڕێت و دەبێتە مارێکی حەوت سەر. 
دەبوای���ە خێرا بی���ر بکاتەوە، چونکە کەڵەش���ێر 
دەس���تیکردبوو ب���ە بانگدان و رەنگی ئاس���مان لە 

رۆژهەڵاتەوە بووبوو بە پرتەقاڵییەکی درەوشاوە، 
بۆیە دەب���وو مارەکە بش���ارێتەوە پێ���ش ئەوەی 
منداڵەکان���ی بەئاگا بێ���ن. بەپەل���ە یەکێک لەو 
کوخانەی کە بۆ هەڵگرتنی دانەوێڵە دوای درووێنە 
بەکار دەهات، پاککردەوە. لەو کوخە، کەندوویەکی 
رەشی تیادادابوو کە بۆ هەڵگرتنی دانەوێڵە بەکار 
دەهات، بەپەلە بەتاڵی کرد و وای کرد مارەکە خۆی 
بخش���ێنێتە ناو کەندووەکە،  لایەکی سەرقاپەکەی 
ش���کاند بۆ ئەوەی بتوانێت لێوەی هەناسە بدات. 
پێش ئەوەی دەرگەی کوخەکە دابخات، خواردنی دا 

بە هەر حەوت سەرەکە.
کاتێ���ک منداڵەکان���ی بەئاگا هاتن���ەوە، هەواڵی 

باوکیان پرسی، مانجوزا وتی: 
-هێش���تا نەهاتووەتەوە، بەڵام ل���ە چەند رۆژی 

داهاتوودا دەگەڕێتەوە.
کاتێک ئێوارە هات و نانی شێوانی دا بەمنداڵەکانی 
و خەواندنی، بەهێمنی چ���ووە دەرەوە بۆ ئەوەی 
خواردن بدات بە م���ارەکان. دوای ئەوەی دەرگەی 
کوخەکەی داخس���ت و رۆیش���ت بنووێ���ت، پەکی 

کەوتبوو، بەدەم گریانەوە خەوی لێکەوت.
ئەو ش���ەوە، مانجوزا خەونێک���ی بینی؛ نەنکی لە 

خەویا بینی و پێی وت: 
-ب���ۆ ئەوەی ئەو ن���زا خراپە بەت���اڵ بکەیتەوە، 

دەبێت لە حەوت ئاهەنگ سەما بکەیت و کاتێک لە 
حەوتەمین ئاهەنگ دەگەڕێیتەوە، مێردەکەت وەک 
خۆی لێدێتەوە و نەفرەتەکەی لەس���ەر لادەچێت، 
ب���ەڵام زۆر گرنگە ئ���ەم نهێنیی���ە لای کەس باس 
نەکەی���ت و بیپارێزی، تەنانەت لای منداڵەکانیش 

باسی نەکەیت.
منداڵەکانی مانجوزا، نەیاندەتوانی لە نەگەڕانەوەی 
باوکیان تێبگ���ەن و لەوەش تێنەدەگەیش���تن بۆچی 
دایکیان تووڕە دەبێت کە دەپرسن بۆ دەرەگای کوخەکە 

بەردەوام داخراوە، یان بۆ وا بەشڵەژاوی دەیبینن!
مانجوزا ب���ەردەوام بوو لە پاراس���تنی نهێنییەکە 
و بەردەوامی���ش بوو لە خواردن���دان بە مارەکە، 
زۆر دڵتەن���گ بوو ک���ە منداڵەکان���ی دەبینی زۆر 
بی���ری باوکیان دەک���ەن و بێباوکییان پێوە دیارە. 
منداڵەکان دەترس���ان باوکی���ان مردبێت و دایکیان 
ناوێرێ���ت پێیان بڵێت. هەندێ���ک جاریش دایکیان 
دەبینی بەشێک خواردنی لە لاوە دادەنا، کە لێیان 

دەپرسی، دەیوت: 
-نەوەک باوکتان بگەڕێتەوە، بۆ ئەوم داناوە.

وەک هەمیشە، خەڵک دەهاتن و بانگی مانجوزایان 
دەکرد لە ئاهەنگەکانیان سەما بکات، ئەویش زۆر 
بەخۆش���ییەوە رەزامەندیی دەردەب���ڕی؛ ئاهەنگی 
یەکەم، ئاهەنگی دووەم، ئاهەنگی سێیەم، تەنها 

دەیژم���اردن، بیری لە هیچ نەدەک���ردەوە جگە لە 
ئاهەنگەکانی ژنهێنان نەبێ���ت. هەموو جارێکیش 
پێش ئ���ەوەی بچێت ب���ۆ س���ەماکردن، خواردنی 
دەدا بە مارەکە، دەرگای کوخەکەی دادەخس���ت و 
کلیلەکەی لەگەڵ خۆی دەبرد. زۆر جار منداڵەکانی 
لێ���ی دەپاڕان���ەوە پێی���ان بڵێ ن���او کوخەکە چی 
تیادادایە؟ دایکەکە گوێی نەدەدانێ، تەنانەت پلانی 
دزین���ی کلیلەکەیان دانابوو، ب����ەڵام مانجوزا زۆر 

بەئاگابوو. 
بانگهێش���تی ئاهەنگەکان زیاتر ب���وون، هەموو 
بانگهێش���تێک نزیکتری دەکردەوە لە حەوتەمین 
ئاهەنگ، کە لە شەش���ەمین ئاهەنگ گەڕایەوە، 
زۆر دڵخۆش بوو، تەنانەت نەیدەتوانی خەندەی 
سەر لێوەکانی و خۆشییەکانی بشارێتەوە. رووی 
دەگەش���ایەوە، چاوەکان���ی وەک کچێک کە تازە 
دەدرەوشانەوە  خۆشەویستییەوە  داوی  کەوتبێتە 
دەکرد،  منداڵەکان���ی  دەموچ���اوی  کە س���ەیری 
ئەوەندەی نەماوە ئەوانیش خەندە بکەوێتە سەر 

روویان. 
کاتێ���ک بانگهێش���تی حەوتەمی���ن ئاهەنگ کرا، 
نەیدەتوان���ی خۆش���ییەکەی بش���ارێتەوە، لەبەر 
خۆیەوە گۆرانیی دەوت و بەدەنگی بەرز پێدەکەنی. 
تا ئەو رادەیە دڵخۆشبوو، دراوسێکان لە گوماندا 

بوون کە رەنگە کەوتبێتە خۆشەویس���تیی پیاوێکی 
تر، کە لێیان پرسی ئەو پیاوە کێیە؟ تەنها پێکەنی. 
ل���ە رۆژی حەوتەمین ئاهەن���گ، مانجوزا زوو لە 
 خەو هەڵس���ا، خواردنی بەیانی���ی بۆ منداڵەکانی
ئامادە کرد و جلەکانى گۆڕی. دەیویست بەجوانترین 

شێوە دەربکەوێت.
لەو کاتەدا منداڵەکان پلانی دزینی کلیلی کوخەکەیان 
دانابوو. زۆر جار بەفێڵ دەیانویست کلیلەکە ببەن، 
بەڵام دایکیان لێیان تووڕە دەبوو، چونکە مانجوزا 
ش���تێک بەو گرنگییە پشتگوێ ناخات و کلیلەکانی 

لەگەڵ خۆی برد.
منداڵەکان بێهی���وا بوون. لە کات���ی نانخواردنی 
بەیانیی، هەر بۆڵەیان ب���وو، دوای ئەوە چوونە 
دەرەوە بۆ یاریکردن، یەکتریان راو دەنا، خۆیان 
لەب���ەردەم کوخەک���ەدا بینییەوە ک���ە قەدەغە بوو 
بچنە ناوەوە. کوڕە گەورەکەیان پاڵی بە دەرگەی 
کوخەکەوە نا، کە زۆر جاریش ئەو کارەیان کردبوو، 
ب���ەڵام ئەم ج���ارە دەرگاکە کراب���ووەوە. مانجوزا 
کاتێک کلیلەکەی بردب���وو، بیریچووبوو دەرگاکە 
دابخات. بەترس���ە ترسەوە س���ەیری دەوروبەری 
خۆیان دەکرد لەناو کوخەکەدا، هیچی تیادا نەبوو 
جگە لە کەندوویەکی گەورەی رەش بە سەرقاپێکی 
شکاوەوە، سەیری یەکیان کرد، تێنەدەگەیشتن بۆ 

دایکیان ئەو کەندووەی شاردووەتەوە. 
کوڕە گەورەکەیان س���ەرقاپە قورسەکەی لابرد بۆ 
ئەوەی بزانێت چی تیادادایە، مارە حەوت سەرەکە 
سەیری کردن، منداڵ بەیەکەوە لە ترسا هاواریان 

دەکرد. 
ماڵی مانجوزا لە رووب���ارەوە دوور نەبوو، مارە 
نامۆکە لە کەندووەکە هاتە دەرەوە و بەرەو رۆخی 
رووبارەک���ە خش���ا، لەوێ لەب���ەر گەرمای رۆژی 
نیوەڕۆ پاڵکەوت، سەیری درەوشانەوەی ئاوەکەی 
دەک���رد. منداڵەکانی مانجوزا رای���ان کرد بۆ لای 
هاوڕێکانیان بۆ ئەوەی هەواڵی ئەو مارە نامۆیەیان 
پێ بڵێن، کۆمەڵێ کوڕ و کیژ رایان کرد بۆ ئەوەی 
مارەکە بدۆزنەوە، کاتێ گەیشتنە شوێنی مارەکە، 
هەموویان واقیان وڕمابوو، مارەکەش بەبایەخەوە 

سەیری دەکردن، یەکێ لە سەرەکان وتی: 
-واو گیگیگی، ئەوان وەستاون. 

سەری دووەم پرسی:
-چییان دەوێ؟ 

سەری سێیەم وتی: 
-سەیرمان دەکەن.

چوارەم وتی: 
-وابزانم دەیانەوێت سەیری سەرمان بکەن.

سەری پێنجەم پرسیاری کرد:

-بۆ نزیک نابنەوە؟
شەشەم وەڵامی دایەوە: 

-وابزانم بیر لە پێوەدان دەکەنەوە.
حەوتەم وتی:

-دەتوانین لەو شوێنەی لێوەی وەستاون پێوەیان 
بدەین.

منداڵ���ەکان ت���ا لەتوانیاندا هەب���وو رایان کرد و 
گەڕانەوە بۆ ماڵەکانی���ان، دەربارەی مارە حەوت 

سەرەکەیان بۆ دایک و باوکیان گێڕایەوە. 
پی���اوەکان یەک���ی دارێکی���ان ب���رد و چوونە لای 
رووبارەکە، کاتێ گەیش���تنە ئ���ەوێ، هەموویان 
وەس���تان وەک ئەوەی کەوتبنە ژێ���ر کاریگەریی 
جادوویەکەوە، باوەڕی���ان نەدەکرد مارێک هەبێ 
لەو جۆرە کە لە یەک س���ەر زیاتری هەبێ، بەڵام 

کاتێ کەوتە قسەکردن، هەموویان حەپەسان.
بێشک نەیاندەویس���ت بڵێن دەترسن و شوورەیی 
بوو لەبەردەم ژن و منداڵەکاندا ترس پیشان بدەن، 

هەندێ لە پیاوەکان وتیادان: 
-راس���ت نییە م���ار بکوژین، رەنگ���ە باپیرانمان 
بیان���ەوێ پەیامێکمان پێ بڵێن، رەنگە باش���تربێ 
بگەڕێین���ەوە ماڵ���ەوە و کۆبوونەوەیەک بکەین و 

گەنگەشەی ئەم بارودۆخە بکەین.
ژنەکان دەیانزانی پیاوەکانیان وەک پاش���ا وان و 

هۆکار دەدۆزنەوە بۆ ش���اردنەوەی ترسەکانیان، 
دەیانویس���ت مارەکە پێش رۆژئاوابوون بکوژرێ، 

دەترسان لە سەلامەتیی منداڵەکانیان.
پیاوەکان وتیادان: 

مارەکە  بەڵام  منداڵەکانەوەین،  بەتەنگ  -ئێمەش 
لای رووبارەکەوەیە و مارێکی ئاساییش نییە!

ژنەکان گوێیان لەو هۆکارە نەدەگرت و کۆبوونەوە 
ئامادەکردن���ی خەس���تە کەوتن���ە  بەیەک���ەوە   و 
)دەڵەم���ە(ی جی���اواز لەس���ەر ئاگ���ر، دایکەکان 
هەریەکەیان بە مەنجەڵێکی گەرمی پڕ لە خەستەوە 
بەرەو رووبارەکە رۆیشتن، لەو کاتەدا مارەکە زۆر 

تووڕە بوو و زۆر بەخێرایی قسەی دەکرد:
-وو... گیگیگی، ژنەکان هاتوون!

-دەیانەوێ چی بکەن؟
-وا دێن بۆ لای ئێمە.

-ئەو مەنجەڵانە...
پێش ئەوەی س���ەرە تووڕەکانى مارەکە قسەکانیان 
ت���ەواو بکەن، ژن���ەکان کەوتنە رش���اندنی دەڵەمە 
گەرمەکان بەس���ەر مارەکەدا، ل���ە چەند لایەکەوە 
پێستی مارەکەیان سووتاند و لەتاو ئازار دەتلایەوە. 
وردە وردە خەڵکی تریش لە گوندەکەوە گەیش���تنە 
لای رووبارەکە بۆ کوشتنی مارەکە و کەوتنە وتنی 

گۆرانیی کە مارە حەوت سەرەکەیان کوشتووە.

مانج���وزا بەڕێگ���ەوە بوو ب���ەرەو ماڵ���ەوە و لە 
حەوتەمی���ن ئاهەنگی دەگەڕای���ەوە، کە گوێی لە 
ژنەکان بوو گۆرانییەکی تازە دەڵێن، زۆر ترس���ا 
خەڵکی گوندەکە مێردەکەیان کوشتبێت، هەستیکرد 
فرمێسکەکانی وەک باران بەچاویا دێنە خوارەوە.

باشە چی بکات؟ هەرچەندە دەترسا لەوەی مێردەکەی 
نەماب���ێ، بەڵام بڕی���اری دا بچێ���ت و لەگەڵیدان 
بەش���داریی گۆرانی و سەما و خۆشییەکانیان بێ، 
بۆ ئەوەی بزان���ێ چی بکات باش���ە. دنیا تاریک 

بووبوو و کەس چاوە بەفرمێسکەکانی نەدەبینی.
کاتێ چووە پێش���ەوە و لەسەر شانی خەڵکەکەوە 
س���ەیری دەکرد، بینی لەس���ەرخۆ لەناو پێس���تە 
م���ردووە دڕاوە س���ەوزەکەی مارەک���ەوە، مێردە 
دەموچ���اوی  دەردەک���ەوێ،  خۆشەویس���تەکەی 
لۆچاوی، چاوەکانی نیوە داخراو وەک ئەوە وابوو 

دەمێکبێ نووستبێ. 
گۆرانیی وتن وەس���تا، هەموویان سەرس���امبوون 

ب���ە دەرکەوتن���ەوەى مێ���ردی مانج���وزا و هیچ 
روونکردنەوەیەکیان لا نەبوو. 

متیادان، س���ەری گێژی دەخوارد و سەیری خەڵکی 
گوندەکەی دەکرد و بەرەو قەرەباڵخییەکە رۆیشت، 
ب���ەدوای ژنەکەی���دا دەگ���ەڕا. مانج���وزا باوەڕی 
بەچاوەکانی خ���ۆی نەدەکرد و رای کرد بەرەو لای 
و باوەشێکی توندی پیادا کرد، دەگریا و پێدەکەنی 

لە هەمان کاتدا.
متی���ادان، توند ژنەکەی گرتب���وو و نەیدەزانی چی 
رووی���داوە، منداڵەکانی ب���ەرەو رووی رایان کرد و 
جارێکی تر خێزانەکە بەیەک شادبوونەوە. رۆژ ئاوا 
بووبوو، کۆتایی رۆژەکە کۆتایی نزا خراپەکە بوو.
مانجوزا، کەوتە گۆرانی و سەما، لە هەموو کات 
جوانتر س���ەمای دەکرد و خۆشتر گۆرانیی دەوت، 
خەڵک���ی گوندەکەش هەموویان هاوبەش���بوون لە 

دەربڕینی خۆشیی لەگەڵیدا.

ماری حەوت سەر

سوڵتانێکی بەتەمەن، چەند ساڵێک بوو دەسەڵاتی 
وڵاتەکەی بەدەس���تەوە بوو، لەناو دارس���تانێکدا 
بەئەسپسواریی گەشتیادان دەکرد. رۆژێکی خۆشی 
هاوین بوو، باڵندەکان لەسەر دارەکان دەیانخوێند، 
بەڵام سوڵتان گوێی لە هیچ نەبوو، هەموو بیر و 
هۆش���ی لای ژنەکەی بوو کە پێ���ش چەند مانگێک 
مردبوو، بەو هۆی���ەوە زۆر غەمباربوو. گەلەکەی 
دەیانویست س���وڵتان ژنێکی تر بهێنێتەوە، بەڵام 

سوڵتان هیچ کچێکی مەملەکەتەکەی بەدڵ نەبوو.
رۆژ گەرم بوو، س���وڵتان تینووی بوو، کە نزیک 
کوخی داربڕێک بوونەوە لەناو دارستانەکە، یەکێ 
لە پاسەوانەکانی نارد لە دەرگە بدەن و داوای ئاو 

بکەن.

کچێک���ی زۆر جوان دەرگاکەی ک���ردەوە، ئەوەندە 
جوان بوو، ئەو پاس���ەوانەی ل���ە دەرگاکەی دا، 
لە جوانیی ئەو کچە، س���ڕ بووب���وو و بەتەواوی 

بیریچووبووەوە بۆچی لە دەرگای داوە!
سوڵتان یەکسەر بەدوایدا نارد.

-بۆچی لەوێ وەستاوە؟ ئایا ماڵەکە ئاویان نییە 
بۆ ئێمە بیخۆینەوە؟

پاسەوانەکە وتی: 
-ببوورە گەورەم، ویستم پرسیار بکەم، بەڵام ئەو 
کچەی دەرگای لێکردم���ەوە، ئەوەندە جوان بوو، 

حەپەسابووم بەرانبەری.
سوڵتان رۆیشت بۆ ئەوەی بەچاوی خۆی بیبینێ. 
لە راس���تیدا تا ئەو کاتە هیچ کەس���ێکی وا جوانی 

نەبینیبوو، زۆر بە رێزەوە هەندێ ئاوی خواردەوە 
و سوپاس���ی کرد و رۆیش���تن، بەڵام نەیدەتوانی 
جوانی���ی ئەو کچ���ەی بیربچێت���ەوە. رۆژی دواتر 
چ���ووەوە و داوای ئاوی کردەوە، س���ێیەم رۆژیش 

بەهەمان شێوە.
ئیتر کچەکە هەستی بە ترس کرد، چونکە دەیبینی 
کە سوڵتان کەوتووەتە داوی خۆشەویستیی ئەوەوە 

و دەیویست بیکات بە هاوسەری خۆی.
رەنگە یەکێ هەب���ێ وا بیربکاتەوە کە هەموو کچێ 
خەون و خۆش���یی ل���ەوەدا ببینێ ک���ە ببێتە ژنی 
سوڵتان، بەڵام بۆ کچێکی وا سادە، کچى داربڕێک، 
کە خۆی کەوتبووە داوی خۆشەویستیی وەزیرێکی 
گەنجی جوان و دڵی تەنها بۆ ئەو لێی دەدا و تەنها 

ئەوی دەویست.
دوای س���ەردانی سێیەمی، س���وڵتان چەند رۆژێک 

دوورکەوتەوە، کچەکە دڵخۆش بوو و وتی: 
-رەنگە کەس���ێکی تری دەستنیش���ان کردبێت بۆ 

ئەوەی ببێ بە ژنی.
بەڵام ه���ەر کە تۆزێ هێور بووەوە، س���وڵتان بە 
س���واری ئەس���پێکی رەش���ی قەترانی گەڕایەوە، 
قوماشێکی س���ووری هەناریی بەس���ەر زینەکەیدا 
دابوو و زەنگۆڵەی مس���ی پێوە بوو، لە دوورەوە 

دەنگیان دەبیسترا.
سوڵتان وتی: 

-ئامینە، دەمەوێ تۆ ببیتە هاوسەرم، ئامادەیت 

ببیتە ژنی من؟
کچەکە زۆر بەپەلە پلانێکی دانا بۆ دواخستنی: 

-هی���چ جلێکی جوان���م نییە، یەکەم ج���ار دەبێ 
کراسێکی زیویم بۆ بهێنی.

سوڵتان وتی: 
-باشە.

کچەکە بە راکردن چوو بۆ ماڵی وەزیرەکە بۆ ئەوەی 
ئامۆژگاریی لێ وەربگرێ، بەڵام لەوێ نەبوو.

بۆ رۆژی دواتر، سوڵتان بە سواری ئەسپێکی وەک 
بەفر هاتبوو و زینەکەی بە قوماشێکی رەنگ زیویی 
داپۆشرابوو، زەنگۆڵەکانی زیو بوون، لە دوورەوە 

گوێبیستی زرنگەکانی دەبوون.
سوڵتان وتی:

-ئەمە کراسەکەتە.
هەرچەندە ئامینە بەئازارەوە س���ەیری کراسەکەی 

کرد، بەڵام وتی: 
-ن���ا، ئەمە کەم���ە، دەبێ یەکەم جار کراس���ێکی 

ئاڵتونیم بۆ بهێنی.
سوڵتان وتی: 

-باشە.
کچەک���ە رایکردەوە ب���ۆ ماڵی وەزیر ب���ۆ ئەوەی 
ئامۆژگاریی لێ وەربگرێ، دیسانەوە لەوێ نەبوو.
رۆژی دواتر، سوڵتان ئەم جارە بە سواری ئەسپێکی 
رەن���گ کەس���تانەیی هاتبوو، قوماش���ێکی رەنگ 
ئاڵتونیی زینەکەی پێ داپۆشرابوو، زەنگۆڵەکانی 

ئاڵتون بوون، لە دوورەوە گوێبیستی زرنگەکانیان 
دەبوون.

سوڵتان وتی: 
-ئەمە کراسەکە.

دیس���ان ئامین���ە بەئ���ازارەوە س���ەیری کراس���ە 
ئاڵتونییەکەی دەکرد و وتی: 

-نا، ئەمە کەمە، دەبێ کراس���ێکم ب���ۆ بهێنی بە 
ئەڵماس دروستکرابێ.

سوڵتان خەریکبوو ئارامیی نەمێنێ، بەڵام ئامینە 
زەردەخەنەیەکی کرد، ئەوەندە جوان بوو، سوڵتان 

بەڵێنی پێدا داواکارییەکەی جێبەجێ بکات.
کە سوڵتان رۆیشت، دیسانەوە رایکردەوە بۆ ماڵی 
وەزیر، ئ���ەم جارەیان لە ماڵ بوو. ئامینە هەموو 
بەسەرهاتەکەی بۆ گێڕایەوە و داوای ئامۆژگاریی 

لێکرد.
کاتێ کچەکە لە قسەکانی بووەوە، وەزیرەکە وتی:
-رێگەیەک هەیە بۆ رزگاربوون؛ ئەم ئەنگوستیلەیە 
ببە و بەردەوام لە پەنجەی ناوەڕاس���تی دەس���تی 
چەپتی بکە. ئەو پێس���تی گورگ���ەش ببە، ئەگەر 
سوڵتان س���بەی هات ویستی بتبا بۆ کۆشکەکەی، 
بچۆ بۆ ژووری نووس���تنەکەت، پێستەکە لەسەر 
شانت دابنێ و دەستت لە ئەنگوستیلەکە بخشێنە و 

ئەم گۆرانییە بڵێ.
گۆرانییەکەی فێر کرد. 

پاش نیوەڕۆی رۆژی دواتر، س���وڵتان بەئەسپێکی 

خاڵخاڵاوی هاتەوە، قوماشێکی چنراو بە ئەڵماس 
زینەکەی پێ داپۆشیبوو و زەنگۆڵەکانی لە کریستاڵ 
بوون، لە دوورەوە گوێبیستی زرنگەکانی دەبوون.
ئەم ج���ارە، ئامینە جلەکەی بەدڵ بوو و داوای لە 

سوڵتان کرد بچێتە ژوورەوە و وتی: 
-لە ژووری دانیش���تنەکە چاوەڕێبە، دەمەوێ بچم 

جلەکە بپۆشم.
لەب���ری ئ���ەوەی جلەکە لەب���ەر بکات، پێس���تی 
گورگەکەی راکێش���ا و لەسەر شانی داینا و دەستی 

لە ئەنگوستیلەکە خشاند و گۆرانییەکەی وت. 
س���وڵتان زۆر چاوەڕێی کرد، دوای ئەوەی ئامینە 
نیو کاژێر مایەوە، لە دەرگای ژووری نووستنەکەی 
دا، کە هیچ وەڵام نەبوو، دەرگاکەی کردەوە؛ لەناو 
جێگەکەدا گورگێک پاڵ کەوتبوو و س���ەری لەسەر 
قاچەکانی دانابوو، چاوەکانی دەدرەوش���انەوە و 
سەیری هەموو جوڵەیەکی سوڵتانی دەکرد. کاتێک 
سوڵتان شمشێرەکەی بەدەستەوە گرت، گورگەکە 
ل���ە پەنجەرەک���ەوە خۆی فڕێدای���ە دەرەوە، هیچ 
ش���وێنەوارێکی ئامینە نەمابوو، سوڵتان بەدڵێکی 
خەمگین���ەوە گەڕای���ەوە بۆ کۆش���کەکەی، چونکە 
دەیزانی ناتوانێت ئامینە بگەڕێنێتەوە و بیکات بە 

ژنی خۆی.
بەڵام ئامینە بەو ئاسانییە وازی نەهێنا، کە دەستی 
لە ئەنگوس���تیلەکە خش���اند بۆ ئەوەی ببێتەوە بە 
مرۆڤ، وشەی گۆرانییەکەی بیر نەمابوو، لەنێو 

گورگ���ەکان بەترس���ەوە بێهیوا دەس���ووڕایەوە تا 
تیمێک���ی راوچی بەو ن���اوەدا تێپەڕین، یەکێک لە 

راوچییەکان وتی:
-سەیرکەن، ئەمە گورگێکی ماڵییە!

ئامینە، لە ترسا لە شوێنی خۆی جوڵەی نەکرد، 
نەیدەتوانی را بکات. گرتیادان و خس���تیادانە ناو 
باخچەکەی وەزیرەوە، ب���ەڵام وەزیرەکە نەخۆش 
ب���وو و لەناو جێگ���ە کەوتبوو، دەرب���ارەی ئەو 
رووداوە هی���چ ئاگادار نەبوو. ئەو ئێوارەیە، پێش 
خۆرئاوابوون، دووان لە راوچییەکان هەندێ ئاو و 
پارچەیەک گۆشتیادان بۆ گورگەکە هێنابوو، بەڵام 

نەیدەویست هیچ بخوات.
یەکێک لە راوچییەکان وتی:

-لەبرسا دەمرێت.
ئەوی تریان وتی:

-ئۆو... باشە، بەس هەڵەی ئێمە نییە، خواردنێکی 
باش لێرە هەیە.

-ئایا ئەم ئێوارەیە تۆ دەچیتە ئاهەنگی سەماکردن 
لە ماڵی وەزیر؟

-بەڵێ.
هەر کە ئامینە گوێی لەم قسەیە بوو، گڕی گرت بۆ 

ئەوەی بەشداری ئەو ئاهەنگە بێت.
بیری دەرکردەوە و مێش���کی سەرقاڵی بیرکردنەوە 
بوو، بەڵام کە خۆر ئاوا بوو، لەناکاو وش���ەکانی 
گۆرانییەکەی بیرکەوتەوە و کەوتە دەستلێخشاندنی 

ئەنگوس���تیلەکە و بووەوە بە مرۆڤ، ئیتر بەرەو 
ماڵی باوکی بەناو دارس���تانەکەدا رای کرد و جلە 
زیوییەکەی پۆش���ی. ئەو شەوە جوانترین ژن بوو 

لەناو هۆڵەکەدا.
هەرچ���ی لەوێ بوو، باس���یان ل���ەو کچە دەکرد، 
وایاندەزانی کچە سوڵتانە و نەیاندەزانی لەکوێوە 

هاتووە.
ئامین���ە، لەگەڵ ب���رای وەزیر س���ەمای دەکرد و 
نەیدەزانی خۆشەویس���تەکەی لەکوێیە و لە هیچ 

شوێنێ نەیدەبینی.
لە کۆتاییدا لە براکەی وەزیری پرسی:

-کوانێ براکەت؟ براکەت لە کوێیە؟
-براکەم نەخۆشە، بەڵام بەدڵنیاییەوە سبەی شەو 

لێرە دەبێت.
ئامینە، بەنهێنیی لە هۆڵەکە رۆیش���تە دەرەوە و 
گەڕایەوە ماڵەوە و جلە زیوییەکەی داکەند و پێستی 
گورگەکەی خستەوە سەر شانی و ئەنگوستیلەکەی 
ب���ادا و گۆرانییەکەی وت، دوای ئەوە، بووەوە بە 

گورگ و گەڕایەوە ناو قەفەزەکەی.
کات���ێ رۆژ هەڵهاتەوە، دیس���انەوە وش���ەکانی 

گۆرانییەکەی بیرچووەوە.
ل���ە ئێ���وارەی دووەم، میوان���ەکان زۆرتر بوون 
و خواردنەکانی���ش زۆرت���ر و خۆش���تر ب���وون، 
موزیکەکەش بەجۆشتر بوو. لەناو هەموو ژنەکان، 

ژنە جل ئاڵتونییەک���ە لە هەموویان جوانتر بوو، 
بەڵام دیسانەوە وەزیرەکە لەوێ نەبوو.

بەیانیی رۆژی دواتر، کاتێ راوچییەکان هاتنە لای 
قەفەزەکە، گورگەکە لە سووچێکدا دانیشتبوو.

شەوی س���ێیەم، س���ەما لەوپەڕی گەرمیدا بوو، 
میوانەکان جوانترین جلیان پۆشی بوو، رووناکیی 
لە هەم���وو لایەکەوە دەدرەوش���ایەوە، دوو تیمی 
ئۆرکس���ترا بەن���ۆرە موزیکیان دەژەنی، س���ەما 
وەس���تانی نەبوو. دیس���انەوە جوانترین ژن، ئەو 
کچە بوو کە جلەکانی بەئەڵماس نەخشێنرا بوو، 

دیسان وەزیرەکە لەوێ نەبوو. 
ل���ە بەرەبەیان���دا ئامین���ە گەڕای���ەوە ماڵەوە و 
جلەکانی گۆڕی بە بەرگی گورگەکە و چووەوە ناو 

قەفەزەکەی.
ئ���ەو رۆژە وەزیرەکە لە جێگەک���ەی هاتە دەرەوە 
و چووە ن���او باخەکەی دەس���ووڕایەوە و بە لای 
قەفەزەکەدا تێپەڕی، ل���ە یەکێک لە راوچییەکانی 

پرسی:
-ئەمە چییە؟

راوچییەکە بۆی باس کرد کە چوون ئەو گورگەیان 

لە گوندەکە گرتووە.
برای وەزیرەکە گەیشتە لایان و پێی وتن کە کچێکی 
جوان و دڵڕفێن لە ئاهەنگەکەدا بەش���داریی سەما 

بووە. 
وەزیرەکە لە خۆی دەپرسی:

-لەوانەیە ئەوە کچی دارفرۆشەکە بێ!
رۆیشتە لای قەفەزی گورگەکە و بانگی کرد:

-ئامینە.
گورگەکە چووە نزیکییەوە، بەڵام نەیدەتوانی یەک 
وش���ە بڵێ. هێش���تا زۆری مابوو بۆ خۆرئاوابوون 
و یەک وش���ەی گۆرانییەکەی بی���ر نەدەما لەگەڵ 

دەرکەوتنی خۆر.
و  ئامینەی���ە  ئ���ەوە  زان���ی  وەزیرەک���ە  ب���ەڵام 
دەرگای قەفەزەک���ەی کردەوە و گ���ەرووی گرت و 

بەپاسەوانەکانی وت یەکسەر بیکوژن.
ئامین���ە دەرکەوت���ەوە و لە ج���اران جوانتر بوو، 
وەزیرەکە باوەش���ی پی���ادا ک���رد و بردییەوە بۆ 
ماڵەک���ەی، دوات���ر وەزیرەکە بوو بە س���وڵتان و 

بەردەوام بانگی ژنەکەی دەکرد و پێی دەوت:
-شاژنە گورگەکە.

شاژنی گورگ

لەو کات���ەی تەنها چەند ماڵێک لەژێر س���ێبەری 
قەدی شاخی )ش���ابلی( بوون، رۆژێکیان پاپۆڕێکی 
گەورە لە دوورگەی تێپل لەنگەری گرت، بەندەرەکە 
پڕبوو لە خەڵک؛ فرۆشیاری ماسی و میوەفرۆش و 
جووتیادار و باخەوان و دەوڵەمەندەکان، تەنانەت 
ئەو پیاوەی لە قەڵای کێپ بوقی لێدەدا، لەوێبوو.
دەیانویس���ت بزانن چ���ی هەیە، چونک���ە پاپۆڕە 
گ���ەورەکان هەم���وو جارێک ش���تومەک و بابەتی 
سەرنجڕاکێش���یان دەهێن���ا بۆ س���ەیرکردن، یان 

دەبووە بابەتی گفتوگۆ.
کاتێ رێڕەوی پاپۆڕەکە دابەزییە س���ەر بەندەرەکە 

و گەشتیارەکان دەس���تیانکرد بە هاتنە خوارەوە، 
بە لارە لار و هەنگاوی ناڕێک دەرۆیشتن، بەهۆی 
ئەوەی دەمێک بوو لەسەر وشکانیی نەڕۆیشتبوون، 
چەن���د هەفتەی���ەک بوو لەن���او دەری���ادا بوون، 

رۆیشتنی سەر وشکانییان بیرچووبووەوە.
خەڵکەک���ە بێهیوا بوون و ویس���تیادان بەندەرەکە 
جێبهێڵ���ن و بڕۆن، ئ���ەم ج���ارە پاپۆڕەکە هیچی 
سەرنجڕاکێش���ی پ���ێ نەب���وو، تا کاتێ���ک پیاوە 
باڵابەرزە چوارش���انە ماس���ولکەدارەکە لەس���ەر 
پاپۆڕەکە دەرکەوت، ئیتر ورتەورت دەستیپێکرد، 

یەکێک بەهەناسەبڕکێوە وتی:

ڤان هانکس و شەیتان
ناوچە: گیپ هوڵندا

-ئەمە )ڤان هانکس(ە.
یەکێکی تر وتی:

-بەڵام ئێستا س���ەیری بکەن، دواجار کە بینیمان 
دەریاوانێکی سادە و ساکار بوو، سەیری ئەو جلە 
بکەن، سەیری چاکەتە سەتانەکەی  گرانبەهایەی 

بکەن! کێ ئەمەی بەبیردا دەهات؟
ڤان هانکس، لە لایەک وەستابوو و بارهەڵگرەکان 
کەلوپەلەکانی���ان دەهێنای���ە خوارەوە بۆ س���ەر 
بەندەرەک���ە، س���ێ باوەڵی گەورە و س���ندوقێکی 
تەخت���ەی بچووکیش���ی کە خ���ۆی هەڵیگرتبوو و 
ب���ەردەوام بەدەس���تییەوە بوو و چاوی لەس���ەر 
لانەدەبرد، دەس���تێکی بەتوندی���ی بەکڵاوەکەیەوە 
گرتبوو بێئەوەی س���ەیری ئەم�ل�ا و ئەولا بکات، 

بەناو خەڵکەکەدا تێپەڕی. 
خەڵکەکە وتیادان:

-دیارە ئەو قسەوباسانە راستن کە دەڵێن بووە بە 
چەتەی دەریایی... دەبێ ئەو سندوقە چی تیادا بێ 

ئەگەر گەنجینەیەکی دزراو نەبێ؟
ڤ���ان هانک���س لەنێ���وان خەڵکەک���ەدا ون بوو، 
بارهەڵگرەکانیش بەدوایەوە بوون و نەوەس���تا و 
بەخێرایی بەرەو ش���اخی ویندی رۆیشت. یەکێک 
لەو خانووانەی بەقەدپاڵی شاخەکەوە بوون، هی 
ئەو ب���وو. لەو رۆژەوە، بەدەگمەن ڤان هانکس لە 

کۆڵانەکان���ی کێپ تاون و لەس���ەر دەربەندەکەش 
دەبینرا.

خەڵکانێک هەبوون دەیانوت: 
-رەنگە بترس���ێ، نەوەک یەکێک لەو پاپۆڕانەی 
دێن، کەسێکی لەسەر بێ لەوانەی تاڵانی کردوون 

لەناو ئەو دەریا شینە فراوانەدا.
هەشبوو دەیوت:

-رەنگە خۆی بپارێزی لەو هاوڕێیانەی کە جاران 
بەیەکەوە دەیانخواردەوە، ن���ەوەک داوای پارەی 
لێبکەن، یان رایبکێشنەوە بۆ مەیخانە پیسەکانی 

جارانیان.
لە راستیشدا، ڤان هانکس هەموو رۆژێک دەچووە 
سەر لوتکەی شاخی ویندی، لەوێوە بەتەلیسکۆبە 
دەریاوانییەکەی چەند کاژێرێک س���ەیری بەندەر 
و دوورگ���ە و دەری���ای دەک���رد. دوای ماوەیەک، 
تەلیسکۆبەکەی دەخستە لای خۆیەوە و پایپەکەی 
هەڵدەگرت و دەکەوتە کێشانی توتنە سووتاوەکە 

و بەباکردنی دووکەڵێکی سپیی زۆر بەهەوادا.
خەڵکەک���ە  خەریکب���وو  پێچ���وو،  ماوەیەک���ی 
دەریاوانەکەی���ان بیربچێت���ەوە، رۆژێکی���ان ڤان 
هانکس لەس���ەر لوتکەی ش���اخەکە وەک هەموو 
ج���ار دانیش���تبوو و کاتەکەی بەس���ەیرکردن بە 

ڤان هانکس و شەیتان

تەلیس���کۆبەکەی و پایپەکەی دەبردەس���ەر. لەپڕ 
هەس���تی کرد یەکێ���ک لەدواوەیەت���ی، ئاوڕێکی 
دایەوە، پیاوێکی بە کڵاوێکی قۆچکەدار و ریشێکی 
رەشی بچووک بەس���ەر چەناگەوە بینی، شێوەی 

دەکرد، وتی:
-رەنگ���ە یەکێکب���ێ لەوان���ەی وەخت���ی خۆی لە 

مەیخانەدا بەیەکەوە بووین.
ڤان هانک���س، بەبینینی دڵتەنگ بوو، بەڵام کاتێ 

پیاوەکە بەڕێزەوە وتی:
-رۆژباش بەڕێز ڤان هانکس.

ئارام بووە و کەوتە گفتوگۆ لەگەڵیدا و بیریچووەوە 
بپرس���ێ ناوی چییە، چونکە دەمێک بوو قس���ەی 
لەگەڵ کەس نەکردبوو، دەمی نەدەوەستا ئەوەندەی 
قسە کرد، پیاوە نەناسراوەکەش وەستابوو گوێی 

بۆ گرتبوو و چاوەکانی لێکنابوون. 
کە رۆژ ئاوا بوو، پیاوەکە وتی:

-شەوباش.
لەناو تاریکیدا لەچاو ونبوو بێئەوەی ڤان هانکس 

بزانێ بەرەو کوێ رۆیشت.
دوای چەند رۆژێک، دیسانەوە وەک پیشەی هەموو 
رۆژێکی، ڤان هانکس لەسەر لوتکەی شاخی ویندی 
دانیشتبوو، لەناکاو پیاوە کڵاو قوچەکە بە ریشە 

بچووکەکەیەوە، لەدواوەی وتی:
-ئەمڕۆ چۆنی بەڕێز ڤان هانکس؟

ڤان هانکس وەڵامی دایەوە:
-زۆر باشم.

دیس���ان کەوتە قس���ەکردن، ئەم جارەیان کەوتە 
باس���کردنی خۆی ک���ە چەندین دەری���ای بڕیوە و 
چەن���د گەنجینەیەک���ی بردووەت���ەوە و چەندین 
بەرمیلی ش���ەرابی لەگەڵ خۆی هێناوەتەوە. پیاوە 
نەناس���راوەکە بە وردیی گوێی بۆ گرتبوو و هیچی 

نەدەوت، ناوبەناو سەرێکی بۆ دەلەقاند. 
کاتێک رۆژ ئاوا بوو، دیسانەوە بەهێمنیی ون بوو.
رۆژێک���ی زۆر گەرم ب���وو، ڤان هانکس لەس���ەر 
لوتکەی شاخەکە دانیشتبوو، تەمبەڵیی گرتبووی، 

تەنانەت سەیری تەلیسکۆبەکەشی نەدەکرد.
پیاوە نەناسراوەکە بانگی کرد:

-بەڕێز ڤان هانکس.
ئەم جارەیان دەنگی دەناسییەوە.

چووە لایەوە و دانیشت،  وتی:
-دەتوانم پایپێکت لەگەڵ بکێشم!

ڤان هانک���س، ت���ۆزێ رووی گرژ ب���وو، چونکە 
ئارەزووی بوو بەتەنها تووتنە تایبەتە بەهێزەکەی 
بکێش���ێ و دووکەڵە بازنەییەکەی بەرەو کێپ تاون 

ڤان هانکس و شەیتان

بەهەوادا بکات. بەنابەدڵییەکەوە وتی:
-ئەگەر ئارەزوو دەکەی. 

س���یرامیکی  س���پیی  پایپێک���ی  نەناس���راوەکە، 
سەرنجڕاکێش���ی بەدەس���تەوەبوو، پ���ڕی کرد لە 

تووتنێکی زۆر بۆنخۆش. 
ڤ���ان هانک���س بینی���ی دووکەڵ���ی پایپکێش���انی 
نەناس���راوەکە زۆر لە دووکەڵ���ی پایپەکەی خۆی 
گەورەترە، کەوتە قومی توندتر و توندتر، سینەی 
ب���ەرز و نزم دەبووەوە، چەن���د جارێک پایپەکەی 
پڕ کردەوە لە تووتن، باش���بوو ئەو رۆژە تووتنی 
زیاتری هەڵگرتب���وو، کەوتبوونە پێش���بڕکێ بۆ 
ئەوەی بزانن کامی���ان دووکەڵی زیاتر دەردەکەن، 
تەناتەت ڤ���ان هانکس لە پیاوە نەناس���راوەکەی 

نەپرسی تووتنەکەی هیی کوێیە. 
ئەو ناوە پڕ بووبوو لە دووکەڵی سپی.

ڤان هانکس پێشنیاری کرد:
-با پایپەکەمان بگۆڕینەوە. 

پیاوە نەناس���راوەکە پش���وویەکی دا و چاوەکانی 
بچووک بووبوونەوە، وتی:

-باشە.
پایپە س���پییە س���یرامیکەکەی دا بە ڤان هانکس، 
مژێکی قووڵی لێدا، ب���ەڵام هیچ دووکەڵی نەکرد، 

بەتووڕەییەوە روویکردە نەناسراوەکە و وتی:

-ئەمە فێڵە.
بەڵام پیاوە نەناسراوەکە نەیدەتوانی قسە بکات، 
مژێک���ی توندی لە پایپەکەی ڤ���ان هانکس دابوو، 
رەنگی رووی گۆڕا، سپیی بوو، سەوز بوو... ڤان 
هانکس بەشڵەژاوی و بە چاکەتە سەتانە نەرمەکەی 

بەریەوە وتى: 
-چی روویدا؟

بەڵام پیاوەکە نەیدەتوانی یەک وشەش بڵێ، رووی 
ب���وو بە مۆر و چاوەکانی زەق و گەورە بووبوون، 

دەیویست بکۆکێ، بەڵام نەیدەتوانی.
-بوەستە با یارمەتیت بدەم.

مستەکۆڵەیەکی توندی دا بە پشتیدا، لەبری ئەوەی 
یارمەتی بدات، کڵاوی سەری نەناسراوەکە فڕی. 

ڤان هانکس لە شوێنی خۆیەوە سڕ بوو، لە سەری 
نەناسراوەکەدا لەنێوان قژە پڕە رەشەکەیەوە دوو 

قۆچ دەرکەوتبوون.
ڤان هانکس هاواری کرد و وتی:

-تۆ شەیتانی کوڕی ش���ەیتانی، پایپەکەی خۆت 
بەرەوە.

ش���ەیتان و ڤان هانک���س، هەریەکەیان پایپەکەی 
خۆیان بردەوە و دەس���تیان کردەوە بە کێش���انی 

پایپەکانیان. 
ڤان هانکس هەر تێنەگەیشت شەیتان چۆن دەتوانێ 

ڤان هانکس و شەیتان

ئەو هەموو دووکەڵە دەر بکات، بەڵام بە هەردووکیان 
شاخی ویندییان داپۆشیبوو بە دووکەڵ، وردە وردە 
دووكەڵ هەموو زنجیرە چیاکانی )تێپل(ی داپۆشی.
نە ڤان هانک���س و نە ش���ەیتان، هیچیان ئامادە 
نەب���وون وازبهێن���ن، هەموو رۆژێ���ک بەیەکەوە 
لەسەر لوتکەی ئەو ش���اخەی سەرەوەی شارەکە 
دادەنیشتن، س���اڵ بەدوای س���اڵ ئەو پێشبڕکێیە 

بەردەوام بوو. 
شاخی ویندی، بە لوتکەی شەیتان ناونراوە. ئەو 
چەند ماڵە، زۆر بوون و بوو بە شارێکی بچووک. 

ئەو جووتە تەنها یەکجار پشوویان دا، ئەویش لە 
زستاندا بوو، زۆر س���ارد بوو، شەیتان گەڕایەوە 
ماڵە گەرمەک���ەی خۆی، بەس ک���ەس نەیدەزانی 
ڤان هانکس ب���ۆ کوێ رۆیش���تبوو، چونکە دوای 
یەکەم رۆژی گەرمای هاوین، ئەو کاتەی هێش���تا 
کێپ هۆڵەندی بوو، کەس نەیبینییەوە، بەڵام کە 
هەوری س���پی لە رۆژێکی رەشەبادا لەسەر شاخی 
ش���ەیتان بەرەو دامێنی شاخی شابلی دێت؛ خەڵک 

سەیری یەک دەکەن و دەڵێن:
-ئەها، ئەها، ئەمڕۆ بەڕاس���تی ش���ەیتان و ڤان 

هانکس رەشەبا دەکێشن.

ڤان هانکس و شەیتان

رۆژێکیان، گورگ و رێوی بە رێگەدا دەرۆیش���تن، 
رێگەیەک���ی دوورودرێژ بوو، زۆر رۆیش���تبوون و 
گەیشتنە لای عارەبانەیەکی بار قورس. رێوییەکە 

بە وردی  سەیری دەکرد و وتی: 
-ئەو بەرمیلانە پڕن لە نڤیشک.

گورگەکە وتی:
-مممم، نڤیشک. 

دەمی ئاوی دەکرد، هەروەها وتی:
-دەمەوێت دەستبخەمە ناو یەکێک لەو بەرمیلانەوە.

رێوییەکە وتی:
-باش���ە هاوڕێ���ی دێرینم، هی���چ هۆکارێک نییە 

رێگربێ. ئەم کارە، بەم جۆرە دەتوانین بکەین؛ تۆ 
لەس���ەر رێگەی جووتیادارەکە بەبێ دەنگ و جوڵە 
پاڵ بکەوە، وابکە تا ئەو رادەمێنێ وابزانێ مردووی، 
ئەوس���ا جووتیادارەکە هەڵتدەگرێ و دەتخاتە ناو 
عارەبەنەک���ە و دەڕوات، ئەوکات تۆش بەرمیلێک 
فڕێ بدە خ���وارەوە، منیش لە قەراغ رێگەکە خۆم 
لەناو گیا بەرزەکان دەشارمەوە و چاوم لێت دەبێ.

گورگەکە وتی: 
-پلانێکی باشە.

پێش ئەوەی جووتیادارەکە بێتە ئەو ناوە، گورگەکە 
لەسەر رێگەکە خۆی پاڵخست.

گورگ و رێوی و بەرمیلێک کەرە
ناوچە: کیپ هۆڵندا



گورگ و رێوی و بەرمیلێک کەرە34



35

جووتیادارەکە گەیشتە ئەو ناوە و وتی:
-هممم، تۆ بڵێی ئەو گورگە مردبێ وەک دەیبینم.

قامچییەک���ەی هەڵگرت و چەند قامچییەکی توندی 
لە گورگەکە دا، گورگەکە هیچ خۆی گرژ نەکرد.

جووتیادارەکە وتی: 
-بەڵ���ێ، کۆتایی هاتووە، باش���ە با هەڵیبگرم و 

بیخەمە ناو عارەبانەکە.
س���واری عارەبانەکەی بووەوە، گورگەکە جوڵەی 
لەخۆی بڕیبوو، دەترس���ا نەوەک جووتیادارەکە 

پێش رێکردن ئاوڕێک بداتەوە و بیبینێت. 
دوایی لەسەرخۆ هەستایە سەر پێ و وتی:

-ئای، ئەو جووتیادارە باش دەزانێت قامچییەکەی 
بەکاربهێنێت.

هێش���تا ئازاری لێدانەکە بەجەس���تەیەوە مابوو، 
بۆنی نڤیش���کەکەی هات بەسەردا، هەموو ئازاری 
لێدانەکەی بیرچووەوە، بەپەلە بەرمیلێکی بەرەو 
خوارەوە خلۆر کردەوە و خۆشی بەدوایدا بازی دا. 
دوای ئ���ەوە رێوییەکە وەک بروس���کە لە نێو ئەو 
گیایانەی خۆی تیادا ش���اردبووەوە، دەرکەوت و 

دڵی بە خۆی زۆر خۆشبوو:
-ئەه���ا، بەڵ���ێ، ی���ەک دوو ش���تمان پیش���انی 

جووتیادارەکە دا، وانییە؟
گورگەکە لە کاتی خولان���ەوەی بەرمیلەکە بۆ ناو 

گیاکان، لەخۆشیدا پێدەکەنی.
گورگەکە وتی:

-وەرە با بەرمیلەکە بکەینەوە، ناتوانم هیچی تر 
چاوەڕێ بکەم.

رێوییەکە بەدەنگێکی گریاناوی و سەرسووڕمانەوە 
وتی:

-چی؟ ئێس���تا بیخۆین؟ نا، ناتوانین ئەمە بکەین! 
ئەگەر نڤیشک بەتازەیی بخۆین؛ ئەوا بەدڵنیاییەوە 
دەمرین، هەموو کەس ئەمە دەزانێت، دەبێ چاوەڕێ 

بکەین تا پێدەگات.
بەرمیلە پڕ لە نڤیشکەکەیان لەنێوان گیا بەرزەکاندا 

شاردەوە و چوونەوە ماڵەوە.
چەن���د رۆژێ���ک دوای ئەوە، گورگەک���ە لەبەردەم 
نەیدەتوانی  دانیش���تبوو،  لەبەر هەتاو  ماڵەکەی 
ش���ێوەی بەرمیل���ی نڤیش���کەکە ل���ە مێش���ک و 
بیرکردنەوەیدا لابب���ات. لەو کاتەدا رێوییەکە بەو 

ناوەدا دەسووڕایەوە.
گورگەکە بانگی کرد:

-رێوی، رێوی... ئایا نڤیشکەکە پێنەگەییوە؟
رێوی وتی:

-لە راستیدا، ئێستا شتی گرنگتر لە مێشکمدایە، 
ژنەکەم بێچووی بووە، دەبێ بچم باپتیستی بکەم 

و ناوی بنێم.

گورگەکە زۆر بە رێزەوە وتی:
-ئۆی، باشە بەتەمای ناوی بنێی چی؟

رێوییەکە وەڵامی دایەوە:
-ناوی لێ دەنێم )دەسپێکێکی باش(.

بە رێگەی خۆیدا رۆیش���ت. بەئەس���تەم بە رێگەدا 
دەڕۆیشت، سکی ئاوس���ابوو، وەک یەکێک وابوو 

هەموو بەیانییەک سکی پڕ بکات لە نڤیشک.
گورگەک���ە، چەند رۆژێکی تری���ش چاوەڕێی کرد، 
چیت���ر ئۆقرەی نەما و رۆیش���ت ب���ۆ دۆزینەوەی 
رێوییەک���ە. دوای دۆزینەوەی، گورگەکە بەبۆڵەوە 

وتی:
-وەرە بابزانم نڤیشکەکەمان چی بەسەرهاتوو؟

بەدەنگێکی خەفەتاوی وتی: 
-ئاها، گ���ورگ، هاوڕێی دێرین���م، رەنگە باوەڕ 
نەکەی، ئێس���تا منداڵێکی ترم���ان بووە، وا دەچم 

باپتیستی دەکەم و ناوی دەنێم.
-ئۆو، ناوی چی لێ دەنێی؟

گورگەکە بەبایەخەوە پرسی، چونکە جاری پێشوو 
زۆر بە ناوەکەی پێکەنیبوو.

رێوییەکە وتی: 
-ئمممم، ناوی لێ دەنێم یەکەم بازنە.

رێوییەک���ە هەم���وو بەیانیی���ەک ئەوەن���دەی لێ 
خواردبوو، نڤیش���کەکە دابەزی بوو و گەیشتبووە 

یەکەم بازنەی بەرمیلەکە.
ئیتر رۆیش���ت، هەفتە دوای هەفتە، گورگ هەمان 
پرس���یاری دەک���رد و رێویش منداڵێک���ی تازەیان 
ناودەن���ا، ناوەکانیان؛ دوو بازنە، س���ێ بازنە، 
چ���وار بازنە... یەک بەدوای ی���ەک، لە کۆتاییدا 
گورگەکە خەو و پشووی نەمابوو، خەون و خەیاڵ 

و بیرکردنەوەی تەنها لای نڤیشکەکە بوو.
رۆژێکی چاوەڕواننەکراو، رێوییەکە وتی: 

-هاوڕێ���ی دێرین���م، ئارامبە، س���بەی بەرمیلی 
نڤیشکەکە دەکەینەوە، ئەم بەیانییە دوایین منداڵم 

ناونا.
گورگەکە بەدەنگێکی بێتاقەتانەوە وتی:

-بڕۆ، ئ���ەم جارەیان وابزان���م ناوتناوە بازنەی 
حەوتەم.

چیتر ناوەکان بەلایەوە خۆش نەمابوو. 
رێوییەکە وتی:

-ئۆو، نا، ناومناوە ژێرەوەی بەرمیلەکە.
بۆ بەیانیی رۆژی دواتر، وەک بەڵێنی بە گورگەکە 
دابوو، رێوی گەیش���ت و بەیەکەوە رۆیشتن بەرەو 

لای بەرمیلی نڤیشکەکە، رێوییەکە وتی:
-هاوڕێ دێرینەکەم، ئێس���تا تامی ئەو نڤیش���کە 

پێگەییوە زۆر خۆشە.

گورگەکە وتی:
-راستە، راستە!

رۆیشتنەکەی خێراتر کرد بەرەو لای بەرمیلەکە.
رێوییەکە وتی:

-ئۆو، لەئێستاوە هەس���تی پێدەکەم چۆن لەناو 
دەمما دەتوێتەوە.

گورگەکە تەناتەت وەڵامیش���ی ب���ۆ نەدەدرایەوە، 
دەمی پڕبووبوو لە ئاو.

گەیش���تنە لای بەرمیلەکە و س���ەریان هەڵدایەوە، 
بینییان بەرمیلەکە بەتاڵە.

رێوییەکە بەهەناسەبڕکێوە وتی:
-نا!

گورگەکە بەهەناسەبڕکێوە وتی:
-نا!

رێوی وتی:
-ئەوە تۆ بوویت؟ 

گورگ وتی: 
-ئەوە تۆ بوویت؟ 

کەوتنە جنێودان و هەڕەشەکردن لەیەک:
-یەک بۆکس بەلمۆزتدا دەدەم.

-گوێچکەت لەبنا دەردەهێنم.
گورگەکە ویستی چەپۆکێکی توند لە رێوییەکە بدات، 

بەپەلە رێوییەکە چەند هەنگاوێک رۆیشتە دواوە.

خێرا وتی:
-بوەستە، بوەستە، بوەستە... گورگی برام.

گورگەکە زۆر گەورەتر و بەهێزتر بوو لە رێوییەکە، 
رێوی لای روونبوو ئەگەر گورگەکە پەلاماری بدات؛ 
ئەوا بەدڵنیاییەوە تووشی ئازارێکی زۆر دەبێ و لە 

هەقی نایەت. 
جارێکی تر وتی:

-بوەستە، باش���ە ئێمە لێرە وەستاوین و لەیەک 
بدەی���ن و ئازاری یەک بدەین، ب���ۆ؟ لەپێناو چی؟ 

بابزانین کێمان گوناهبارین؟
گورگەکە وتی:

-تۆ.
رێوییەکە بە رەقییەوە وتی:

-ب���ڕوام وایە تۆبیت، بابچی���ن لەژێر ئەو خۆرە 
پاڵ بکەوین و بزانی���ن کاممان کەرە لە دەمی دێتە 
خوارەوە، ئەوس���ا راس���تییەکە دەزانی���ن کاممان 

گوناهبارین.
گورگەکە وتی:

-ئەوس���ا ئەوەم���ان لێدانێکی ب���اش دەخوات و 
دڵنیاشم کێیە.

رێوی وتی: 
-زۆر راستە.

لەژێر هەتاوەکە پاڵکەوتن، دوای ماوەیەکی باش، 
گورگەک���ە خەوت و کەوتە پرخە پ���رخ. رێوییەکە 
بەهێمنی راس���ت بووەوە و دواین نڤیشکی لە بنی 
بەرمیلەک���ە لێک���ردەوە و لە لم���ۆزی گورگەکەی 

هەڵسوویی، دوای ئەوە پاڵکەوتەوە و خەوت.
دواتر بەئاگا هاتن و بەخۆشییەوە خۆیان کێشایەوە 

و رێوی بە لەخۆڕازیبوونێکەوە وتی:
-دەمت پاکە؟

گورگەکە بەترسەوە قیژاندی:
-نڤیشک لە هەموو لایەکە!

رێوی وتی:
-باشە، ئێستا دەزانین دەبێت چی بکەین.

لقە دارێکی جوانی لێکردەوە.
گورگەکە بەدەنگێکی غەمبارانەوە وتی:

-دەبێ بەدەم خەوەوە هاتبم نڤیشکەکەم خواردبێ.
خۆی بۆ لێدانەکە ئامادە دەکرد و وتیشی:

-چونکە من هیچ بیرم نییە کە نڤیشکەکەم خواردبێ.
بەڵام رێوییەکە هیچی نەوت و خۆی گەرم دەکرد بۆ 

ئەوەی لێدانێکی باش لە گورگەکە بدات.

لە دوو رووداو، کەروێشکە کێوییەکە بەئاستەنگ 
لە دەست سەگەکانی خاوەنی ئەو زەوییەی رۆژانە 
دزی لێدەکردن، رزگاری بوو. دەترس���ا رۆژێ لە 

رۆژان بیگرن.
دوای ئەوەی سەگەکان راویان دەنا، توانیی لە چاو 
غافڵبوونێکی سەگەکاندا بە باشترین شێوە رزگاری 
بێت لێیان و لەژێر دەوەنێکدا بەهەناس���ەبڕکێوە 

پاڵکەوتبوو پشوو بدات.
وتی:

-ئیتر دەبێت خ���ۆم بەروبوومی خۆم بچێنم، دەنا 
رۆژێک هەر دەمگرن.

بەیانیی رۆژی دواتر، بێڵێکی هەڵگرت و رۆیش���تە 

ن���او دارس���تانەکە، لەوێ ش���وێنێکی ش���اراوەی 
باش���ی دۆزیبووەوە و زەوییەکی بەپیتی هەبوو، 
زەوییەکەی لە گژوگیا پاککردەوە و کەوتە هەڵکەندن 
و کێڵانی زەوییەکە. ک���ە ئێوارە داهات، گەڕایەوە 

بۆ کوخەکەی، ماندوو بوو، بەڵام ئاسوودە بوو.
بڕی���اری دا بەیانیی تۆوی گەنمەش���امی و دەنکە 
کولەک���ەی زەرد بچێنێت. بۆ خواردنی ش���ێوان، 

دوایین گەنمەشامی کوڵاند کە پێشتر بردبووی.
ئەو شەوە، خەوێکی باشی لێکەوت. بەیانیی رۆژی 
دواتر، دوای ئەوەی نانی بەیانیی خوارد، ماڵەوەى 
جێهێشت و چووە سەر زەوییەکەی و تۆوەکانی بە 

رێکی چاند. 

شازادەی هەور
ناوچە: سویزلاند

دوای ئەوەی بەپێی پێویست لە کێڵگەدا کاری کرد، 
هەندێ چیلکە و داری لێک���ردەوە و پەرژینێکی بۆ 
زەوییەکە کرد، بۆ ئەوەی رێگە چوونە ناوەوە لە 

ئاسکەکان ببڕێ.
لەگەڵ کەشوهەوا چانس���ی هەبوو، بەرهەمەکانی 

گەشەیان کرد و پێگەیشتن.
کاتی دروێنە و لێکردن���ەوەی بەرهەمەکان، تۆپە 
گەنمەش���امییەکان پ���ڕ و قەڵەو ب���وون و کولەکە 

زەردەکانیش خڕ و گەورە و جوان بوون.
لە کۆتاییدا، یەکەم بەرهەمی کارەکەی لێکردەوە و 
لە لای ئاگر دانیشت و کەوتە برژاندنی گەنمەشامی، 

بیری کردەوە:
-چەند گەمژەیی بوو.

چەندین جار ژیانی خۆی دەخس���تە مەترسییەوە 
خ���اوەن  گەنمەش���امیی  بەروبووم���ی  بەدزین���ی 

زەوییەکە.
بەڵام بەیانییەکیان زۆر دڵگران بوو، کاتێک بینی 
دەنکی گەنمەشامییەکان لە تۆپی گەنمەشامییەکان 
لێکراونەت���ەوە و خ���وراون لە ش���ەودا، لەلایەن 
باڵندەیەک���ی نام���ۆوە ک���ە هەرگیز ل���ەو جۆرە 
باڵندەیەی نەبینیبوو، بەشوێن پێیەکانیدا دەیزانى 

کە رێبەرێک بوو بۆ دۆزینەوەى دزەکە.
لە دڵی خۆیدا وتی:

-دەبێ���ت تەڵەیەک بۆ ئەو باڵن���دە دزە بنێمەوە، 
لاشم سەیرە بۆ بەشەو دێت بۆ ئێرە؟

رۆیشتە لەوەڕگای خاوەن زەوییەکە، ئەو شوێنەی 
کە مەڕ و گاکانی تیادا بەخێو دەکردن، چاوەڕێی کرد 
تا گاوان و شوانەکان خەوتن، چوو چەند موویەکی 
رەشی لە کلکی گاکان دەرهێنا و گەڕایەوە بۆ سەر 
زەوییەکەی خۆی، ب���ە چەند گرێیەکی هونەریی، 
مووەکانی بەیەکەوە بەس���تەوە و تۆڕێکی تەڵەی 
نایەوە و هەندێ خۆڵی کرد بەس���ەریا بۆ ئەوەی 
نەبینرێ، کە بەت���ەواوی ئامادەی کرد، گەڕایەوە 

ماڵەوە.
بەیانیی زوو لە خەو هەستا و رۆیشتە لای کێڵگەکەی 
و دڵخۆش بوو کە گوێی لە دەنگی باڵەفڕێی باڵندە 

بوو.
لە پەرژینەکەوە س���ەیری کرد، بینیی باڵندەیەک 
کەوتووەتە ناو تۆڕەکە، هەرچەندە باڵندەی زۆری 
بەئاسمانەوە بینیبوو، بەڵام هەرگیز بوونەوەرێکی 
وا جوانی نەبینیبوو، رەنگەکانی وەک پەلکەزێڕینە 
وابوون، یەکێ لە باڵەکانی پەڕێکی رەشی قەترانیی 

درێژی پێوەبوو.
کەروێش���کەکە، باڵندەکەی بەتوندی���ی گرتبوو، 
باڵندەکەش هەوڵی دەدا لە دەس���تی رزگاری بێت. 

کەروێشکەکە وتی:
-ت���ۆ بوویت ل���ە کێڵگەکەم دزیت ک���رد، وانییە؟ 

ئەمشەو ژەمێکی باشی بۆم.
باڵندەکەى بردەوە و بەرەو ماڵەوە گەڕایەوە. 

هەموو باڵندە هاوڕێکانی، بەبازنەیی بەسەریاندا 

شازادەی هەور

دەخولانەوە. خەریکب���وو باڵندەکە بکوژێ، بەڵام 
پێش ئەوەی ئەو کارە بکات، پەڕە رەشەکەی سەر 

باڵی دەرهێنا و وتی:
-لە س���ەربان دەیچەقێنم بۆ ئ���ەوەی باڵندەی تر 

نەوێرن دزیم لێبکەن.
ه���ەر کە ئەو کارەی کرد، باڵندەکە گۆڕا و بوو بە 
کچێکی زۆر جوان، بەدەم گریان و پاڕانەوەوە وتی:

-تکایە پەڕە رەشە جادووییەکەم بۆ بگەڕێنەوە.
کەروێشکەکە وەڵامی دایەوە:

-ئۆو، نا تۆ زۆر جوانی، نابێ لە دەستم رابکەی، 
ئەگەر پەڕەکەت بدەم���ەوە، دەبیتەوە بە باڵندە و 
دەفڕیتەوە بۆ لای هاوڕێکانت... ماڵتان لەکوێیە؟

کچە جوانەکە وەڵامی دایەوە:
-ماڵم لە پشت هەورەکانە، باوکم لەوێ پاشایە، 
منی���ش تاقە کچەکەی���م، ئەو باڵندانەی بەس���ەر 
کوخەکەدا دەسووڕێنەوە، هاوکارەکانمن، دەترسن 
بەبێ م���ن بگەڕێنەوە بۆ لای باوک و دایکم، تکایە 

بهێڵە بڕۆم.
کەروێشکە کێوییەکە ئامادە نەبوو گوێی بۆ بگرێ 

و پەڕەکەی لەناو کوخەکەیدا شاردەوە. 
شازادەی هەور، بەنابەدڵیی لەگەڵی مایەوە.

کەروێش���کەکە زۆر بەڕێ���ز و نەرمونیان رەفتاری 
لەگ���ەڵ دیلەکەی دەکرد، ل���ە بەرانبەردا، کچەکە 
کوخەکەی ب���ۆ پاک کردەوە و هەم���وو کاروباری 

ماڵەک���ەی بۆ ک���رد. وردە وردە ژیانێکی س���ادەی 
خۆش���یان بەیەکەوە بەڕێ دەک���رد، وای لێ هات 
ش���ازادەی هەور کەوتە خۆشەویستیی کەروێشکە 

کێوییەکە.
رۆژێکیان بە کەروێشکەکەی وت:

-ئەگەر پەڕە جادووییەکەم بدەیتەوە، دەتگۆڕم و 
دەتکەم بە مرۆڤ، وەک خۆمت لێ دەکەم.

س���ەرەتا باوەڕی نەدەکرد، دەترسا فێڵی لێ بکات 
و ب���ۆ هەتایە بفڕێت و نەیەت���ەوە، بەڵام کچەکە 
دڵنیای کردەوە کە زۆری خۆش���دەوێت، نایەوێت 
بگەڕێتەوە بۆ س���ەر هەور بەبێ ئەو. لە کۆتاییدا 

پەڕە جادووییەکەى بۆ گەڕاندەوە.
ک���ە پەڕەک���ەی بەدەس���تەوە گ���رت و دای ل���ە 
کەروێشکەکە، گۆڕا، بوو بە لاوێکی جوانی دڵڕفێن. 
دەس���تبەجێ داوای لە ش���ازادەی هەور کرد شووی 
پێ بکات، ش���ازادەی هەور رازی ب���وو بەمەرجێ 
هاوس���ەرگیرییەکەیان بەنهێنی���ی بمێنێتەوە، لە 
ترس���ی هاوکارەکانی کە ل���ە دەوری کوخەکەیان 
دەس���ووڕانەوە، نەوەک بچن ب���ە باوکی بڵێن کە 
ش���ووی بە پیاوی سەر زەوی کردووە و بۆ هەتایە 
گەڕانەوەی بۆ مەملەکەتی سەر هەوری لێ قەدەغە 

بکات.
بەنهێنیی هاوسەرگیرییان کرد و زۆر بەخۆشیی لە 

کوخە بچووکەکەدا بەیەکەوە دەژیان.
چەند جارێک پاش���ای ه���ەور ب���ە هاوکارەکانی 

کچەکەی���دا پەیام���ی ب���ۆ دەن���ارد و داوای دەکرد 
بگەڕێتەوە بۆ لایان، ب���ەڵام داواکارییەکانی رەت 

دەکرایەوە.
پاش���ای هەور بڕیاری دا ئەو پی���اوە بکوژێت کە 
کچەکەی کەوتووەتە داوی خۆشەویس���تییەوە، بۆ 
ئەو مەبەس���تە، داوای لە هاوڕێکانی کچەکەی کرد 
خۆیان لە مش���ک و دارکونکەرە نزیک بکەنەوە و 
خۆی���ان بکەن بەهاوڕێیان و ب���ە دارکونکەرە بڵێن 
ژەهر لەناو دارس���تانەکە کۆبکاتەوە و مشکەکەش 

بیخاتە ناو خواردنی ئەو پیاوەى سەر زەویی.
ئ���ەو دوو بوونەوەرە بچووک���ە، رازی بوون و بۆ 
جێبەجێکردنی پلانەکە، خۆی���ان لەو ژن و مێردە 
نزیک ک���ردەوە، ب���ەڵام ئەوەندەی پ���ێ نەچوو، 
هەردوو شازادەکەیان زۆر خۆشویست و بڕیاریان 

دا داواکارییەکەی پاشای هەور رەت بکەنەوە. 
زۆر  مێردەک���ەی  ه���ەور  هەرچەن���دە ش���ازادەی 
خۆشدەویس���ت و دڵی زۆر خۆش���بوو، بەڵام زۆر 

بیری گەلەکەی و مەملەکەتی سەر هەوری دەکرد.
رۆژێکیان لە مێردەکەی پاڕایەوە و وتی:

-پ���ەڕە جادووییەکەم بدەرێ ب���ا بەیەکەوە بچین 
بۆ س���ەردانی گەلەکەم لە ئاسمان، ئەگەر تۆیان 
بینی، رەنگە رازی بن لەسەر هاوسەرگیرییەکەمان 

و بتکەن بە کوڕی خۆیان.
مێردەک���ەی نەیتوان���ی داواکاری���ی ژنەکەی رەت 
بکات���ەوە، بەهۆی ئەوەی ژنەکەی زۆر باش بوو، 

باوەڕی زۆری پێی هەبوو. 
پەڕە جادووییەکەی لە شوێنە شاراوەکە دەرهێنا و 
دایەوە دەستی، ئەویش لە زەوی چەقاند، یەکسەر 
بەرزبوونەوە بەرەو سەرەوە و تا هەوریان بڕی، 
بانگی هاوڕێکانیان )مش���ک و دارکونکەرە(یان کرد 

بۆ ئەوەی لەگەڵیدان بڕۆن.
ش���ازادەی زەوی، دوای ئ���ەو ش���ازادەی هەور و 
دارکونکەرە و مشک لەدوای یەک سەرکەوتن بەسەر 
پەڕەکە، کە هەوریان بڕی، رووبەڕووی دیوارێکی 
ئەستووری فراوان بوونەوە و سەری پەڕەکە کەوتە 
دەمی تونێلێکەوە، بەڵام دەمی تونێلەکە بە بەردێکی 

پڕاوپڕ داخرابوو. شازادەی هەور وتی:
-لەئێس���تاوە ئیتر کێش���ەکانمان دەس���تیپێکرد، 
هاوکارەکانم نهێنیی جووڵاندنی بەردەکەیان دەزانی 

بۆ کردنەوەی دەروازەى مەملەکەتەکەی باوکم.
مشکەکە وتی:

-هی���چ کونێکی بچووکی���ش نادۆزم���ەوە، دەبێ 
بخولێمەوە بەدەوری بەردەکەدا.

س���ووڕایەوە و س���ووڕایەوە، هەوڵی دەدا درزێک 
بدۆزێت���ەوە بۆ ئەوەی بە ددان���ە تیژەکانی کونی 

بکات، بەڵام نەیدۆزییەوە.
دارکونکەرە وتی:

-با منیش هەوڵبدەم، هەموو ژیانم خەریکی کونکردنی 
دار بووم، بەهۆی دەنوکە تیژەکەم و هەستی بیستنم؛ 

دەتوانم شوێنی بۆشاییە نهێنییەکە بدۆزمەوە.

تاپ، تاپ، تاپ... بە دەنوکە بچووکەکەی هەموو 
لاکانی بەردەکەی دەکوتا، هیچ ش���وێنێک نەبوو 
لەسەر بەردەکە دەنوکی لێ نەدا، لە کۆتاییدا وتی:
-بەدڵنیایی���ەوە دەبێ ئێرەب���ێ، چونکە لێرەوە 

دەنگی بۆشایی دەبیستم.
لەسەرخۆ و بەئاگادارییەوە، بە دەنووکە تیژەکەی 
کەوت���ە کۆڵین���ی بەردەک���ە تا دەس���کێکی تەنکی 
دەرگاک���ەی بینی، ک���ە لە رەنگی ب���ەردە بۆرەکە 
بوو، بەچاو جیاوازیی نەدەکرا، بەهێمنیی بەرزی 
کردەوە و رایکێش���ا، بەردەکە ج���ووڵا و دەروازە 
بەردەکە کرایەوە، دنیای جوان دەرکەوت، پڕ بوو 
لە سەوزایی و داری جوان لەنێوانیان گاگەل و رانە 

مەڕ دەلەوەڕان و رووبارەکان بەخوڕ دەڕۆیشتن.
ش���ازادەی هەور ئاوڕێکی ل���ە مێردەکەی دایەوە و 

وتی:
-بەخێربێن بۆ مەملەکەتەکەی باوکم.

بەرەو ئەو مەملەکەتە جوانە رۆیش���تن. گەیشتنە 
گوندێکی جوان و گەورە، کوخەکانیان و تەویلەی 
م���ەڕ و ماڵاتەکانیان بەجوانی و رێکیی دروس���ت 

کرابوون.
گەڕانەوەی ش���ازادەکەیان، پێشبینینەکراو بوو بۆ 
خەڵکەکە، پ���اش ئەوەی گەیش���تنە لای باوکی و 

دوای پێشوازیکردن، باوکی پرسی: 
-ئەو پیاوە کێیە لەگەڵ خۆت هێناوتەتەوە؟

کچەکەی وەڵامی دایەوە:

-هاوڕێ���ی س���ەر زەویمە، فێری خۆشەویس���تیی 
کردووم، ئارەزوومە شووی پێ بکەم.

پاشای مەملەکەتی هەور، بەگاڵتەپێکردنەوە وتی:
-ئەم قسە پووچە چییە؟ خەڵکی مەملەکەتی هەور 
هەرگیز شوویان بەخەڵکی سەر زەوی نەکردووە، 

دەبێ هەر ئێستا بگەڕێتەوە بۆ شوێنی خۆی.
شازادەی هەور وتی:

-ئەگەر خۆشەویستەکەم لێ دووربخەیتەوە؛ ئەوا 
منیش بۆ هەتاهەتایە ماڵەکە جێدەهێڵم.

هەروەها وتی:
-دانایی و عەقڵی لە هەموو پیاوانی ئێرە زیاترە، 
بۆیە دەبێ وەک کوڕی خۆت پێشوازیی لێ بکەیت.
پاشا کە بینیی کچەکەی سوورە لەسەر رای خۆی، 

وتی:
-باشە، باشە، دەهێڵم ماوەیەک بمێنێتەوە.

بەڵام ل���ە دڵی خۆیدا دایناب���وو پیلانێک داڕێژێت 
بۆ کوشتنی پیاوی س���ەر زەوییەکە، بە شێوازێک 
وا دەربکەوێ���ت تەنها رووداو ب���ووە. دوای ئەوە، 

فەرمانی دا ئاهەنگی بەخێرهاتن بکەن.
خواردن���ی خۆش و بۆنی خۆش���ی چێش���تلێنان، 
ئارەزووی مش���کەکەی بزوان���د و بەنهێنیی خۆی 
خزان���دە ناو چێش���تخانەکە، ئ���ەو خواردنانەی 
و  هەڵیدەگرتن���ەوە  زەوی،  س���ەر  کەوتبوون���ە 
دەیخ���واردن، بەڵام گوێی ئەوەندە س���ووک بوو، 
گوێی لە بەرپرسی چێشتخانەکە بوو، کە باسی لە 

فەرمانی پاشا دەکرد بە ژەهر دەرخواردانی پیاوی 
سەر زەوییەکە.

زۆر بە وردیی چاودێری دەکرد، دوای ئامادەکردنی 
خواردنەکان، بینی قاپێکیان جیا کردەوە، سەرۆکی 
جادووگەرەکان هات و تۆزێکی سپی بەسەر خواردنی 
ناو ئەو قاپەدا کرد. مش���کەکە بەپەلە رایکردە لای 
پیاوی سەر زەوییەکە و خۆی گەیاندە سەر شانی 

و بە چرپە پێی وت:
-ژیانت لە مەترسیدایە! ئەمڕۆ هیچ مەخۆ.

ئەوەی گوێبیس���تی ب���وو، بۆی گێڕای���ەوە. بەو 
شێوەیە، توانی شازادەکە رزگار بکات.

پاش���ا کە بینی پلانەکە سەری نەگرت، زۆر تووڕە 
بوو و بانگی سەرۆکی جادووگەرەکانی کرد و بردیە 
ژێر دارێک���ی گەورەی ناو باخەک���ەی، بۆ ئەوەی 
کەس گوێی لە داڕش���تنی پلانی داهاتووی نەبێت. 

بە جادووگەرەکەی وت:
-بایەکی ساردی بەهێز لەنێوان مەملەکەتی من و 
مەملەکەتی دراوس���ێمان لەو دەشتاییە هەڵ بکە، 
منیش خۆشەویستی کچەکەم بە گەشت دەنێرم بۆ 

ئەو ناوە بۆ ئەوەی لەسەرما رەق بێتەوە. 
لەو کاتەدا پاشا نەیدەزانی دارکونکەرەکە لەسەر 
لقە بەرزەکانی دارەکەیە و گوێی لە هەموو پلانەکە 
ب���وو. رۆژی دواتر، بەیانییەکەی، پاش���ا ناردی 

بەدوای شازادەی سەر زەوی و پێی وت:
-من دەمەوێ تۆ بچیتە مەملەکەتەکەی دراوسێمان و 

ئەو بۆشاییە دەشتایەی نێوانمان ببڕیت و پەیامێکم 
هەیە بۆیان ببەی، ئەگەر دەتەوێ لەگەڵمدان بژی، 

دەبێ گەلەکانی دراوسێمان بناسی.
ش���ازادە ئەو ن���اوەی جێهێش���ت و رۆیش���ت بۆ 
گەشتەکەی، نیوەی رێگەکەی بڕی و دوورکەوتەوە 
ل���ە هەم���وو ئاوایی���ەک، هەورێک���ی رەش بەری 

ئاسمانی گرت و بوو بە هەورەتریشقە.
لە دڵی خۆیدا وتی:

-رەنگە من بکوژرێم.
ل���ەو بیرکردنەوەی���ەدا بوو کە بوو ب���ە تەرزە و 
بەفر باری���ن، دەنکە تەرزەکانى گ���ەورە بوون و 
دەکەوتن���ە خوارەوە، بەڵام پێ���ش ئەوەی بکەوێت 
بەس���ەریا، دارکونکەرەکە بەدواوەیەوە بوو، باڵە 

جادووییەکانی کردەوە و دایپۆشی و پێی وت:
خۆت نزم بکەرەوە.

لە مەترس���یی س���ەرما و تەرزەکە پاراستی. کاتێ 
رەش���ەباکە تێپەڕی، هەڵسایە سەر پێ و سەیری 
کرد و س���ەری س���ووڕما؛ لە ک���ەلاوە زیاتر هیچ 
ئاوەدانییەکی نەبینی. هەرچەندە س���ەرماکە زۆر 

بوو، بەڵام شازادە رزگاری بوو.
پاش���ا زۆر تووڕە بوو و باوەڕی نەدەکرد کە بینی 

شازادە بەسەلامەتیی گەڕاوەتەوە.
ئیتر هەموو جادووگەرەکانی بانگ کرد وتی:

-دەبێ گەش���تێکی راو لەس���ەر ش���ەرەفی شازادە 
رێ���ک بخ���ەن، کۆمەڵ���ێ راوچ���ی ئامادەب���ن بە 

تیروکەوانەکانیان���ەوە، لە کاتی راودا تیرێکی لێ 
بدەن ئەوسا نازانرێ کام تیر کوشتوویەتی. 

ئەم جارەش، دارکونکەرەکە لەسەر بەرزایی دارەکە 
ب���وو و گوێی ل���ە هەم���وو وتووێژەکانیان بوو، 
بەپەلە فڕی بۆ کوخی س���ەرکردەی جادووگەرەکان 
بۆ ئ���ەوەی تیربەندێک بکات بۆ ش���ازادە تا هیچ 

تیرێکی بەرنەکەوێت.
هاتە لای ش���ازادە و تیربەندەکەى دایە بۆ ئەوەی 
بیکات���ە ملی و دڵنیای کردەوە هەر تیرێکی بۆ بێت 
بەری ناکەوێ و دەک���ەوێ.رۆژی راوکردن، چەند 
راوچیی���ەک بۆ ئ���ەوەی فەرمانی پاش���ا جێبەجێ 
بک���ەن و متمانەی پاش���ا بەدەس���ت بهێنن، رووی 
تیرەکانیان کردبووە شازادەی زەوی، لەگەڵ ئەوەی 
ئامانجەکەیان ش���ازادە بوو، ب���ەڵام تیرەکانیان 
دەکەوتنە سەر زەوی و هیچی بەرنەدەکەوت و ئەم 
جارەش سەلامەت بوو.ئەو شەوە، شازادەى زەوی 

بە شازادەی هەوری وت:
-شیرینەکەم، خۆشەویستەکەم، باوکت دڵی ئارام 
ناگ���رێ تا نەمک���وژێ، ئیتر کاتی ئ���ەوە هاتووە 

بگەڕێمەوە سەر زەوی بۆ ماڵەکەی خۆم.
شازادەی هەور وتی:

-هاوژینەک���ەم، ژیانم بەبێ ت���ۆ وەک ئەوە وایە 
ژیانم نەبێ، منیش لەگەڵتدا دەگەڕێمەوە.

کات���ی نیوەش���ەو، ئ���ەو کاتەی هەم���وو خەڵک 
و  زەوی  ش���ازادەی  بەنهێنی���ی،  نووس���تبوون، 

شازادەی هەور و مشک و دارکونکەرەکە بەیەکەوە 
بەرەو دەرگا نهێنییەکە رۆیش���تن. شازدەی هەور 
پ���ەڕە جادووییەکەی فڕێدایە س���ەر زەوی بۆ لای 
کوخەکەیان، بەمەبەس���تی گەڕانەوەیان بۆ س���ەر 

زەوی بۆ هەتایە. 
دارکونکەرەکە بە شازادەی زەوی وت:

-هەر داواکارییەکت هەیە ئێستا پێم بڵێ، جوانییە 
جادووییەکەت یارمەتیت دەدات. 

شازادە وتی:
-گەورەترین داواکاریم ئەوەیە؛ خانوویەکم هەبێ 

لە ئاست ژنەکەم بێ.
یەکس���ەر گوندێکی جوان دەرک���ەوت پێش ئەوەی 
بگەنە س���ەر زەوی و خەڵکەکەی وەس���تابوون بۆ 

پێشوازی لە شازادەکەیان.
گاکان ت���ا ئەژنۆ لەناو س���ەوزایی ل���ەوەڕگاکان 
ون بووب���وون، ژنێک���ی بەتەمەن���ی نەرمونی���ان 
سەرپەرش���تیی کچەکانی دەکرد بۆ پێش���وازی لە 
شازادەی هەور و بردنی بۆ ناو قەڵای شاهانەیی.

دووەم داواکاریی شازادەی زەوی، ئەوە بوو مشک 
و دارکونکەرەکە ببن بە مرۆڤ؛ لە چاوتروکانێکدا 
ب���وون بە مرۆڤ. دوات���ر، فەرمان���ی دا ئاهەنگی 

هاوسەرگیریی بگێڕن.
مشکەکەشی کرد بە سەرۆکی ئەنجومەن، هەر چوار 
هاوڕێ تا پیر بوون، بەخۆشیی بەیەکەوە ژیان و 

بەدانایی و دادپەروەریی حوکمی گەلەکەیان کرد.

شازادەی هەور

لە زەوییەکی دوور، دەریاچەیەکی ناوازەی لێبوو، 
لە لایەک���ی دەریاچەکە، دەرچەیەکی باریکی تیادا 
ب���وو کە لەوێوە ئاوەکە دەبووە رووبارێکی باریک 
و بەخوڕ بەرەو لێژیی بەس���ەر زەویی بەردەڵان و 
بەناو دەشتایی س���ەوزدا دەڕۆیشت تا دەگەیشتە 
شوێنێک سێ بەردی گەورە بەری ئاوەکەى گرتبوو 
و بووب���ووە گێژەڵووکەی ئ���او و بەدەوری خۆیدا 
شێتانە خولی دەخوارد و دەس���ووڕایەوە، گەڵای 
س���ەوز و زەردی ئاڵتونیی کە ل���ە دارەکانی ئەو 
ن���اوە دەکەوتنە خوارەوە بۆ ن���او ئاوەکە، لولی 
دەدا و قوتی دەدان. مێشوولەکان وەک تیر بەسەر 
پەپوولەکان بەس���ەر گوڵە  تێدەپەڕین،  ئاوەکەدا 

سپییە بۆنخۆش���ەکانەوە دەفڕین، گیای دەریایی 
و کێویی بۆنخۆش، لە قەراغ گۆمی ئاوەکە ش���ین 

بووبوون.
لە ژێرەوەی گێژەڵووکەی ئاوەکە لەناو گۆمەکە، 
مارێکی ئاویی رەنگ زیویی دەژیا، کاتێ تیش���کی 
خۆر لە ئاوەکەی دەدا، چاوەکانی دەدرەوشانەوە، 
زمان���ی دەرهێنابوو و دەلەریی���ەوە. مارە زیوییە 
جوان و سەرنجڕاکێشەکە، پاسەوانی گۆمەکە بوو.
بەڵام ئەو مارە، مارێکی ئاویی ئاس���ایی نەبوو، 
چونکە بەدەس���تلێدانی پێس���تە س���ارد و نەرم و 
ش���ێدارەکەی، چارەسەری نەخۆش���یی پێوە بوو، 
چارەس���ەری هەموو نەخۆش���ی و ئازارێکی ژن و 

پاسەوانی گۆمی ئاو
ناوچە: ئەفریقای ناوەڕاست

پی���اوی پێوە بوو. چاکبوونەوەی ئەو کەس���انەی 
چاونەترس و ئازا و بوێر بوون و دەیانتوانی بچنە 
ژێر ئەو ئاوە گێژەڵووکە ش���ینە و دەس���تبدەن لە 

مارەکە.
نگۆس���ا، لە رۆخ���ی گۆم���ە قووڵەک���ە، بەدیار 
گێژەڵووکەی ئاوە ش���ێتە تووڕەکەوە دانیشتبوو، 
تیش���کی خۆر لە پێس���تە قاوەییە بێ خەوشەکەی 

دەدا، لەشە لەرزۆکەکەی گەرم دەکردەوە.
دایکی نگۆس���ا، زۆر نەخۆش بوو، دەیزانی ئەگەر 
یارمەتی نەگاتە دایک���ی؛ ئەوا بەدڵنیاییەوە دایکی 
دەم���رێ، ب���ەڵام چوونە خ���وارەوە ب���ۆ ژێر ئەو 
ئاوە تووڕەیە و دەس���تلێدان لە مارە زیوییەکە و 
سەیرکردنی چاوە رەشەکانی و زمانە درێژەکەی، 
ل���ەرزی لێ هێناب���وو، گەرمیی تیش���کی خۆرەکە 

سوودی نەمابوو.
مارەکە، لەژێر ئاوەکەوە جوانیی نگۆسای دەبینی 
و دەیزانی کە لێی دەترس���ێ، دەیویست دڵنەوایی 

بداتەوە.
نگۆس���ا، لەپڕ لەدوای خۆیەوە گوێی لە زریکە و 
ه���اوار بوو، کاتێ ئاوڕی دایەوە، بینی خوش���کە 
بچووکەکەیەت���ی، بەناو دەغ���ڵ و گیاکاندا بەرەو 

رووی را دەکات و هاوار دەکات:
-نگۆسا، نگۆسا، خێرا بگەڕێوە، دایکم وا خەریکە 

دەمرێ.
نگۆس���ا، وەک بروس���کە هەموو بیرەوەرییەکانی 

دایکی بەبی���ر دەهاتەوە، کە چۆن ب���ە گۆرانی و 
لایلایە چەند شەو بەدیارییەوە بوو و نەدەخەوت، 
بۆ ئەوەی ترسی لا بڕەوێنێتەوە، کاتێ تیمساحێک 
ویستی رایبکێش���ێ بۆ ناو ئاو. هەروەها چۆن بە 
راکردن چەند میلی بڕی بۆ ئەوەی تووری سووری 
بۆ پەی���دا بکات ل���ە کاتی پێوەدانی دووپش���ک، 
چ���ۆن بەتوندی و بوێرانە ل���ە بابوونە زەبەلاحە 
تووکنەکەی دەدا کاتێ ویس���تی ب���را بچووکەکەی 
بفڕێنێ، چۆن لە کاتی پەیدابوونی برسێتی بەهۆی 
وشکەساڵییەوە، بەشە خۆراکەکەی خۆی لەنێوان 
منداڵەکانی���دا دابەش دەکرد. ئەمانە و زۆر ش���تی 
تریش، وای لە نگۆسا کرد بەپەلە خۆی فڕێبداتە 
ناو ئاوە ش���ێتەکە و رۆیش���ت ب���ۆ لای مارەکە، 
مارەک���ەش زمانی ل���ە جوڵە وەس���تاند و چاوە 
رەشە ترسناکەکانی داخست. نگۆسا دەستی دا لە 
پێستە سارد و شێدار و نەرمەکەی مارە زیوییەکە. 
بەلەشی تەڕەوە سەر ئاوەکە کەوتەوە و بەڕاکردن 
بەن���او دەغڵ و گیاکەدا ب���ەرەو لاى دایکی چوو بۆ 
ئەوەی ئەو دەس���تەی کە ل���ە مارەکەی دابوو، لە 

دایکی بداتەوە. 
ئەو شەوە، مانگ چواردە بوو کاتێ بە رەنگە سوورە 
شاخەکانەوە  لەس���ەر  پرتەقاڵییەکەیەوە  مەیلەو 
دەرکەوت. مارەکە، پێس���تە زیوییەک���ەی داماڵی 
و بەهێمنیی س���ەر ئاو کەوت و س���ەری بڵند کرد؛ 
لاوێکی جوان، قژە رەش���ەکەی کرابوون بە پرچی 

پاسەوانی گۆمی ئاو

بچووک بچووک، چ���اوە قاوەییەکانی، بێ ترس 
بوون، قۆڵ و بازووی ماسولکەدار و بەهێز بوون. 

بەدڵنیاییەوە، ئەو، کوڕە سەرۆکێک بووە.
س���ەیری ئەملا و ئەولای دەکرد، دەیڕوانییە زەوی 
وەک س���ەیرکردنی یەک���ەم پیاو واب���وو کە هاتە 
س���ەر زەوی و لای خۆشبوو، بەناو باخ و دەغڵ و 
دەشتدا دەسووڕایەوە هەتا نزیک کوخەکان هات. 
گاگەلێکی بینی خەریکی کاوێژ بوون، پێس���تیادان 
رەش و س���پی و ن���ەرم بوون، لەژێ���ر رووناکیی 
دایکی  دەدرەوش���انەوە،  ئاوریش���م  مانگ، وەک 
کاریلەکانیش لووتی لە کاریلەکانی هەڵدەسوویی 

و بۆنی دەکردن.
-نگۆسا، نگۆسا...

بەهێمنیی بانگی دەکرد:
-نگۆس���ا تۆ کەس���ێکی بوێری و منت رزگار کرد. 
بەهۆی جادووی جادووگەرێک، بۆ هەتایە کەوتمە 
ژێر ئاو بۆ ئەوەی ببمە پاسەوانی ئاوی ناو گۆمە 

گێژەڵووکەکە، بەڵام ئێستا بەهۆی بوێریی تۆوە، 
لە کاتی ش���ەودا دەتوانم ببمەوە بە مرۆڤ و خۆم 
نیش���انی کەس���ە ئازا و بوێر و جوان���ەکان بدەم. 
بەدڵنیاییەوە تۆ ئازایت، لەو کاتەی کە من ماری 
ئاویی بووم، سەردانت کردم و منیش تۆم بینی کە 

چەند جوانیت، وەرە دەرەوە. 
هەر کە نگۆس���ا لە کوخەکەیان س���ەری دەرهێنا، 
کوڕە س���ەرۆکەکە، ملوانکەیەکی بەردی س���ەوزی 
مانگ و شینی شیریی بە دەزووی رووناکیی زیویی 

مانگ هۆنراوەی کردە ملی نگۆسا.
ئیتر نگۆس���ا رۆژانە بە خۆی و ئامێرێکی موزیکیی 
)ئۆکۆبۆ(وە دەچوو لە ق���ەراغ ئاوە گێژەڵووکەکە 
دادەنیش���ت و ئاوازی خۆش���ی دەژەن���ی، چونکە 
م���ارەکان حەزیان لە دەنگی موزیکە. ش���ەوانەش 
ملوانکەی بەردی مانگ���ی لە مل دەکرد و چاوەڕێی 

کوڕەکە دەبوو لە ئاوەکەوە دەرکەوێت. 

پاسەوانی گۆمی ئاو

سوڵتان محەمەد، تەنها یەک کوڕی هەبوو بەناوی 
عەل���ی. محەمەد، بەتەمەن بوو، هەس���تی دەکرد 
تەمەنی زۆری نەماوە. بانگی عەلی کرد و پێی وت:
-کوڕەک���ەم، پێش ئ���ەوەی بم���رم، دەمەوێ بۆم 
بس���ەلمێنی کە دانا و بلیمەتی���ت و ئازایەتیت بۆ 

جێگرتنەوەم دەبێ.
هەروەها پێی وت:

-ئەم پارە و ئەسپە ببە لەگەڵ خۆت و بڕۆ دنیای 
دەرەوە، بەڵام لە س���اڵێک زیات���رت پێ نەچێ، 
چونکە م���ن پیر ب���ووم و دەمەوێ پێ���ش ئەوەی 
بمرم بتبینمەوە.ل���ە دوای ئەوەى عەلی وڵاتەکەی 
باوکی بەجێهێش���ت، ئەوەندەی نەبرد ئەسپەکەی 
نەخۆش���کەوت و دوای چەند رۆژێک مرد، لەگەڵ 
ئەوەش���دا عەلی گوێی نەدای���ە و بە پێ کەوتە رێ 

بەرەو زەوییە نەناسراوەکان. 

لە دنیای دەرەوە، جوانیی بینی، وەک؛ دارستانی 
پ���ڕ لە دار و بوون���ەوەری کێویی. دڵی زۆر خۆش 

بوو، چونکە گەنج و خاوەن هێز و توانا بوو. 
دوای نیوەڕۆیەکیان لەپڕ کەش���وهەوا خراپ بوو، 
عەلی کەوتە گەڕان بەدوای ش���وێنێک خۆی تیادا 
بپارێزێ. لەناو دارس���تانەکەدا خانوویەکی بینی، 
لێی نزیک ب���ووەوە و بینی���ی مزگەوتێکە. چووە 
ژوورەوە، کەس���ی لێ نەبوو، بڕیاری دا شەو لەو 

شوێنە بمێنێتەوە بەهۆی خراپیی کەشوهەواوە.
لە نیوە ش���ەودا، بە دەنگی تەپەتەپی بەرز بەئاگا 
هات، ئەوەندە تەپەکە بەهێز بوو، هەس���تی دەکرد 
زەوییەکە لەژێر پێیدا دەلەرییەوە. هەستا بۆ ئەوەی 
بزانێت چی روو دەدات، بەهۆی تاریکیی شوێنەکە، 
هیچی ب���ەدی نەکرد. گەڕایەوە، بەڵام ئەم جارەیان 
تەپ���ە و ل���ەرەی زەوییەکە زیاتر بوو و گوێش���ی 

کچی سوڵتان
ناوچە: کێپ مالی

لە دەنگ���ی چرپەی خەڵک بوو، ت���ۆزێ رووناکیی 
دەرکەوت، دوو پیاوی بین���ی زەوی مزگەوتەکەیان 
بە پاچ هەڵدەکەند. چاودێریی کردن، بینی خەریکی 

دەرهێنانی پەیکەری ئێسقانی مردوویەکن. 
عەل���ی خۆی بۆ نەگیرا و لێی���ان نزیک بووەوە و 

وتی:
-ئەوەی ئێوە دەیکەن، شکاندنی پیرۆزییەکانە.

شمش���ێرەکەی دەرهێنا و بەرەو روویان رۆیشت و 
وتی:

-ئ���ەم کارە ش���ەیتانییە بوەس���تێنن، دەنا بەم 
شمشێرە سەرتان لێدەکەمەوە. 

کاتێ دزەکان بینییان تەنها خۆیەتی، بڕیاریان دا 
بەرەنگاری ببنەوە، لێیان پرسی:

-چ کارەی؟
وەڵامی دایەوە:

-من عەلیم، کوڕی سوڵتان محەمەدم، هەرچەندە 
لە وڵاتێکی بێگانەم، ب���ەڵام ناهێڵم پیرۆزییەکان 
بش���کێنن. پیاوەکان بە رێزەوە قسەیان لەگەڵ کرد 

و وتیادان:
-رەنگە ئەم کارەمان شکاندنی پیرۆزییەکان بێت، 
بەڵام ئێمە تۆڵ���ەی خۆمان لەو پیاوە دەکەینەوە، 
ئەم پی���اوە قەرزێکی زۆری لێکردین پێش مردنی و 

نەیداینەوە.
عەلی وتی:

-ئەمە سزا نییە! ئێوە وا بیر دەکەنەوە لە جیهانی 
رۆحیدا ئەم پیاوە هەس���ت بەئاس���وودەیی دەکات 

کاتێ بیر لەو پارەیەی ئێوە دەکاتەوە؟
یەکێ لە پیاوەکان بەبۆڵە بۆڵەوە وتی:

-ن���ا، رەنگە، ن���ا، ب���ەڵام ئ���ەو پارەیەمان بۆ 
ناگەڕێنێتەوە، ئەو قەرزە ئێمەی هەژار کرد، بۆیە 

دەبێ سزای خۆی وەربگرێ.
عەلی وتی: 

-ئێوە بەم شێوەیە ئازاری رۆحی خۆتان دەدەن، 
بەڵام پێم بڵێن ئەم پیاوە چەندتان قەرزارە؟

یەکێکیان وتی:
-پێنج سەد دراوی ئاسن.

عەلی وتی:
-باش���ە ئەگەر م���ن لەبری ئ���ەم پی���اوە بۆتان 
بگەڕێنمەوە، بەڵێنم دەدەنێ ئێسقانەکان بەهێمنیی 
وەک خ���ۆی دابنێن���ەوە و دواتری���ش گۆڕەک���ەی 

دابخەنەوە؟
پیاوەکان بەو پێشنیارە دڵخۆش بوون و رەزامەند 
ب���وون، بەڵام کاتێ عەل���ی پارەکەی پێدان، خۆی 
هیچی پێ نەما.بۆ رۆژی دواتر، عەلی لە گوندەکە 
پیاس���ەی دەکرد و بەدەنگی بەرز گۆرانیی دەوت، 
هەرچەندە ئەس���پەکەی مردبوو و گیرفانی بەتاڵ 
ب���وو، بەڵام دڵخ���ۆش بوو، چونک���ە توانیبووی 

چاکەیەک لەگەڵ پیاوێکی مردوو بکات.
لەو کاتەی بەردەوام بوو لە رۆیشتن، نەناسراوێک 
لە پش���تەوە ش���انی گرت، عەلی بەلایەوە س���ەیر 
بوو، ئەم پی���اوە لەکوێوە هات، تۆزێ پێش ئەوە 
ئاوڕی دابووەوە و کەسی لێ نەبوو، بەڵام پیاوەکە 

کچی سوڵتان

روویەکی خۆش���ی هەب���وو، زوو دەچووە دڵەوە و 
عەلی بەبینینی دڵی کرایەوە.

نەناسراوەکە وتی:
-سڵاوت لێبێت.

عەلی وەڵامی دایەوە:
-سڵاو لە تۆش.

پیاوە نامۆکە وتی:
-دەتوانم لەگەڵتدابم؟

عەلی وتی:
-بەدڵنیاییەوە، بۆ کوێ دەڕۆی؟

-شوێنێکی تایبەتم نییە و ناوم رەجەبە، دەمەوێ 
ماوەیەک لەگەڵتدا گەشت بکەم.

بەیەکەوە رۆیش���تن، گەیش���تنە چیایەکی رەشی 
قەترانی، عەلی هاواری کرد: 

-س���ەیری ئەو چیا رەش���ە بکە، ئایا پێشبینیی 
کەشی خراپ دەکەیت؟

رەجەب وتی:
-ن���ا، ئەو چیایە خۆی رەنگی رەش���ە، چیایەکی 

نامۆیە و پێی دەڵێن ماڵی جادووگەر. 
دوای تۆزێ رۆیش���تن، بە لای ژنێکدا تێپەڕ بوون، 
بارێ���ک داری هەڵگرتبوو، ل���ە نزیکیانەوە ژنەکە 
بەس���ەر بەردێکدا ک���ەوت و ئەژن���ۆی وەرگەڕا و 

نەیتوانی بەڕێگەدا بڕوات.
عەلی وتی:

-چۆن دەتوانین هاوکاری ئەو ژنە بین؟

رەجەب دەستیکرد بە گیرفانیدا و وتی:
-مەرهەمێکی باشم پێیە.

ئەژنۆی ژنەکەی پێ چەور کرد، یەکسەر باش بوو 
و ئازاری نەما. 

ژنەکە بە رەجەبی وت:
-چیت بۆ بکەم بەرانبەر ئەو چاکەیەت؟

رەجەب وەڵامی دایەوە:
-ش���تێکی ئەوتۆم ناوێ، ئەگەر لاریت نییە، دوو 
چڵ لەو چڵە ئەسپەرانەم بدەیتێ کە هەڵتگرتوون.

ژنەکە بەخۆشحاڵییەوە دوو چڵە ئەسپەری پێدا و 
بارەکەی هەڵگرت و رۆیشت. 

عەلی پرسی: 
-ئەسپەرەت بۆ چییە؟

رەجەب وتی:
-با پێمان بێت باشترە.

ک���ە خۆر ئاواب���وو، چوونە خانێ���ک و بڕیاریان 
دا ش���ەو ل���ەوێ بمێنن���ەوە. دوای نانخ���واردن، 
هاتن���ە دەرەوە و چێژیان دەبین���ی لەو با فێنکەی 
لەس���ەر چیاوە دەهات. لەو کاتەی دانیشتبوون، 
دەروێشێک هاتە لایان بۆ ئەوەی دڵخۆشیان بکات 
بە بووکەڵە سەماکەرەکانی، جادوویی بوون، بەبێ 
بەکارهێنانی دەزوو س���ەمایان دەکرد. لەو کاتەی 
میوانەکان س���ەیری یارییەکەیان دەکرد، سەگێک 
پەلاماری یەکێک لە بووکەڵەکانی دا و س���ەری لە 
لەش���ی جیاکردەوە. جادووگەرەک���ە تووڕە بوو، 
نەیدەتوانی یارییە جادووییەکەی چاک بکاتەوە، 

ویستی بە شمشێرەکەی پەلاماری سەگەکە بدات. 
رەجەب نەیهێشت و وتی:

-واز لە س���ەگەکە بێنە، بووکەڵەکە بێنە وا بۆت 
چاک دەکەمەوە نەک تەنها بتوانێ بڕوات، بەڵکو 
بتوانێ قسەش بکات.شووشە مەرهەمەکەی دەرهێنا 
و دای ل���ە مل و س���ەری بووکەڵەکە و بەیەکەوەی 
لکاندنەوە، بووکەڵە سەماکەرەکە دەسووڕایەوە و 

قسەشی دەکرد، تا رادەیەک دەروێشەکە ترسا. 
دەروێشەکە بە رەجەبی وت:

-چیت بۆ بکەم لە بەرانبەر ئەم چاکەیەت؟
رەجەب وتی: 

-ش���تێکی ئەوتۆم ناوێ، ئەگەر ئەو شمش���ێرەم 
بدەیتێ، دڵخۆش دەبم بەوەرگرتنی.

عەلی پرسی:
-ئەو شمشێرەت بۆ چییە؟

رەجەب وتی:
-پێمانبێت باشە.

بۆ رۆژی دواتر، کەوتنە رێ، لە دوورەوە منارەی 
شارێکی گەورەیان بینی.

رەجەب پێشنیاری کرد وتی:
-با بچین بۆ ئەو شارە گەورەیە.

هەر کە ویس���تیادان بچنە ناو ش���ارەکەوە، عەلی 
گوێی لە دەنگێکی خۆشی سافی وەک کریستاڵ بوو، 
سەری هەڵبڕی باڵندەیەکی سپی وەک بەفر وابوو. 

عەلی وتی:
-گوێبگرە، ئەم باڵندەیە دەنگی چەند خۆشە.

رەجەب وتی: 
-بەڵێ، ئەوە باڵندەیەکی باش���ە، هەڵبەس���تێکی 

پیرۆز دەڵێ.
هێشتا باڵندەکە وشەکانی تەواو نەکردبوو، کەوتە 

خوارەوە بۆ بەر پێیان بەمردوویی. 
رەجەب یەکسەر شمشێرەکەی دەرهێنا و باڵەکانی 

لێکردەوە و خستییە ناو جانتاکەی. 
عەلی پرسی:

-باڵی ئەم باڵندەیەت بۆ چییە؟
رەجەب وتی:

-رەنگە پێویستمان بێت.
قەرەباڵغییەک���ی  ش���ارەکە،  ب���ازاڕی  لەن���او 
بین���ی، خەڵکەک���ە لەب���ەردەم  رەنگاوڕەنگی���ان 
ش���ازادەیەکی گەنجی جوان بەس���واری ئەسپێکی 
بەجوانییەکەی  دەنووش���تانەوە،  کەس���تانەیی، 

سەرنجی هەموویانی راکێشا بوو.
عەلی لە کەسێکی لای خۆیەوە پرسی: 
-ئەم کچەی لەسەر ئەسپەکەیە کێیە؟

وەڵامی دایەوە:
-ئەمە ش���اعیرە، کچی سوڵتانە، جوانترین کچی 
وڵاتەکەی���ە، ب���ەڵام دڵڕەقترینە، ه���ەر پیاوێک 
بیەوێت هاوس���ەرگیری لەگەڵ بکات، دەبێ یەکەم 
ج���ار مەتەڵێکی وەڵامبداتەوە و راس���تبێ، ئەگەر 

وەڵامەکە راست نەبوو، یەکسەر دەیکوژێ.
عەلی روویکردە رەجەب و وتی:

-من ئەم ش���اعیرەم بەدڵە، رەنگ���ە دڵڕەق بێت، 
ب���ەڵام دڵمی رفان���دووە بۆ خۆی، س���بەی دەچمە 
ناو کۆش���کی سوڵتان، با بزانم دەتوانم مەتەڵەکە 

شیکار بکەم.
رەجەب وتی:

-زۆر باش���ە، بۆ ئەوەی وەڵامی پرسیاری شازادە 
بدەیتەوە، دەبێ مێش���کێکی ساغت هەبێ، بۆیە با 

زوو بڕۆین و بخەوین.
پێ���ش چوونە ناو جێگ���ە، رەج���ەب هەندێک لە 

مەرهەمەکەی دا لە نێوچاوانی عەلی و وتی:
-بۆ ئەوەی زوو بخەوی. 

عەلی پێش ئەوەی س���ەر بخاتە س���ەر س���ەرین، 
خەوی لێکەوت. پێش نیوە شەو، رەجەب لە خەو 
هەڵس���ا، دوو باڵی باڵندە سپییەکەی خستە سەر 
شانەکانی و چڵە ئەسپەرە گەزێکی گرت بەدەستی 
راستییەوە و لە پەنجەرەوە بەرەو کۆشکی سوڵتان 
ف���ڕی و لەژێر دارێکی باخەکەی���ان چاوەڕێ بوو. 
کات بوو بە 12ی ش���ەو، شاعیرەکە لە پەنجەرەی 
خۆی���ەوە فڕی بەرەو ئەش���کەوتی جادووگەرەکە، 
بێئەوەی هەس���ت بکات رەجەب لەدواوەی دەفڕێ. 
رەج���ەب چڵە ئەس���پەرە گەزەک���ەی بەهێمنیی دا 
بەپشتی شاعیرەکەدا. ئاوڕی نەدایەوە، وای هەست 
دەکرد دڵۆپە بارانە بەر پشتی دەکەوێ. شاعیرەکە 
گەیشتە ئەش���کەوتی جادووگەرەکە، بەشێوەیەکی 

تایبەت لە دەرگای ئەشکەوتەکەی دەدا.
جادووگەرەکە وتی:

-وەرە ژوورەوە.
لەب���ەردەم دەرگاکە لەبەر ئاگرێک دانیش���تبوو، 
بوون���ەوەر  مەترس���یدارترین  و  ناش���رینترین 

بەدەورییەوە و بەسەر لەشییەوە بوون.
جادووگەرەکە پرسی:

-ئاواتت چییە؟
شاعیرەکە وتی:

-دەمێکە کەس نایەت بۆ داوام لە ترس���ی ئەوەی 
ن���ەوەک مەتەڵەکەم نەزانن، هەرچەندە زۆر کەس 
ئ���ارەزوو دەکات و بەه���ۆی ئ���ەوەی کاتێکی زۆر 
بەسەر مەتەڵی پێشوودا رۆیشتووە، رەنگە ئاشکرا 
بووبێت یان لە کاتی خەودا وتبێتم، ئێستا هاتووم 

مەتەڵێکی تازەم پێ بڵێیت.
جادووگەرەکە وتی:

-زۆر باشە، ئەگەر کەسێک هات، لێی بپرسە من 
ئێستا بیر لە چی دەکەمەوە؟

-باشە، بەڵام ئەوکات بیر لە چی بکەمەوە؟
-بیر لە دەستکێشەکەت.

رەجەب گوێی لە هەموو قسەکانیان بوو، لە دوای 
شاعیرەکەوە بەرەو کۆشک فڕییەوە. دیسانەوە بە 
چڵە ئەس���پەرەکە، لە پشتی دایەوە و گەڕایەوە بۆ 

لای عەلی و خەوت تا رۆژ هەڵهات.
رەجەب بە عەلی وت:

-ئەگ���ەر ش���اعیرەکە لێی پرس���یت بی���ر لە چی 
دەکەمەوە، بڵێ بیر لە دەستکێشەکەت دەکەیتەوە. 

ئێستا کاتیەتی با بڕۆین بۆ کۆشک.
کاتێ شاعیرەکه ئەو کوڕە گەنج و جوان و دڵڕفێنەی 
بینی هاتووە بۆ ش���یکاری مەتەڵەکەی، یەکس���ەر 
خۆشیویس���ت و هی���وای دەخواس���ت وەڵامەکەی 
راس���تبێت، بەڵام کاتێ وەڵامەکەی راس���ت بوو، 

بەتووڕەییەوە لە شوێنی خۆی هەڵسا و وتی:
-دەبێ جارێکی تر بێیتەوە و ش���یکاری مەتەڵێکی 
ترم بکەی، ناتوانی وا بەئاسانی منت دەستبکەوێت.
ئەو ش���ەوەش رەجەب خەوێک���ی قووڵی لە عەلی 
خست و لە نیوە شەو بۆ کۆشک فڕی، ئەم جارەیان 
رەجەب چڵە ئەسپەرەکەی بە توندتر لێدا، تا شوێنی 
گەڵاکان لە پش���تی دەرکەوتن، بەڵام ش���اعیرەکە 
بەردەوامبوو لە فڕین تا گەیش���تە ئەشکەوتەکە و 

لەگەڵی چووە ناوەوە. جادووگەرەکە پرسی:
-وەڵامەکەی چۆن بوو؟

شازادە وتی: 
-وەڵامەکەی راست بوو.

جادووگەرەکە قیژەیەکی لێدا و وتی:
-دەبێ زۆر ئاگات لێبێ و نەهێڵیت ئەو گەنجە ببێ 

بە مێردت.
-باشە پرسیارێکم پێ بڵێ نەتوانێ شیکاری بکات.

جادووگەرەکە وتی:
-ئەم جارەش پرس���یاری لێ بکە بڵێ ئێس���تا بیر 
لە چی دەکەمەوە، ئەوەشی بیری لێ دەکەیتەوە، 

تاجەکەی سەرتە.

ش���اعیرەکە فڕیی���ەوە ب���ەرەو کۆش���ک، رەجەب 
دیسانەوە چڵە ئەسپەرەکەی لە پشتی دایەوە.
لە بەیانی رۆژی دواتر، رەجەب بە عەلی وت:

-ئەگ���ەر ئەم ج���ارە لێی پرس���یت بی���ر لە چی 
دەکەمەوە، بڵێ تاجە ئاڵتونەکەی سەرت.

شاعیرەکە، بەشانازییەکی زۆرەوە لەسەر تەختی 
پاش���ایی لای باوکیی���ەوە دانیش���تبوو، وا بیری 
دەک���ردەوە ئەم ج���ارە، بەدڵنیایی���ەوە وەڵامەکە 
نازانێ، بەڵام کە گوێی لە وەڵامە راس���تەکە بوو، 

زۆر تووڕە بوو و وتی:
-دەبێ جارێکی تریش بێیتەوە، من وا ئاسان نیم.

عەلی وتی:
-م���ەرج تەنها بۆ یەک جار بوو، بەڵام بۆ ئەوەی 

قسەت نەشکێنم، جارێکی تریش دێمەوە.
ش���ەو، رەجەب بەدوای ش���اعیرەکەدا فڕی، ئەم 
جارەیان چڵە ئەس���پەرەکەی زۆر بەتوندیی لێدا، 

خوێنی لێ هات، بەڵام بەردەوام بوو لە فڕین. 
بە جادووگەرەکەی وت:

-ئەم جارەیان دەبێ مەتەڵێکم بدەیتێ کەس لەسەر 
زەوی وەڵامەکەی نەزانێت.

جادووگەرەکە وتی:
-زۆر باش���ە، بیر لە کەللەس���ەری من بکەرەوە، 

هەرگیز وەڵامەکەی نازانێت.
ش���اعیرەکە فڕییەوە بۆ ژوورەکەی، خۆی بەسەر 
جێگەکەیدا دا، لە کاتی فڕیندا، رەجەب دیسانەوە 

بە چڵە ئەسپەرەکە لە پشتی دابووەوە.
شاعیرەکە وتی:

-جارێکی تر ناچمەوە بۆ لای ئەو بوونەوەرە.
 باڵە ئاڵتونییەکانی پارچە پارچە کرد.

بەڵام رەجەب فڕییەوە ب���ۆ لای جادووگەرەکە و لە 
دەرگای ئەش���کەوتەکە بەهەمان شێوەی شاعیرەکە 

لێیدا. 
جادووگەرەکە وتی:

-وەرە ژوورەوە بۆ ناو ئەشکەوتەکە.
کە کەس نەچووە ژوورەوە، سەری لە دەرگا دەرهێنا. 
رەجەب ئامادەبوو بۆی، شمشێرەکەى بەیەک لێدان 
س���ەری جادووگەرەکەی لێکردەوە و خس���تییە ناو 

جانتاکەی و فڕییەوە بۆ لای عەلی و خەوتەوە.
بەیانی، رەجەب بە عەلی وت: 

-جانتاک���ەم لەگەڵ خۆت بەرە، ئەگەر ش���اعیرەکە 
پرسی بیر لە چی دەکەمەوە؛ ئەوا لەناو جانتاکەیە، 

دەریبهێنە و بڵێ بیر لەمە دەکەیتەوە.
بەیانییەک���ەی، ش���اعیرەکە بەماندووێتییەوە و بە 
شانی س���وورەبووەوە لای باوکی دانیشت بوو، زۆر 

هیلاک دیار بوو، بە عەلی وت: 
-بیر لە چی دەکەمەوە؟

عەلی س���ەرەتا هیچی نەوت، جەللادەکە قەمەکەی 
هەڵبڕیبوو و سەیری شاعیرەکەی دەکرد، چاوەڕێی 
هێمایەک���ی لێدەک���رد، ب���ەڵام پێش ئ���ەوەی هیچ 
هێمایەک بدات، عەلی جانتاکەی کردەوە و س���ەری 
جادووگەرەکەی دەرهێنا و پیشانیدا. شازادە بەدەم 
گریان و دڵخۆشییەوە خۆی فڕێدایە باوەشی عەلی 

و وتی:
-ئیتر پێویست ناکات هیچی تر مەتەڵ شیکار بکەیت 

و شووت پێدەکەم.
س���وڵتان و رەعیەتەک���ەی زۆر دڵخ���ۆش ب���وون، 
بەیەکەوە بڕیاری رێکخستنی ئاهەنگی شووکردنیان 

دا.
عەلی بە رەجەبی وت: 

-تۆ باشترین کەس بووی. 
رەجەب س���ەیرێکی کرد و زەردەخەنەیەکی بۆ کرد و 

وتی:
-ت���ۆ ئیتر لە کۆش���ک لەگەڵ ش���اعیرەکە پێکەوە 
دەژین، منیش دوور دەکەومەوە و دەچمەوە ش���وێنە 
تایبەتەکەی خۆم، ئێس���تا پاش ئەوەی قەرزەکەی 

خۆمم بۆ گەڕاندیتەوە، رەنگە بزانی من کێم.
عەلی بەسەرسووڕمانەوە وتی:

-بەڵام تۆ کێی و قەرزی چی باس دەکەیت؟
رەجەب وتی:

-من رۆحی ئەو پیاوەم کە پارێزگاریت لە پەیکەری 
ئێس���قانەکانم کرد لەناو گۆڕەکەم و نەتهێشت تێک 
بچێ، خوات لەگەڵ هاوڕێم، نابێ ئیتر لەوە زیاتر 

لەگەڵتدا بمێنمەوە.
پێش ئەوەی عەلی هیچ بڵێ، رەجەب لەچاو ون بوو.
عەل���ی گەڕایەوە ب���ۆ لای باوکی و هەموو بەس���ەر 

هاتەکەی بۆ گێڕایەوە.
س���وڵتان محەمەد لەگەڵ کوڕەکەی ب���ەرەو وڵاتی 
شاعیرەکە رۆیشتن بۆ بەشداربوون لە ئاهەنگەکە. 
دوای ئەوە، سوڵتان محەمەد تاجی پاشایی خستە 
سەر عەلی و بەهێمنی و ئاسوودەیی کۆچی دواییکرد.

دەگێڕنەوە؛ پاش���ایەک هەبوو، ئەنگوستیلەیەکی 
لەدەستدا بوو، نهێنیی بەهێزی و توانا و گەورەیی 

ئەو پاشایە، لەو ئەنگوستیلەیەدا بووە.
ئاڵت���ون ئەنگوس���تیلەکە، لە رووب���اری نیلەوە 
هێنرابوو. بە زیو نەخش���ێنرا ب���وو، لە رووباری 
کۆنگ���ۆوە هاتب���وو. ئەو ئەڵماس���انەی س���ەری 
ئەنگوس���تیلەکەی پێ داپۆش���رابوو، لە رووباری 
زاجیزیەوە هاتبوون. چیرۆکی ئەم ئەنگوستیلەیە 
وا رۆیشتبوو، بەڵام کەس دڵنیا نەبوو لە راستیدا 

لەکوێووە هاتبوو.
هێزی ئەنگوستیلەکە ئەوەندە زۆر بوو، هەر کەسێ 
لە دەستی بکردایە، لە هەموو مەترسییە کوشندەکان 
پارێ���زراو دەبوو، واتا؛ چەند کەس بە رم و تیر و 

قەمەوە لەملاولاوە بهاتنایە بەرەو رووی، ئازاری 
بەرنەدەکەوت و س���ەلامەت دەبوو، هەر بۆیە ئەو 
پاشایە هەموو کات ئەو ئەنگوستیلەیەی لەدەستدا 
ب���وو؛ لە کاتی خەوت���ن لەناو جێگ���ە نەرمەکەی 
کە لەپەڕی وش���ترمرخ دروس���تکرابوو، لە کاتی 
بڕیاردان لە دادگا، لە کاتی ئاهەنگ و نانخواردن 
لە بۆنە گ���ەورەکان، لە چوون���ەدەرەوە و گەڕان 

لەناو کۆڵانەکانی شار.
هەموو س���اتێک و هەم���وو رۆژێک، پاش���ا ئەو 
ئەنگوس���تیلە جادووییەی لەدەس���تدابوو، تەنها 
ل���ە کاتی چ���وون بۆ گەرم���او و خۆشووش���تنە 
ش���اهانەییەکەی نەبێت کە پاشا لە ناو حەوزێکی 
وەک کریستاڵ روون و لە تەنیشت سۆلاڤێک خۆی 

ئەنگوستیلەی پاشا
ناوچە: میسۆلۆجیای ئەفریقایە

دەشووش���ت. دوای ئەوەی هەموو ش���تێک ئامادە 
دەکرا، بەردەست و یاریدەدەر و منداڵ و ژنەکانی، 
خۆیان بۆ دەچەماندەوە و پشتاوپشت دەگەڕانەوە 
دواوە و لەچ���او ون دەبوون. هەر کە ئەو ناوەیان 
جێدەهێشت؛ پاش���ا تاجە ئاڵتونییەکەی بە عاج و 
پەڕی تاوسەوە، مانتۆ نەخشێنراوەکەی بە ئاڵتون 
و ئاوریش���م و بەردی بەنرخ، س���ۆلە تەختەکەی 
ل���ە ئەبەن���ۆس و پێس���تی کەرکەدەن و کراس���ە 
کەتانە بێ خەوش���ەکەی دادەکەند، لەدوای ئەوانە 
ئەنگوستیلەکەی لە دەست دادەکەند و لە شوێنێکی 
نهێنی و نادیار دەیش���اردەوە، تەنانەت بەردەست 
و یاریدەدەر و منداڵ و ژنەکانیش���ی نەیاندەزانی 

لەکوێیە.
دوای ئەوەی گەرم���اوە ش���اهانەییەکەی دەکرد، 
یەکەم شت، ئەنگوس���تیلەکەی لەدەست دەکردەوە 
پێش ئ���ەوەی ک���ەس نزیک���ی ببێتەوە. پاش���ا، 
ئەنگوس���تیلەکەی زۆر لا بەن���رخ ب���وو، چونکە 

وایکردبوو ببێتە بەهێزترین پاشا لە ئەفریقا.
بەڵام ئەو رۆژە هات کە لێی دەترس���ا، کاتێ پاشا 
لە گەرماوەکە بەتەڕیی دەیویس���ت بچێتە دەرەوە 
بۆ بەر خۆر، بینی ئەنگوس���تیلەکەی لەو شوێنە 
نەماوە، سەرەتا بە سەرسووڕمانەوە و دواتریش 
ترسی لێنیشت. یەکەم جار ش���وێنە نهێنییەکە و 
دەوروبەری بەباش���یی پش���کنی، دوای ئەوە دڵنیا 

بوو کە ئەنگوستیلەکە دیارنەماوە. 

لەبەر خۆیەوە وتی:
-دەبێ یەکێ... یەکێ لە بەردەست و یاریدەدەر و 
منداڵ و ژنەکانی شوێنە نهێنییەکەیان دۆزیبێتەوە 

و ئەنگوستیلەکەیان بردبێ.
پاش���ا زۆر تووڕە بوو، بەڵام دەترسا پاداشتێکی 
گەورە دابنێ بۆ هەر کەس���ێک ب���ۆی بدۆزێتەوە، 
نەوەکو بزانن دیارنەماوە و هەمووش���یان دەزانن 
هێز و توانا و پاراستنی لەو ئەنگوستیلەیەوەیە، 
ئەوس���ا ن���ە ژیانی پارێ���زراو دەبێ و ن���ە چیتر 

بەهێزترین پاشای ئەفریقاشە.
پاشا تووش���ی دڵەڕاوکێیەکی زۆر بووبوو، چەند 
رۆژێ���ک لە ژوورەک���ەی خۆی بەتەنه���ا مایەوە، 
تەنها لە بەش���ە تایبەتەکەی خۆی لەناو کۆشک 
س���ەروخواری دەکرد، بە کاژێر دادەنیشت سەیری 
ئاس���مان یان زەوی دەکرد، نەیدەتوانی بخەوێ، 
ژنەکان���ی خەفەتیادان دەخوارد و نەیاندەزانی چی 
بکەن! سەریان لێشێوابوو، منداڵەکانی دوورەپەرێز 

بوون.
دوای چەند رۆژێک، ژنە تایبەت و هەرە نزیکەکەی 
پاشا، چوو بۆ لای و رازیکرد هۆکارەکەی پێ بڵێت، 
پاشان یەکسەر چوو بۆ ماڵی داناترین فاڵچی، بۆ 

لای پیاوێک بەناوی زافوسا.
زافوس���ا، ب���ە چاوێک���ی ترس���ناک و تەقەتەقی 
بازنەکانی دەس���تی و پ���ەڕی باڵن���دەکان کە بە 
کڵاوەکەی س���ەرییەوە ش���ەپۆلیان دەدا، چەندین 

پەت و کلکی رێوی بەس���تبوو بە ناوقەدییەوە و لە 
پڵنگێکی فرە کلک دەچ���وو، بەپەلە خۆی گەیاندە 

ئەو شوێنەی پاشای لێدادەنیشت.
بە هێمنیی گوێی گرتبوو لە گێڕانەوەی بەسەرهاتی 

ئەنگوستیلەکە.
زافوسا، توورەکە پێستە بە بەرد نەخشێنراوەکەی 
ب���ەر پش���تی دەرهێن���ا و کردیی���ەوە، کۆمەڵ���ێ 
ئێس���قانی دەرهێنا کە ب���ۆ دۆزین���ەوەی وەڵامی 
پرسیارە قورس���ەکان بەکاری دەهێنان. بەنەرمیی 
لەس���ەر خۆڵی بەردەمی، بازنەیەکی دروستکرد و 
ئێس���قانەکانی بەدەم هاوارەوە بۆ سەرەوە هەڵدا 
و کەوتن���ە خ���وارەوە. دوای کەوتنیان، بە وردیی 
سەیری شێوەی رووی ئێسقانەکانی دەکرد لەسەر 

خۆڵەکە.
زافوس���ا، خۆی رێکخستەوە و سەیری پاشای کرد 

و وتی:
-گەورەم، ئەنگوس���تیلەکەت دەدۆزینەوە و دزەکە 

لە نزیکی خۆمانەوەیە.
 پاشا وتی:

-ئەو دزە کێیە؟
زافوسا سەری لەقاند و وتی:

-دەیبینی، پێویستمان بە جادووش نابێ.
داوای کرد بنێرن بەدوای دارتاشەکاندا.

پاش���ا ن���اردی بەدوایان���دا و زافوس���اش ئەوەی 
پێویستبوو داوای لێکردن.

بەرەبەیانی رۆژی دواتر، هەم���وو ئەوانەی جێی 
گومانن لە دزینی ئەنگوستیلەکە، ئەگەر گومانێکی 
بچووکیش بێ، لە گۆڕەپانی کۆشک کۆیکردنەوە. 
پاش���اش دەرکەوت، لە س���ەرەوەی پلیکانەکانی 
بەرانبەر بە گۆڕەپانەکە وەستا و سەیری دەکردن. 
بە دەرکەوتنی، هەموویان کڕنووش���یان بۆ برد، 
پاش���ا چەپڵەیەکی لێدا و پاسەوانەکانی بەدەوری 
گۆڕەپانەک���ەدا بە رم و تیر و شمش���ێرەکانیانەوە 

وەستان بۆ ئەوەی کەس نەتوانێت هەڵبێت.
لە رێڕەوێکی بچووکەوە زافوسا دەرکەوت، شێوەی 
لە جاران سەیرتر بوو، دوو بازنەی سپی بەدەوری 
چاوەکانیدا کردبوو، وێنەی سەیروس���ەمەرەی بە 
رەنگی رەش لەسەر لەشی کردبوو. دوای زافوسا، 
داروچکەکانیانەوە هاتنە  دارتاشەکان بەخۆیان و 
ناوەڕاستی گۆڕەپانەکە و دایاننان. زافوسا کەوتە 
سەما بە دەوری داروچکەکاندا و بە زمانێ هاواری 
دەکرد کەس پێش���تر گوێی ل���ێ نەبووبوو، بەڵام 
جوان دیار ب���وو و تەنانەت منداڵیش دەیزانی نزا 
دەخوێنێ. دوای تەواوبوونی، بە فەرمانی پاش���ا، 
هەر کەس���ێ لە گۆڕەپانەکەدا بوو داروچکەیەکیان 

پێ دا. 
زافوسا وتی:

-ئاگاتان ل���ە داروچکەکانتان بێ���ت، هەر دارێک 
لەوان���ە توانایەکی بەهێزی تیادایە، ونی نەکەن، 
هەموو رۆژەکە دەبێ پێتان بێ، بەرەبەیانی سبەی 
لەگەڵ خۆت���ان بیهێننەوە و لەگ���ەڵ دەرکەوتنی 

خۆر، ئەوە دەبینن کە پێویستە. 
داروچک���ەی بەهێ���ز و توان���ا؛ س���ەیربوو بە لای 
خەڵکەکەوە، چونکە دارەکان زۆر ئاس���ایی بوون. 
لەگ���ەڵ ی���ەک دارەکانیان ب���ەراورد دەک���رد، لە 
درێژیدا هەمووی وەک ی���ەک بوون، لە باریکی و 
ئەستووریدا تۆزێک جیاوازییان هەبوو، کەسیش 

نەیدەزانی بۆ!
پاسەوانەکان چوونە لایەک و رێگەیان دا بەردەست 
و یاری���دەدەر و من���داڵ و ژنەکانی پاش���ا بڕۆن، 
هەمووی���ان ب���ە خۆچەماندنەوە و پشتاوپش���ت 
دەڕۆیشتن لەبەرەدەم پاش���ا، هەموویان بینییان 
پاشا بەپەنجەیەک بانگی ژنە زۆر تایبەتەکەی کرد. 
ژنەکە لێی نزیکبووەوە، لەبەردەمیدا چەمایەوە، 

پاشا بەگوێچکەیدا چرپاندی:
-ئەمش���ەو بەو داروچکەیەدا دزەکە دەردەکەوێت، 
داری دزەکە سێ پەنجە درێژ دەبێت، بەڵام بە کەس 

مەڵێ من وام وتووە.
لەو کاتەی ژنەکە ب���ە راڕەوە پڕ لە پەیکەرەکاندا 
دەڕۆیشت، هەموو ژنەکانی تری پاشا و منداڵەکانی 
و بەردەس���ت و یاریدەدەرەکان���ی، ل���ە ژنەک���ە 

کۆبوونەوە بۆ ئەوەی بزانن پاشا چی وتووە.

ئ���ەو ژنە، نهێنیپارێز و ئ���اگادار بوو، لای ئەوان 
نەیدرکاند، تەنها لای نزیکترین هاوڕێی نەبێ کە 
ئەوی���ش جێگەی باوەڕ بوو. ئەو هاوڕێیەش تەنها 
بۆ دایک و پورە داناکەی درکاند، بەڵام سەیر بوو، 
هێش���تا رۆژ ئاوا نەبووب���وو، هەموو ئەوانەی لە 
گۆڕەپانەکە بوون، زانییان داروچکەی دزەکە، سێ 

پەنجە درێژ دەبێت.
ل���ە بەرەبەی���ان، هەموو ئەوانەی رۆژی پێش���تر 
ئامادەبوون، بەخێرایی و هێمنی، لە گۆڕەپانەکە 
بەخۆیان و داوچکەکانیانەوە ئامادەبوون. کاتێک 
خۆر لە ئاسمان دەرکەوت، زافوسا بە خۆی و رمە 
بەسەر خەڵکەکەدا.  دەینەڕاند  درەوش���اوەکەیەوە 
پاشاش لەسەر جێگەی دانیش���تنی شاهانەیی کە 
بۆ گەش���ت بەکاری دەهێنا و لە پەڕی وش���ترمرخ 
هەڵیانگرتبوو،  کەس���ێک  چەند  دروس���تکرابوو، 
دایاننا. لە تەنیش���تییەوە بەرپرسی خانووبەرەی 
حکومەتەکەی دەڕۆیشت و پێوەری درێژیی پێوانی 
بەدەستەوە گرتبوو، ئەو بەرپرسە، درێژیی یەک 
بەیەک���ی داروچکەکانی دەپێ���وا، هیچ یەکێک لەو 
دارانە یەک سەرە نینۆکیش درێژ نەبووبوو، تەنها 
یەکێک لە بەردەس���تەکان کە بە جلێکی رێکوپێکی 
خزمەتکردن���ەوە وەس���تابوو، س���ێ پەنجە کەمی 

کردبوو.
زافوسا بەدەم هاوارکردن و بازدان و بەرزبوونەوە 

و راوەشاندنی رمەکەی دەستی، وتی:

-ئەمە دزەکەیە!
پاش���ا فەرمانی کرد؛ بیگرن و بیب���ەن دەرخواردی 

شێرەکانی بدەن.
بەردەستەکە بیری نەبوو کە ئەو ئەنگوستیلەکەی 
لایەتی دەیپارێزێ، کەوتە سەر ئەژنۆ و دەپاڕایەوە 
و داوای بەزەی���ی و س���ۆزی پاش���ای دەک���رد کە 
بیبەخشێت و ئەنگوستیلەکەی گەڕاندەوە بۆ پاشا.
پاش���ا دڵی زۆر خۆش بوو کە بەهێزترین پاشایە 
لە ئەفریقا، هەر بۆیە سزای دزەکەی کەمکردەوە و 

کردی بە سێ جار راکردن بە دەوری شاردا. 
لە کاتی راکردنی دزەکە بە دەوری شاردا، منداڵان 

لە هەموو لایەکەوە بەدوایدا رایان دەکرد.
پاش پش���وودانێک و هاتنەوە سەر خۆی، پاشا بە 

زافوسای وت:
-ئەمەت چۆن رێکخست؟

زافوس���ا بەپێوە وەس���تابوو س���ەیری ئەو کیسە 
ئاڵتونانەی دەکرد کە پاش���ا ل���ە گەنجینەوە بۆی 

هێنابوو.
 هەروەها پێی وت:

ئەنگوس���تیلەکە  ج���ادووی  ل���ە  -جادووەک���ەت 
بەهێزتربوو.

زافوسا وەڵامی دایەوە:
-نا، بەو جۆرە نەبوو، هەر لە سەرەتاوە پێم وتی 
ئەمە پێویستی بە جادوو نییە. ئەوەی پێویستبوو، 
ئەوەبوو کە کەسە تاوانبارەکەی دزییەکەی کردووە 
وا تێگەیشتبوو کە داری لای دزەکە سێ پەنجە درێژ 
دەبێ، بۆیە سێ پەنجەی لێکردبووەوە بۆ ئەوەی 

کەس نەزانێت.
زافوسا، کیسە ئاڵتونەکانی خستە ناو هەگبەیەک 
کە لە پێس���تی مەڕ بوو و لەگەڵ خۆی هێنابووی 
بۆ وەرگرتنی پاداشت، جارێکی تر خۆی لەبەردەم 

پاشادا نوشتاندەوە و وتی:
-گ���ەورەم، بیرتبێ زیاتر لە ی���ەک جۆر جادوو 

هەیە.

سوڵتان جادی )رەوانی ش���ادبێت(، لەناو کۆشک 
بێ���زار بووب���وو، بانگی نوکتەباز و قسەخۆش���ی 
کۆشکی کرد کە ناوی )محەمەد( بوو. چەند رۆژێک 
لای خ���ۆی داین���ا و چێژی لە قس���ە و نوکتەکانی 
دەبینی و دەیخس���تە پێکەنین، ب���ەڵام ئەوە زۆری 
پێنەچوو، لە نوکتەبازەکەش بێزار بوو، بڕیاری 

دا سەری ئەو نەگبەتە بە شمشێر لێبکەنەوە.
دوای ئ���ەو، بانگ���ی چەنگژەنێک���ی ک���رد بەناوی 
)یوسف(، ئەوەندەی نەبرد گوێگرتنی لە میوزیک 
چەنگەکەش وەک ئەوە وابوو پێش���تر گوێبیس���تی 
بووبێ���ت، بڕیاری دا لەس���ەری ئەوی���ش بدەن و 

بیکوژن.

زۆر کەس���ی تر هاتن بەمەبەس���تی دڵخۆشکردنی 
س���وڵتان و نەهێشتنی بێزارییەکەی، بەڵام هەموو 
جارێک ب���ۆ ماوەیەکی کورت چێ���ژی لێ دەبینین 
و ئاسوودە و ش���اد دەبوو، دوای ئەوە دیسانەوە 
بێزار و تووڕە دەبوو، بانگی پاسەوانەکانی دەکرد 
و ئەوانیش بە راکێش���ان دەیانبردن و لەسەریان 

دەدان.
بارودۆخەکە زۆر خراپ بوو، هەموو دانیش���توانی 
ش���ار تووش���ی ت���رس و دڵەڕاوک���ێ بووبوون، 
هەریەکەیان باوەڕیان وابوو جاری داهاتوو نۆرەی 
ئەوانیش دێت و دەیبەنە کۆش���کی سوڵتان و دوای 

چەند رۆژێک سەریان دەپەڕێنن و دەمرن.

راهێنەرە زیرەکەکەی مار

دانیش���توانی شار دەستیانکرد  نەبرد،  ئەوەندەی 
بە رەو کردن؛ چیرۆکبێ���ژەکان، میوزیکژەنەکان، 
سەماکەرەکان، شاعیرە گەڕیدەکان، هەموو کەس 
لەو شارەی کە سوڵتان دەستڕۆیشتوو بوو، رەوی 

دەکرد.
بەڵام بەیانییەک راهێنەرێکی مار کە ناوی )سەلهام( 
بوو، گەیشتە کۆشکی س���وڵتان، ئازایانە چووە 
پێش���ەوە، ویس���تی بوارێکی بدەنێ دڵی سوڵتان 
خۆش بکات. بردیان بۆ لای س���وڵتان، س���وڵتان 

بەبایەخەوە سەیری دەکرد.
ئەو پیاوە، بە شمشاڵژەنین مارەکەی لە کیسەکە 
دەردەهێنا و دەچووە س���ەر قاچ و ران و لەش���ی و 
دواتریش خۆی لە ملی دەئاڵاند و خۆی لول دەدا.

ئەوەن���دەی نەبرد، دیس���انەوە س���وڵتان بێزار و 
تووڕە بووەوە، چیتر ئارەزووی نەبوو گوێ بگرێ 

لە شمشاڵ و سەیری مارەکان بکات.
ئ���ەو ئێوارەیەی س���ەلهام شمش���اڵ و مارەکەی 

کۆکردەوە بۆ ئەوەی بڕوات، سوڵتان پێی وت:
-برادەر، بێزاربووم لە شمشاڵژەنین و مارەکانت، 
م���ن فەرمان دەدەم بە پاس���ەوانەکانم س���ەرت بە 

شمشێر لێبکەنەوە.
سەلهام وتی:

-گەورەم، ئەوەی ت���ۆ دەیفەرمووی فەرمانەکانت 
دەب���ێ وا بڕوات، بەڵام یەک ب���واری ترم بدەرێ، 

لەو باوەڕەدام کە بیهێنێ.

سوڵتان وتی:
-زۆرباشە، بەخۆش���ییەوە ئەو بوارەت دەدەمێ، 
بەڵام دەبێ وابکەی بیهێن���ێ. ئەو بوارەت دەدەمێ 
بەمەرج���ێ بەیانی ک���ە هاتی بۆ کۆش���ک، دەبێ 
بەڕۆیش���تن و س���واریی بێیت لە هەم���ان کاتدا، 
ئەمەش فەرمانی منە و هەر کەسێکیش فەرمانەکەم 

جێبەجێ نەکات؛ ئەوا سەری دەپەڕێنم.
سەلهام کڕنووشی بۆ برد و رۆیشتە دەرەوە.

بەیان���ی زووی رۆژی دواتر، س���وڵتان لەس���ەر 
بانی���ژەی پێش���ەوەی کۆش���کەکەی وەس���تابوو، 

چاوەڕێی راهێنەری ماری دەکرد بگاتە کۆشک.
کاتێ دەرگای کۆشک کرایەوە، خەریکبوو هەردوو 
چاوی لە پشتی سەری بێنە دەرەوە و نەیتوانی هیچ 
وشەیەک بڵێ. سەلهام لە دەرگاکەوە دەهات لەسەر 
پشتی بچووکترین گوێدرێژ، هەرگیز سوڵتان لەو 
جۆرەی نەبینی بوو، گوێدرێژەکە ئەوەندە بچووک 
بوو، قاچەکانی س���ەلهام لە هەردوولاوە لە زەوی 
دەدا، کاتێ لە س���وڵتان نزیک دەب���ووەوە، هەم 
سواری پش���تی گوێدرێژەکە بووبوو هەمیش بە پێ 

دەڕۆیشت.
سوڵتان وتی:

-زۆرباشە، ئەوەی پێویستبوو کردت، بەڵام هێشتا 
تەواو نەبووی، ئەگەر بتەوێ لە س���زای سەربڕین 

رزگارتبێ، دەبێ وەڵامی سێ پرسیارم بدەیتەوە.
پرسیاری یەکەم:

-چەند ئەستێرە لە ئاسمان هەیە؟ 
راهێنەری مار وەڵامی دایەوە:

-گەورەم، ژمارەی ئەستێرەکانی ئاسمان هێندەی 
ژمارەی مووەکانی لەش���ی گوێدرێژەکەمە جگە لە 

کلکی، جەنابت دەتوانی بیژمێریت.
سوڵتان وتی:

-زۆرباش���ە، ئێس���تا پێم بڵێ ئێمە لە کوێی گۆی 
زەوین؟

-لە ناوەڕاستی گۆی زەوین.
سوڵتان بەپێکەنینەوە وتی:

-چەند موو بەڕیشمەوە هەیە؟
-ئەوەندەی مووی کلکی گوێدرێژەکەم، تۆ ریشت 
لێ بک���ەوە منیش کلک���ی گوێدرێژەک���ەم دەبڕم و 

بەیەکەوە دەیانژمێرین.
لە کۆتاییدا سوڵتان وتی:

-نا، تۆ زۆر زیرەکی، هەموو پرسیارێک وەڵامێکت 

بۆی هەیە.
بانگ���ی یەکێک لە یاریدەدەرەکان���ی کرد و ناردی 
شتێکی بۆ بهێنن، پیاوەکە گەڕایەوە و کیسەیەکی 
پ���ڕ لە ئاڵتونی بەدەس���تەوە بوو و دایە دەس���ت 

سەلهام.
راهێن���ەری مار، زۆر بەجددی چەمایەوە لەبەردەم 
س���وڵتان و رۆیش���تە درەوە ب���ۆ لای گوێدرێ���ژە 

بچووکەکە.
جارێکی تر س���وڵتان چووەوە ب���ۆ بانیژەکەی بۆ 
ئەوەی سەیری پیاوە زیرەکەکە بکات، کە هەم بە 
سواری و لە هەمان کاتیشدا بە رۆیشتن دەڕوا و لە 

دەرگای کۆشک چووە دەرەوە.
بەڵێ، س���ەلهام ئەو ناوەی جێهێش���ت بە سواری 
بچووکتری���ن گوێدرێ���ژ ک���ە س���وڵتان هەرگی���ز 

نەیبینیبوو.

پارێزگاری شاری کێپ، بە شێخی وت: 
-دەمەوێت ئەسمودیۆسم بۆ بگریت )ئەسمودیۆس، 
یەکێکە لە پاشاکانی دێوەکان و نزیکە لە شەیتان(، 
بەرەڵا بووە لە ش���ارەکەمان و دەس���ووڕێتەوە و 

کێشەی زۆر دروستدەکات.
شێخ دەستێکی بە ریشیدا هێنا و بەزەردەخەنەیەکەوە 

وتی:
-تۆ کەسێکی راس���تت دەستنیشان کردووە، کاتی 
خۆی زۆر جنۆکە و دێوی بیابانم خس���تووەتە ناو 
شووش���ەبەندەوە، رەنگە ئەمیش لەوان قورس���تر 

نەبێ.

پارێزگار سەرسام بوو، هەمووان ئەو چیرۆکانەی 
ماس���یگرەکانی دەریایان بیستبوو کە چۆن سەری 
کە  شووش���ەبەندە جادووییەکانی���ان کردوەتەوە 
پڕبوون لە جنۆکە و دێو. هێنانە دەرەوەی جنۆکە 
و دێ���و لەناو شووش���ەبەندەکانیانەوە، بەش���ە 
ئاسانەکەیەتی، بەڵام گرتنەوە و خستنە ناوەوەیان 

بۆ ناو شووشەبەندەکان، کارێکی زۆر زەحمەتە.
پارێزگار رێککەوتنێکی تایبەتی لەگەڵ شێخ کرد بۆ 

گرتنی ئەسمودیۆس.
شێخ کەوتە دروستکردنی شووشەبەندێکی تایبەتی 
ئەستووری رەنگ س���ەوز و داپۆشراو بە مس، لە 

ئەسمودیۆس و شووشەبەندی جنۆکەکان

هەندێ لاوە بۆش���ایی لە مس���ەکەدا جێهێشتبوو و 
ناوەوەی شووش���ەبەندەکەی لێوە دیاربوو. شێخ 
پیاوێکی دڵ���ڕەق نەب���وو، گوێی ن���ەدەدا ئەگەر 
پەنجەرەیەک یان دووان بۆ ئەسمودیۆس بهێڵێتەوە 
و لەگەڵ ئەوەشدا بیرۆکەیەکی باشە؛ دەتوانین لەو 

بۆشاییەوە بزانین چی دەوێ. 
هەر کە شووش���ەبەندەکە تەواو بوو، ش���ێخ ملی 
شووش���ەبەندەکەی خس���تە ن���او ئاوێک���ی گەرم 
بەمەبەستی گەورەکردنی گەرووی شووشەبەندەکە 
بۆ ئ���ەوەی بتوانێ ئەڵقەیەکی مس���ی هەرزانبەها 
بخات���ە ناو شووش���ەبەندەکەوە و کاتێک س���ارد 

دەبێتەوە، ئەڵقەکە گیر دەبێ و نایەتە دەرەوە.
شێخ ئەم تاقیکردنەوەیەی کرد؛ لەسەر لێژاییەکانی 
شاخی ش���ەیتان لە شاری کێپ دەسووڕایەوە و بە 

لوورە لوور لەبەردەم خۆیەوە دەیوت:
-رەقەڵە، رەقەڵە، رەقەڵە، ئەڵقە لە شووش���ەی 

رەقە.
ش���ێخ بەدەم لوورە و گریانەوە لە بەیانییەوە تا 
دوای نیوەڕۆ ئ���ەم قس���انەی دەوت و دەوتەوە و 
دەس���ووڕایەوە. تا ئەسمودیۆس لەو هەموو دەنگە 
دەنگە بێزار بوو و لەس���ەر زەوی سەری دەرهێنا و 

کەوتە گلەیی:

-باش���ە، بەس���ە قیڕەقیڕ، ش���ێخ ئ���ەوە چیتە 
دەسووڕێیتەوە و رەقەڵە رەقەڵە دەڵێی؟
شێخ خۆی زۆر بەستەزمان کرد و وتی:

-ئۆی ش���ەیتان! شووش���ەیەکم هەیە ئەڵقەیەکی 
جادوویی تیادای���ە، ئەگەر بتوانم دەریبهێنم؛ ئەوا 
هەموو کێشەکانم چارەسەر دەبن، بەڵام سەیرکە، 

بۆم نایەتە دەرەوە!
ئەس���مودیۆس کات���ێ گوێی ل���ە وش���ەی ئەڵقە 
باڵ���ی  وەک  گوێیەکان���ی  ب���وو،  جادووییەک���ە 
شەمش���ەمەکوێرە بڵاو کردەوە و بی���ری کردەوە؛ 
بەه���ۆی ئەو ئەڵقە جادووییە، ئیدارەدانی ش���ارە 
کاولەکەی کێپ زۆر ئاس���انتر دەبێ، ئەوسا چیتر 
بەتەنه���ا هەموو کارەکان ناکەم و س���وپایەک لە 

جنۆکەکان ئەو کارانەم بۆ دەکەن. 
-ئەو شووشەیەم بدەرێ.
بەپەلە لێی سەند و وتی:

-لەبەر بەرژەوەندیی تۆ دەریدەهێنم.
ئەس���مودیۆس شووش���ەبەندەکەی ب���ەرز کردەوە 

سەیری کرد:
-بەڵێ، ئەڵقەیەکی تیادایە.

شووشەبەندەکەی راوەشاند. نا نەخێر دەرنایەت، 
ئەس���مودیۆس پەنجەیەک���ی درێژی خس���تە ناو 
شووشەبەندەکە و چەند جارێک نینۆکە تیژەکەی 

لە ئەڵقەکە چەقاند، سوودی نەبوو.
ئەسمودیۆس وتی:

-تەنها ی���ەک رێگە هەیە، من خ���ۆم دەچمە ناو 
شووش���ەکە و دەریدەهێنم، هەر کاتێک ئەڵقەکەم 

گرت، دەتدەمێ و بەیەکەوە دەریدەهێنین.
بە شێخی وت: 

-ها شووشەکە بگرە، من ئارەزوومە لە دوورەوە 
بۆ ئەو کارانە بێم.

ئەس���مودیۆس چەن���د مەترێک ب���ەرەو بەرزایی 
س���ەرکەوت، وەک قەیتانێ���ک لە هەڵ���م و ئاگر، 
خۆی لول دا و چووە ناو شووشەبەندەکە، لەناو 
شووشەبەندەکە بە چ حاڵێک خۆی بچووککردەوە 
بۆ ئەوەی جێگەی بێتەوە و دەستی دا لە ئەڵقەکە، 
کە دەس���تی لێدا، ئەس���مودیۆس زانی ئەڵقەیەکی 

جادوویی نییە، بەگلەییەوە وتی:
-هی���چ ئەڵقەیەکی جادوویی لەناو شووش���ەکەدا 

نییە. شێخ وتی:
-بەڵێ، لێیەتی.

بەتەپەدۆرێک بەتوندی س���ەری شووشەبەندەکەی 
داخست.

ئەسمودیۆس زانی گیراوە و تەڵە بووە، زۆر تووڕە 
بوو و کەوتە ویزە ویز، لەناو شووش���ەبەندەکەدا 
خۆی بەملا و ئەولا و لە سەرەوە بۆ خوارەوە دەدا 

بۆ ئەوەی رزگاری ببێت.
ش���ێخ شووش���ەبەندەکەی پاڵخس���ت و بەباوەش 
هەڵیگرت لە ترسی ئەوەی نەوەک لە شووشەبەندەکە 
دەرپەڕێ. تەزوویەکی کارەبایی بچووکی لە سەری 
پەنجەکانی شێخ دا، بەڵام هەر شووشەبەندەکەی 

بەرنەدا تا ئەسمودیۆس هێوربووەوە.
-باشە ئێستا چۆن؟

ئەس���مودیۆس دەنگی وەک دەنگی مێشوولە وابوو 
لەناو پەرداخێکدا، لەگەڵ ئەوەشدا خۆی رادەستی 
چارەنووس نەکرد، ژی���ان فێری کردبوو، کەوتنە 
ناو تەڵەی شووشەبەند، نەبیستراو نەبوو بۆی، 
دەیزان���ی زۆرێک لە ش���ەیتان و دێو و جنۆکەکان 
بە شووش���ەبەند گیراون و لە دواییدا بە رێککەوتن 
یەک دوو ئەرکیان پێ ئەنجام داون و ئازاد کراون. 

شێخ وتی:
-دەب���ێ لەوێ بمێنیت���ەوە تا یەکێ���ک رێ دەدات 
بتهێنین���ە دەرەوە، هەروەها تا کۆتایی ژیانت لە 

خزمەتیدا بیت، یاساکان وادەڵێن.
ئەسمودیۆس بەتووڕەییەوە قیڕاندی:

-ئەمە لای ئێمە وانییە، تەنها س���ێ داواکارییان 
جێبەجێ دەکەین و دوای ئەوە ئازاد دەبین.

-باشە، تۆ دەتوانی لەگەڵ پارێزگار ئەم رێککەوتنە 
بکەیت، من بۆ ئەوێت دەبەم.

ش���ێخ  و  رۆیش���تن  ش���اخەکە  س���ەر  ب���ەرەو 
شووش���ەبەندەکەی زۆر بەتون���دی گرتب���وو، لە 
پەنجەرەکان���ەوە ئەسمودیۆس���ی دەبینی بەملا و 
ئ���ەولادا دەکەوێت، کاتێکی زۆر بەس���ەر چوو تا 

توانی قسە بکات.
بە زیکەوە وتی:

-ئەم���ە بیرکردنەوەیەکی باش نییە، من پارێزگار 
ب���اش دەناس���م، دەتکوژێ���ت بۆ ئ���ەوەی کەس 
س���ەرچاوەی تواناکانی نەزان���ێ و رەنگە ئەمەش 

یەکەم فەرمانی بێ بە من.
ش���ێخ تۆزێ هەنگاوەکانی خاو ک���ردەوە و بیری 

کردەوە:
-رەنگە وابێ، من بی���رم لێ نەکردبووەوە. رەنگە 
پارێزگار ببێتە مەترسیی بۆ سەر ژیانی و نەیەوێت 
ئەو شووش���ەبەندە جادووییە ببێتە قس���ەوباس 
لای س���ەروو خۆی���ەوە، لای ئەنجومەنی باڵا ١٧ 

کەسییەکە.
هەناسەیەکی قووڵی هەڵمژی و وتی:

-پارێزگار بەڵێنی ئاڵتونێکی زۆری پێداوم، بەڵام 
ئاڵتون چ س���وودێکی دەبێ گەر ل���ە ژیان نەبی و 
بەکاریان نەهێنی. بەش���ێوەیەکی گشتی، وا باشە 
فڕێ���ت بدەمە ناو دەریا، هی���چ نەبێ تۆم لە کۆڵ 
کردووەتەوە، رەنگە ئەوس���ا پاداشتەکەم کەمبێت 

بێئەوەی هۆکارێکیشی بدەمە دەست بۆ کوشتنم.
ئەس���مودیۆس پێکەنینی بەو کەس���انە دەهات کە 
بیانویس���تایە پارە لە پارێ���زگار وەربگرن، باش 
دەیناسی چ پیاوێکە، ئەوەندە پێکەنی کاتێکی باش 
بەسەرچوو تا بیری کەوتەوە کە شێخ فڕێی دەداتە 

ناو دەریا.
-هۆو، تۆزێ بوەستە.

بەڵام ش���ێخ خێرا دەڕۆیش���ت و شووش���ەبەندی 
ئەسمودیۆس���ی توند لە باوەش کردبوو، گەیشتە 

نزیک قەراغی دەریا.
ئەسمودیۆس دەیلوراند و دەیوت:

-م���ن دەڵێم ب���ۆ ناهێڵ���ی بێم���ە دەرەوە، ئەگەر 
نەمدەیت���ە پارێزگار، هیچ س���وودی بۆ تۆ نییە، 

هەروەها کەسیش شەیتانێکی نەناسراو ناکڕێ.
شێخ وتی:

-ئازادت بکەم! پارچە پارچەم دەکەی.
قۆڵی بەرەو دواوە راکێشا بۆ ئەوەی شووشەبەندەکە 

فڕێبداتە ناو شەپۆلەکانی دەریا. 
ئەس���مودیۆس ب���ەدەم گریان���ەوە دەیقیژان���د و 

چڕنووکەکانی لە شووشەبەندەکە دەدا و وتی:
-زۆر س���وپاس، من ئێس���تا ژیان���م رزگار کردی 

بەئاگادارکردنەوەت لە پارێزگار.
شێخ وتی:

-من زۆر پێ دەزانم، دڵنیابە.
تا توانیی بە هەموو هێزێکەوە شووش���ەبەندەکەی 

فڕێدایە ناو شەپۆلەکانی دەریا.
شەپۆلەکان لەنێوان خۆیاندا وەک تۆپێکی لاستیک 
بەملاولایاندا دەدا و لولیان دا و بەرەو خوارەوەیان 
ب���رد. خوازیار بوو ه���ەر لەس���ەر ئاوەکە بێت، 
بەڵام خواس���تەکەی نەهاتەدی و بەرەو بنی دەریا 
دەڕۆیشت، پاڵەپەس���تۆی ئاوەکە و لوورەلووری 

شەپۆلەکان خەریکبوو گوێی بتەقێنن.
شووش���ەبەندەکە وردە وردە تاریکتر و س���اردتر 
دەبوو، تا لە ش���وێنێکی تاریک���ی رەنگ مۆرباو 
نیشتەوە، دەستەکانی لە ئەژنۆی ئاڵاند بوو، زوو 
زوو تەوژمێکی لم خۆی بە شووشەبەندە ساردەکەدا 

دەدا.
ئەسمودیۆس، بۆ خۆخافڵاندن کەوتە فیکەلێدان، 
کە فیکەکان بەر دیواری شووشەبەندەکە دەکەوت، 

تەپ و قورس بوو، بۆیە وازی لە فیکەش هێنا.
خش، خش، خ���ش... شووش���ەبەندەکە لە لمی 
دەریاکە دەخزا و زۆر هەس���تی بە بێزاریی دەکرد، 

نەیدەزانی چەند لەژێر دەریادا ماوەتەوە.
رۆژێکیان کەوتە ناو تۆڕی ماس���یگرێک. بەرزیان 
کردەوە، بەناو رەنگی جیاوازی سەوزدا تێدەپەڕی، 
تا تیش���کی خۆر لەنێوان شووشە ئەستوورەکەوە 

دەرکەوت، لەتاوا چاوی داخس���ت، قیڕەی باڵندە 
ماسیگرەکان پەردەی گوێکانی دەڕووشاند.

)یوسف! یوس���ف! یوسف!( یەکێک لە ماسیگرەکان 
شووش���ەبەندەکەی بەدەستەوەبوو بەرەو خۆرەکە 

رایگرتبوو و دەیقیژاند:
-سەیرکە چیم دۆزییەوە.

دوو چاوی زەردی بچووک لەناو شووشەبەندەکەوە 
بەرانبەری دەدرەوشانەوە. 

خش، خش، خش... ئەسمودیۆس نینۆکەکانی لە 
شووشەبەندەکە دەخشاند. 

یوسف کە ماسیگرەکەی تریان بوو، وتی:
-ئەمە رۆبیانێکی سووری بچووکە، زۆر حەز دەکەن 
خۆیان لەناو شووش���ە و کەرەستەی درەوشاوەدا 

بشارنەوە.
ئەسمودیۆس دەیقیژاند:

-نا، نا، ئەمە ئەسمودیۆسە، بهێڵە بێمە دەرەوە، 
داواکارییەکت جێبەجێ دەکەم.

دەبەنگیش  بەڵام  سەرس���امبوون،  ماس���یگرەکان 
نەبوون.

ماس���یگرە گەنجەکە، ل���ەو کاتەدا ک���ە خەریکی 
خوێندنەوەی ئەو نووس���ینە هەڵکەندراوەی سەر 

مسی شووشەبەندەکە بوو، وتی:
-دەبێ تا ماوی لە خزمەتمدا بیت.

ئەسمودیۆس دەپاڕایەوە: 
-گوێبگرە، بۆت دەکەم بە سێ داواکاریی، باشە؟ 

ئێستا بهێڵە بێمە دەرەوە.
راوچییەکە جەختی کردەوە:

-بە قس���ەی ناو شووش���ەبەندەکە نییە، من خۆم 
بڕیار دەدەم.

ئەسمودیۆس لە ترسا دەلەرزی، چونکە دەیزانی 
یاس���اکانی جادوو گۆڕانکاریی بەس���ەردا نایەت، 
ئەگ���ەر ماس���یگرەکە جەخ���ت لەس���ەر مافەکانی 
بکاتەوە؛ ئەوا ئەس���مودیۆس بۆ س���ەدەیەک دەبێ 
کۆیلایەتی ب���کات، یان ب���ۆ هەتاهەتایە، ئەگەر 

ماسیگرەکە داوای تەمەنێکی هەتاهەتایی بکات.
ماسیگرە گەنجەکەیان وتی:

-دەتوانی بمکەیت بە ئیمپراتۆر بەسەر جیهانەوە؟
ئەسمودیۆس هاواری کرد:

-واقیع���ی بە، باش���ە ئەگ���ەر بتوان���م بتکەم بە 
ئیمپراتۆر، هەر لەناو شووشەبەندەکە دەمێنمەوە؟
س���ەیرێکی  )یوس���ف(  بەتەمەنەک���ە  ماس���یگرە 

ئەسمودیۆسی کرد و وتی:
-دەتوانی سامانێکی زۆرمان بدەیتێ کە لەسەروو 

خەونەکانمانەوە بێت؟
ئەسمودیۆس بەزۆڵێتییەوە وتی:

-زۆرباش���ە، بەڵام لەپێش���ەوە خۆتان رێکبکەون 

کامتان یەک���ەم کەس س���ەری شووش���ەبەندەکە 
لادەبەن؛ ئەوا دەبمە کۆیلەی ئەو، ئەوەی تریشیان 

هیچ پەیوەندییەکی بەمنەوە نامێنێ.
ماسیگرە گەنجەکەیان وتی:

-من سەری شووشەبەندەکە دەکەمەوە و تۆ دەبیتە 
هیی من، چونکە خۆم تۆم دۆزیوەتەوە.

یوسف وتی:
-نەخێر، من گەورەترم و سەری شووشەبەندەکە 
دەکەمەوە و منی���ش دەتوان���م داناترانە فەرمانی 

پێبکەم لە پێناو هەردووکمان.
راکێش���ی  راکێش  ه���ەردوو ماس���یگرەکە کەوتنە 
شووشەبەندەکە و هەر کەسە و دەیویست بۆخۆی 

بێت، ئەسمودیۆسیش هانی دەدان. 
ئەوەن���دەی نەبرد کەوتنە ش���ەڕ لەگەڵ یەکتری، 
جۆلان���ە  وەک  بەلەمەک���ە  تون���د،  ش���ەڕێکی 
دەجووڵایەوە، شووشەبەندەکەش لەسەر تەختەی 
بەلەمەک���ە دەخولایەوە و ئەسمودیۆس���یش تەنها 
پێیە رووتەکانی دەبینین بەس���ەر ماس���ییە رەنگ 
زیویی���ەکان و ناوبەناویش هان���ی دەدان لە دژی 
یەکت���ری، هەر جارە و پش���تیوانیی ل���ە یەکێیان 
دەکرد. هیوای دەخواس���ت بەلەمەکە وەربگەڕێت، 
ب���ەڵام بەلەمەک���ە وەک بەلەمەکان���ی پێش���ووی 
نیمچە دوورگەی مەلایو بە س���توونی بەربەس���ت 

دروستکرابوو، بۆیە لە وەرگەڕان دوور بوو.
لە کۆتاییدا، دوو راوچییەکە توانای شەڕیان نەما 
و لەنێوان شووشەبەندەکەوە سەیری یەکیان کرد، 

یوسف وتی:
-لوتت خوێنی لێهاتووە، داوای لێبوردن دەکەم، 

منیش چاوم شینبووەتەوە.
کەوتە چاو خوراندن.

ماسیگرە بەتەمەنەکە وتی:
ئ���ەم شووش���ەبەندە لەئێس���تاوە ل���ە خەفەت و 
توندوتیژیی زیاتر هیچی بۆ ئێمە نەبووە، سەیرکە 
چۆن ئەم ش���ەیتانە بچووکە بەش���ەڕکردنەکەمان 
پێدەکەنێ، زۆر خراپتری���ش دەبێ ئەگەر کۆیلەی 

هەر کامێکمان بێت.
ماسیگرە گەنجەکەش هاوڕا بوو و وتی:

-لەدەس���تدانی برایەک، نرخەکەی زۆر گرانە، بە 
هیچ پێوانە ناکرێ.

و  هەڵگ���رت  شووش���ەبەندەکەیان  بەیەک���ەوە 
ئەسمودیۆسیان فڕێدایەوە ناو دەریاکە.

ئەس���مودیۆس نەیدەزانی پێبکەنێ و پێی خۆشبێ 
بە رزگاربوونی لە دەست کۆیلایەتی یان بگری بە 

گەڕانەوەی بۆ قووڵایی دەریا.
ئەس���مودیۆس دەموچاوی بە شووشە ساردەکەوە 
نووس���اندبوو، ئەم جارەیان کەوت���ە ناو چڕیی 

گیاکان���ی دەری���ا و بەناویاندا تێپ���ەڕی دەکرد، 
م���ەودای بینین���ی زۆر کەم بوو بەه���ۆی قەوزە و 
رووەکی دەریایی و گوێچکەماس���ییە لەسەرخۆکان 
و بەردەکان، هەروەها هی���چ بوارێک نابێ تۆڕی 
ماس���یگرەکان دەریبهێنن���ەوە. شووش���ەبەندەکە 
بەخش���ەخش و گڕەگڕ کەوتە سەر بەردەکانی بنی 
دەریا، گوێچکەماس���ییەک یەکێ لە پەنجەرەکانی 
ئەسمودیۆسی داپۆشیبوو، چەند هەوڵیدا و خۆی 
جووڵاندەوە، س���وودی نەبوو، ب���ۆ ماوەی چەند 

هەفتەیەک بواری بینینی نەهێشتبوو.
ئەختەبووتێک ویس���تی شووشەبەندەکە بکاتەوە، 
ئەس���مودیۆس ت���ا توان���ی وا خۆی نیش���اندا کە 
خواردنێکی بەلەزەتە، بەڵام ئەختەبووتەکە هەوڵی 
لابردنی مسەکەی دەوری شووشەکەی دەدا، حەزی 

لە شووشە بریسکەدارەکە بوو.
هێش���تا چەند قاچێکی ئەختەبووتەکە لە مس���ەکە 
چەقابوو، بە قاچەکانی ت���ری هەڵیان دەبڕی بۆ 

سەرەوە.
یەکێک لە ماسیگرە هۆڵەندییەکان هاواری کرد:

-ئەختەبووتێکمان گرتووە، قرژانگیش���ی لەگەڵه. 
تێنەگەیشتن لەسەر مسەکە چی نووسراوە، چونکە 

بە پیتی عەرەبی بوو.
ئەس���مودیۆس تا توانی دەنگی خۆی گۆڕی و وەک 

ئەسمودیۆس و شووشەبەندی جنۆکەکان



77

ماسیگرەکانی لێکرد وتی:
-بەڵێ، قرژانگ حەزی لە شتی بریسکەدارە.

-بەڵێ وایە!
ماسیگرەکان قس���ەکەیان پەسند کرد، وایاندەزانی 

یەکێک لە خۆیان ئەو قسەیەی کردووە.
ئەسمودیۆس بەردەوامبوو و وتی:

-بابیخەینە ناو سەبەتەی گرتنی قرژانگی دەریا، 
بەڵکو بەهۆی شووشە بریسکەدارەکەوە بچنە ناو 

سەبەتەکەوە. وتیادان:
-بیرۆکەیەکی باشە.

شووشەبەندی ئەسمودیۆس���یان خستە سەبەتەی 
تەڵەک���ەوە و ناردیان���ە خوارەوە ب���ۆ ژێر دەریا 
سەوزەکە. ئەم جارەیان لەناو سەبەتەی تەڵە بۆ 

قرژانگ، لەگەڵ کۆمەڵێک سەرە ماسی.
ئەو رۆژانە، قرژانگ زۆر بوون، هێندەی پێنەچوو 
یەکێک لە قرژانگەکان هاتە ناو سەبەتەی تەڵەکە 
و شووش���ەبەندەکەی داگیرکرد، قاوغە مس���ەکەی 
بە چنگە مقاش���ەکەی دڕاند. ئەسمودیۆس هاواری 

دەکرد:
-نا، نا، گەمژە، وەرە کۆتاییەکەی، تەپەدۆرەکە 

دەربکە.
ئەسمودیۆس خۆی لە ملی شووشەبەندەکە نزیک 
کردب���ووەوە و بە نینۆکەکان���ی لای تەپەدۆرەکەی 

دەدا، س���ەرنجی قرژانگەکەی ب���ەرەو ئەو پارچە 
مس���ەی ب���ەدەوری تەپەدۆرەکەوە بوو راکێش���ا. 
ئەس���مودیۆس قاچەکانی ئامادە کردبوو بە هەموو 

هێزێکی پاڵی پێوە دەنا.
قرژانگی گەورەی دەریایی، بە شەویلگەی دەتوانێ 
دراوێکی ئاسن خوار بکاتەوە، بە چنگە مقاشەکەشی 

دەتوانێت گوێچکەماسی کراوە بشکێنێ.
ئەس���مودیۆس گ���ەرم بووب���وو، بەتایبەت���ی کە 
دەیبینی ئەڵقە مس���ەکە خەریکە دەڕووشێ، بەڵام 
س���ەبەتەی تەڵەکە دەجووڵایەوە، ئەسمودیۆس و 
قرژانگەکەیان بۆ سەرەوە بەرزکردەوە بەناو گیا و 
قەوزەی دەریادا بەرزدەبوونەوە. ئاوەکە وردە وردە 
روونتر دەبوو، خۆی و قرژانگە س���وورەکە لەناو 
گی���اکان و قەوزەکانی دەری���ادا لارە لاریان بوو، 
بەئاستەنگ سەر ئاو کەوتن، هەڵم لە گوێچکەکانی 
دەهاتە دەرەوە، لەناکاو س���ەری شووشەبەندەکە 
وەک فیش���ەک دەرپەڕی، ئەسمودیۆسیش بەدوای 
تەپەدۆرەکەوە بەرەو ئاسمان بەقەبارەی خۆیەوە 

تێپەڕی.
ماس���یگرەکان بەهێمن���ی دانیش���تبوون، پارچەی 
سەبەتەکە و شووشە شکاوەکە بەر یەک دەکەوتن. 
هەموویان چاویان لەدوای ئەسمودیۆس���ەوە بوو، 
دەڕۆیشت بەرەو ماڵەکەی خۆی لە شاخی شەیتان 

لە شاری کێپ.
راوچییە قژبژەکەی���ان، بەدەم لێکردنەوەی پارچە 

شووشەکان کە بەڕوومەتییەوە نووسابوو، وتی:
-من دڵخۆش���م کە شووشەبەندەکەمان نەکردەوە، 

وا مەزەندە دەکەم ئەسمودیۆس بووبێ.
ئەو راوچییەش���یان کە ملوانکە تەختەکەی لە ملدا 

بوو، وتی:
-دەپرسم چی بەسەرهات و ئایا قرژانگەکەی برد؟

کڵاوبەسەرەکەشیان کڵاوەکەی لە پارچە شووشە و 
سەبەتەکە پاک دەکردەوە، وتی:

-شەیتانی دز!
هەموویان کۆک بوون و کەوتنەوە دروس���تکردنی 

سەبەتەیەکی تری راوە قرژانگ.
ئەس���مودیۆس گەیش���تە ش���اخی کێ���پ و بین���ی 
گۆڕانکارییەکی ئەوتۆ رووی نەداوە، هەس���تی بە 

ئارامی دەکرد، تەنها تۆزێ پیسی لەسەر بۆیلەری 
گەرمکەرەوەکان زیاتر بوون و پاکی کردەوە.

رۆیشت بەدوای ش���ێخەکەدا، بەڵام شێخ پیاوێکی 
داناب���وو، دەمێکبوو بە پاپۆڕێک ب���ەرەو زنجبار 

رۆیشتبوو.
ئەس���مودیۆس، تاک���ە ئەزموونی ت���ازە کە لەو 
بەس���ەرهاتە فێ���ری بووب���وو، قرژانگ���ە گەورە 
س���وورەکەی لەن���او تانکیی���ەک لای مێزەکەیەوە 
دانابوو، ناوبەناویش پارچەیەک ماسی بۆ دەخستە 
ناو تانکییەکە و کەس���یش نەیدەزانی هۆکاری ئەم 
رەوشتە تازەیەی چییە، بەڵام مەزەندەشیان دەکرد 

هۆکاری خۆی هەیە.
بەدەم خۆشیەوە بۆڵەی دەکرد و دەیوت:

-ئۆو، گەورەم، بچووکتری���ن داوکاریی لای من، 
قورسترین فەرمانە.

ئەسمودیۆس و شووشەبەندی جنۆکەکان

رۆژێ ل���ە رۆژان، بێوەژنێ���ک هەب���وو و کوڕێکی 
دولبەری نازداری هەبوو، ناوی )ساکوناکا موگاوی( 
بوو، نەیدەویس���ت کوڕەکەی ژن بهێنێت، چونکە 

لەگەڵ ژنەکەی دەڕوات و بەتەنها جێدەمێنێ.
کاتێ کوڕەکەی گەورە بوو، وایکرد بەڵێنی پێبدات 

ئەو کچە نەهێنێت کە چێشتی دایکی بخوات. 
بێوەژنەک���ە کابانێکی زۆر باش بوو، هەموو کەس 

ئارەزووی بوو چێشتی دەستی بخوات.
ئەوەندەی نەبرد، ناوبانگی جوانی و نازداریی ئەو 
کوڕە، بەناو گوندکاندا بڵاوبووەوە. کچانی گەنجی 
تازە پێگەیشتوو، لە نزیک و دوورەوە دەهاتن بۆ 
دیدەنی و بۆ ئەوەی جوانییەکانی خۆشیان پیشانی 

س���اکوناکا بدەن. کاتێ دەگەیش���تنە ماڵەکەیان، 
دایکەکە پێشوازیی گەرمی لێدەکردن و دەیوت:

-کچان، رێگەیەکی دوورتان بڕیوە، بەدڵنیاییەوە 
برسیتانە و هەندێ دۆکوڵیوتان دەدەمێ بیخۆن.

ئەوانیش وەڵامیان دەدایەوە و سوپاس���یان دەکرد. 
کاتێک چێش���تەکەی ئامادە دەک���رد، لە دەرەوەی 

گوندەکە لەژێر دارێک دەیانخوارد. 
دوای تەواوکردنی خواردنەکەیان، دایکی ساکوناکا 
دەڕۆیش���تە لای کوخ���ی کوڕەکەی و ل���ە دەرەوە 

دەوەستا و ئەم گۆرانییەی بە هاوپەیڤین دەوت:
ساکوناکا کوڕەکەی خۆم 

دەستەیەک لە کچان بۆ دیدەنیت هاتن

ساکوناکا، کوڕە دولبەر و نازدارەکە
ناوچە: زیمبابۆی

دایکە کام چێشتەت لێنا بۆیان
دۆکوڵیو، کوڕەکەم مۆگاوی

خواردیان؟
بەڵێ، بەڵێ، کوڕەکەم

باشە هەموویان بنێرەوە
دوای ئ���ەوە، دایکی س���اکوناکا کچەکانی رەوانە 

دەکردەوە بێئەوەی لەگەڵ کوڕەکەی یەک ببینن.
چەندین دەس���تەی کچان دەهاتن ب���ۆ گوندەکە بۆ 
بینین���ی کوڕە دولبەرەکە، هەم���وو جارێک دایکی 
س���اکوناکا پێش���نیازی خواردنێکی ب���ۆ دەکردن، 
ئەوانی���ش رازیی دەبوون و دەیانخ���وارد. هەموو 
جارێ���ک دایکەک���ە هەم���ان گۆران���ی دەوتەوە و 

ساکوناکاش دەیوت کچەکان رەوانە بکەرەوە.
کۆت���ا جار، دەس���تەیەکی )10( کچی، مەزەندەیان 
کردبوو کە هەرکەس خواردنی دایکەکەی خواردبێت 
رەوانەکراونەتەوە و نەیانتوانیوە لەگەڵ ساکوناکا 
ی���ەک ببینن، بۆی���ە پلانێکیان دان���ا؛ بڕیاریاندا 
خواردن���ی خۆیان لەگەڵ خۆی���ان ببەن و لەنێوان 
دەوەنەکانی نزیک گوندەکە بیشارنەوە و بەنهێنی 

بەیەکەوە بیخۆن. 
کاتێ کچەکان لە گوندەک���ە نزیکبوونەوە، دایکی 

ساکوناکا بەخێرهاتنی کردن و وتی:
-کچان، لە رێگەی دوورەوە هاتوون، بەدڵنیاییەوە 

ئێس���تا برس���یتانە، هەندێ دۆکوڵیوتان دەدەمێ 
بیخۆن.

کچەکان وەڵامیان دایەوە:
-نا دایە، زۆر سوپاس، برسیمان نییە. 

-ئۆو، کەواتە ماندوون و دەتانەوێ بنوون.
ئەو کوخەی پیشاندان کە دەیانتوانی شەو پشووی 
تی���ادا بدەن، چونکە دڵنیابوو س���بەی کە لە خەو 

هەڵسان، برسییان دەبێ. 
لە کاتی ش���ەو درەنگانێک، کچەکان هەڵس���ان و 
کوخەکەیان جێهێش���ت و چوون بۆ لای دەوەنەکان 
لەو ش���وێنەی خواردنەکانیان تیادا شاردبووەوە، 

ژەمەکەیان خوارد و گەڕانەوە بۆ ناو کوخەکە.
بەیانی���ی زوو، دایکی س���اکوناکا چوو بۆ کوخی 

کچەکان وتی:
-کچان، ئێس���تا بەڕاستی دەبێ برسیتان بووبێ، 

ها ئەمە هەندێ سەمەنیم بۆ هێناون.
کچەکان وەڵامیان دایەوە:

-نا دایە، زۆر سوپاس برسیمان نییە. 
دایکەکە وتی:

-ئۆی خودایە، من چیبکەم نایەنەوێ خواردنی من 
بخۆن.

لێگەڕا کچەکان لەبەر سێبەری دەرەوەی گوندەکە 
رۆژێکی تر ببەنە سەر و جارێکی تریش لە هەمان 

کوخ نووستنەوە.

ساکوناکا، کوڕە دولبەر و نازدارەکە

دیسانەوە لە درەنگانێکی ش���ەودا چوونە دەرەوە 
و وەک ج���اری پێش���وو خواردنەکەی���ان خوارد و 

گەڕانەوە بۆ کوخەکەیان.
بەیانی���ی زوو، دایکی س���اکوناکا چوو بۆ کوخی 

کچەکان و وتی:
-کچ���ان، بەدڵنیاییەوە ئێس���تا دەبێ برس���یبن، 

شۆربام بۆ هێناون.
-نا دایە، زۆر سوپاس، برسیمان نییە.

دایکی ساکوناکا لە دڵی خۆیدا وتی: 
-ئۆی... ئۆی، باشە ئێستا من چیبکەم؟

رۆیشت بەرەو کوخی کوڕەکەی و کەوتە گۆرانی:
ساکوناکا کوڕەکەم

هەندێ کچ هاتوون بتبینن

دایە، چیت بۆ لێنابوون
دۆکوڵیو و سەمەنی و شۆربا

ئایا هیچیان خوارد
نا، نا، کوڕەکەم

کەواتە بانگیان بکە بۆ ئێرە
-ئۆو کوڕەکەم، ئێس���تا رۆژانی من کۆتاییهات، 

دەبێ بڕۆم.
کوڕەکەی وەڵامی دایەوە:

-بڕۆ، ئەگەر ئەمە بڕیاری تۆ بێت.
ئیت���ر دایکی س���اکوناکا کەلوپەلی خۆی خس���تە 

سەبەتەوە و رۆیشت بۆ کوخێکی دوور لە گوند.
ساکوناکا بانگی کچەکانی کرد بۆ کوخەکەی خۆی 

و گەورەترینیانی وەک هاوژین هەڵبژاد.

ساکوناکا، کوڕە دولبەر و نازدارەکە

دەگێڕن���ەوە؛ خۆر کچێکی هەبوو لە خۆی دەچوو، 
ئەس���تێرەیەک بوو پڕ لە درەوشانەوە، ژیانیشی 
لە خۆر درەوش���اوەتر ب���وو. کەوش���ەکانی، لە 
گڕی ئەس���تێرە درەوش���اوەکان بوو. پەنجەکانی، 
کەمەری، پاوپوزی، قۆڵ و مەچەکی، ملی، پڕبوون 
لە ئەنگوس���تیلە، کەمەربەن���د، خڕخاڵ، بازن و 
دەس���تبەند، ملوانکە کە چنراوی کۆکراوەی بەردی 

ئەڵماسی ئەستێرە کشاوەکان بوون.
زۆر جوان دەرەوش���ایەوە، لە بۆشایی پشتەوەی 
خۆر کە ناس���راوە بە ئاس���مان، دادپەروەرانە و 
دانایانە بە سۆز و میهرەبانییەوە حوکمی دەکردن 

و رووناکی پێ دەبەخشین.
رۆژێکی���ان، ل���ە کاتی س���ەردان و گ���ەڕان بەناو 
هەس���ارەکاندا کە نە ئەمس���ەر و نە ئەوسەریان 
هەیە و لە ژماردن نایەن لەم گەردوونە فراوانەدا؛ 
هەس���ارەیەکی زۆر دووری لە گۆش���ەیەکدا بینی، 

دەروازەیەک ب���وو، نزیک لە کۆتایی ش���وێنپێی 
دواتیشکی خۆردا بوو، رەنگەکانی لە سێبەرەکانی 
رەنگی س���ەوز و شین بوون. چەند جارێک سەیری 
ئەو ئەستێرەیەی دەکرد، چوو بۆ لای باوکی )خۆر( 

و پێی وت:
-لەسەر ئەو هەسارەیە، تەختی پاشاییم دەوێت، 
دەمەوێت ژیانم لەس���ەر گەرم���ی و دەوڵەمەندیی 

رەنگی سەوز و ساردیی رەنگی شین ببەمەسەر.
خۆر، هەناس���ەیەکی قووڵی هەڵمژی و س���ەیری 
درەوش���انەوە مەزنەک���ەی کچەک���ەی دەک���رد و 
دیس���انەوە قووڵتر هەناسەی هەڵمژی. چاوەکانی 

خۆر دەیتوانی چەندین ساڵی پاشەڕۆژ ببینێ.
خۆر وتی:

-هەموو ش���تێک هی تۆیە، ت���ۆ دەتوانی بۆ هەر 
شوێنێک مەبەستتە بڕۆیت و چیت دەوێت بیکەی، 
ئەمە بزانە، بەڵام لەگەڵ ئەوانەشدا دەبێت واز لە 

ئەو دایکەى بوو بە مانگ
ناوچە: هالاوی

زۆرترین تواناکانت بهێنی و لێرە جێیانبهێڵی.
بەردەوام بوو:

-دەبێت چاکەتە سەرنجڕاکێشەکەت کە لە تیشکی 
پاکی بێخەوش، کەوشەکانت لە گڕی ئەستێرەکان 
و خڕخ���اڵ و ب���ازن و ملوانکەکان لە بریس���کەی 
ئەس���تێرەکانی ئێواران و بەیانیان واز لێ بهێنی، 
ناتوانی لەگ���ەڵ خۆت بیانبەیت. رەنگە س���ەوزە 
هەس���تیادارەکەی هەس���ارەکە، هەرگیز ناتوانێت 
گەرم���ی لە درەوش���انەوەکەت وەربگ���رێ، رەنگە 
ش���ینەکەش، بەتەواوی وش���ک دەبێ. لەبری جلە 
جوانەکانت، بۆت هەیە سێ داواکاریت هەبێ و بە 
بێ هیچ مەرجێک وەریاندەگری و جێبەجێی دەکەم.

کچەکەی وتی:
-زۆرباشە، لێمگەڕێ بیری لێدەکەمەوە. 

بیری دەک���ردەوە و دەک���ردەوە، س���اڵانێکی زۆر 
بەردەوام بیری لێدەکردەوە. ئەمە لە خۆر و هەسارە 
و ئەستێرەکان و گەردووندا روودەدەن، ساڵانێکی 
زۆری دەوێت تا شتێک روو دەدات، لەگەڵ ئەوەشدا 

بۆ ئەوان وەک چاوتروکانێک وایە.
دوای ئەوەی باش بی���ری لێکردەوە و لە کۆتاییدا 
بەگوێ���رەی بیرکردنەوەک���ەی بڕی���اری دا، رازی 
بوو پاڵتۆکەی تاری���ک بکات و مانتۆی بەیانیانی 
دابکەنێت، کەوش���ەکانی لە گڕی ئەس���تێرەکان، 
پاپوجەکانی لە زەردەی بەیانیان و سۆڵەکەی لە 
خومامی ئێواران، بەجوانی رادەستی خۆری باوکی 

کردنەوە. 

پاشان وتی:
-من ئێس���تا دەڕۆم بەرەو هەسارەی سەوز و شین 

و دەبمە دایکیان.
خۆر وتی:

-هەرچیت پێویس���تە بیبە، دەمەوێ���ت بزانی کە 
ش���وێنت زۆر دیار دەبێ، هەرچەن���دە هەموو رۆژ 
رووت بەرەو ئێمە دەبێ و دەتبینین. هەر کاتێکیش 
ویستت بگەڕێیتەوە؛ ئەوا بەخێربێیتەوە. بەداخەوە 
گڕەکەمان بەردەوام نەرم و ناس���ک نابێت بۆ ئەو 
هەسارە بچووکە و جەس���تەی تازەت. لە رێگەش 
لە سەرانس���ەری پانتایی ئاسمان، ئەنگوستیلە و 
خڕخاڵ و گڕی ئەستێرەکان دەبینی، هەیانە کز و 
کەم بریسکە و هەش���یانە درەوشاوە و بریسکەدار 
وەک رێی کاکێش���ان، واش رێکخراون دەتوانی لە 
هەسارەی سەوز و شینەوە بیانبینی، کاتێ سەیرت 

کردن، بیرت دەکەوێتەوە لەکوێوە هاتوویت. 
لە کۆتایی���دا کچی خ���ۆر ئەو ناوەی جێهێش���ت و 
بەرەو هەس���ارەی سەوز و ش���ین کەوتە رێ. یەکەم 
جار، سواری ئەو ئەستێرە گڕدارە بوو کە لە هەموو 
چاخێ���ک و هەموو ش���وێنێک گڕ ف���ڕێ دەدا، دواتر 
س���واری یەکێک لە رایەڵەکانی تیش���کی رووناکیی 
ناس���کی بەرەبەیان بوو، بەڵام هێش���تا رێگەی زۆر 
لەبەردەم مابوو. لەگەڵ خۆی )بێڵ، قوڕ، دەسکەوان، 
سەبەتێک بۆ تۆو چاندن، مەنجەڵێک بۆ چێشتلێنان 
و جامێ���ک بۆ ئاو و چەند دەفرێک کە لە قامیش���ی 

ئەو دایکەى بوو بە مانگ

بامبۆ و تەختە دروس���تکرابوون، بیورێکی بچووک، 
راخەر و قوماش���ێکی گەورە بۆ خۆداپۆشین(ی برد. 
لە کۆتاییدا، س���واری یەکەم، چەپکی رووناکی بوو 
کە دەیگەیاندە هەس���ارەی سەوز و شین. لەسەر ئەو 
هەس���ارەیە نیش���تەوە و بینی چەند سەوزترە وەک 
ئەوەی لە ئاسمانی ‌دوورەوە دەیبینی.دڵی بە دارستان 
و زەوی سەوز دەکرایەوە، بەلایەوە زۆر جوان بوون. 
دلۆڤانتر بووبوو بە بەراورد لەگەڵ جاران، بە چاوی 
خۆشەویستی و میهرەبانییەوە سەیری رووەکەکانی 
دەک���رد. لە لای���ەک دەوەن و لایەکی ت���ر دارەکان و 
پانتاییەک���ی تر بۆ گوڵەکان بە رەنگەکانی تیش���کی 
خۆر کە لەگەڵ خ���ۆی لە ماڵ���ە زۆر دوورەکەیەوە 
هێنابوونی؛ زەرد، پرتەقاڵی، ش���ین، مۆر، سپی، 
پەمەی���ی، زەردی لیمۆیی، س���ەوزی لایم، ش���ینی 
ئاسمانی و ئاوی، رەنگی زومرد، رەنگەکان لەژماردن 
نەدەهاتن، لە سەرچاوەى رەنگەکانەوە تێکەڵ بوون. 
بە لایەوە ئەمانە هەموو بەخۆشەویستییەوە گەورە 

بوون و گەشەیان کردووە.
 کچ���ی خۆر، یەکێ لە ئارەزووەکانى؛ منداڵ بوو، 

وتی:
-منداڵان، دەمەوێ منداڵم هەبێ، زۆر زۆرم هەبێ، 
منداڵم دەوێ بۆ خۆشەویس���تی، لەناو مێرگەکان 
راکەڕاک بکەن، گۆرانی بڵێن، پێبکەنن و زایەڵەی 
پێکەنینەکانیان له بەرزایی شاخەکان دەنگبداتەوە. 
منداڵان، بانگم بکەن و باوەش���م پیادا بکەن. کاتێ 

تەمەنم هەڵکش���ا و پیر بووم و توانام کەمی کرد، 
ئاگایان لێم بێت. ببن���ە هێز و توانا بۆم کە لاواز 
و ب���ێ توانا بووم. ئەگەر کاتیش هات، منداڵەکان 

پاڵم بخەن بۆ خەوی کۆتایی.
ئارەزووەکەی جێبەجێ کرا، منداڵان ئەو ناوەیان پڕ 
کردبوو، لە هەموو شوێنێک بوون؛ لە دەرەوە، لەملا 
و ئەولای، لەبەردەمی و لە پش���تەوەی. هەیانبوو 
کوڕی باڵابەرز، نازدار و بەهێز، دەیانتوانی لەسەر 

یەک پێ بۆ چەند کاژێرێک بوەستن.
لەناویان���دا کوڕی خورت و چاپ���ووک و میهرەبان، 
خۆشەویستیی دەبەخشییەوە. هەیانبوو سست بوون، 

نەیاندەتوانی بەخێرایی را بکەن یان زۆر بوەستن.
کچەکانی���ش هەیانبوو باڵاب���ەرز و بەهێز، وەک 
براکانی���ان. دەیانتوانی را بک���ەن، باز بدەن وەک 
ئاس���ک لەن���او مێرگ���ە س���ەوزەکان، تەنانەت 
کەمێکیش مان���دوو نەدەبوون. کچیش���یان هەبوو 
ناس���ک و نازدار وەک پەڕەی گ���وڵ وابوون. وەک 
دایک خۆشەویستییان دەبەخشییەوە، وەک باوک 
و براکانی���ان میهرەبان بوون.ئ���ەو منداڵانە، لە 
دەوری کچی خۆر کۆبوونەوە و پێیان  دەوت دایکە.
بەو شێوەیە، ئەس���تێرەی کچی خۆر، ئەو کچەی 
کە لە ئاسمان لە پانتاییەکی فراوان بە میهرەبانی 
و دادپەروەری و درەوشاوەیی حوکمی دەکرد، ئیتر 
بوو بە دایکی ئەو منداڵانەی کە لەس���ەر هەسارەی 
سەوز و ش���ین بوون. هەموویانی خۆشدەویست، 

ئاگاداری ی���ەک بەیەکیان بوو؛ باڵابەرز و کورت، 
قەڵەو و لاواز، رەش و سپی و زەرد، بەهێز و بێهێز، 
بەشەو و رۆژ وەک یەک ئاگای لە هەموویان بوو.
منداڵیان‌ تیادا بوو تەنها دەڕۆیش���تن، ئارەزووی 
راکردنیان نەبوو. هەش���یانبوو ب���ەردەوام رایان 
دەکرد، رۆیشتنى ئاس���اییان نەدەزانی. تیادایاندا 
هەبوو خۆپەرس���ت و منگەمنگەی���ان بوو، هەموو 
ش���تێکیان بۆ خۆی���ان دەویس���ت. هەیانبوو وەک 
تیسکەی تفەنگ دەردەپەڕین و دەهاتن و دەڕۆیشتن، 

دەیانوت ئێستا دێمەوە و درەنگیش دەگەڕانەوە. 
-ئەوە من نەبووم!

ئەوان���ە بوون کە هەرگیز دانی���ان بەهەڵەکانیاندا 
نەدەنا. منداڵیش هەب���وون داوایان لە بەهێزەکان 

دەکرد هاوکاریان بن و دەیانوت:
-ئەو کارەمان بۆ بکە. 

-ئەو منداڵانە ناناسم...
-هیچ...

-نابێ بیکەی...

-هەر دەیکەم...
زۆرى تریش، قسەی ئەو منداڵانە بوون.

کچ���ی خۆر، ئ���اگای لە هەمووان ب���وو، باران و 
ئاوی بۆ دەهێنان، چونکە ئاس���مانی دەناس���ی و 
رێگەک���ەى دەزانی. خۆر و رووناکی���ی بۆ هێنان. 
کاتی پش���وو، پاییز و زستانی دەهێنا، بۆ ئەوەی 
رووەک���ەکان بخەون. ئاگای ل���ە منداڵەکان بوو، 
لە کاتی بەئاگایی���ان و لە کاتی خەوتنیان. پێش 
هەموویان بەئاگا دەهات، بە گس���کێکی گەورە ئەو 

ن���اوەی پاک دەکردەوە. بەیانی���ان زوو بەخۆی و 
بێڵەکەیەوە دەچووە سەر زەوییە کشتوکاڵییەکەی، 
پێداویس���تیی خۆراک���ی بۆ منداڵەکان���ی دەچاند. 
هەرچەن���د منداڵەکان زۆربەی���ان زۆرخۆر بوون، 
بەڵام هەمیشە بەشە خواردنیان هەبوو، بەتایبەتی 
لە دوای راکردن و گۆرانیی وتن و خۆش���اردنەوە و 
گەڕان بەدوای ئارەزووەکانیان کە کاری رۆژانەیان 
بوو، زیاتر برسییان دەبوو.دایکی هەموو منداڵان 
بوو، زۆر بەهێز بوو، بەڵام رۆژان و ساڵان رۆیشتن 
و ئەو ئەرکە زۆرە؛ بارگرانیی زۆری خستبووە سەر 

شانی، وردە وردەش منداڵانی زەوی گۆڕابوون. 
کچی خۆر، لای خۆر گلەیی کرد و وتی:

-باوکە، منداڵەکان زۆر گۆڕاون، ئێس���تا من هیچ 
نیم بەلایاناوە، گومان دەکەم کە هەر بشمبینن. 

خۆر وەڵامی دایەوە:
-لەبیرتبێ، ئەمان���ە منداڵی تۆن، ئەوان داوایان 
نەک���ردووە بێنە دنی���اوە، بڕیاری خ���ۆت بووە، 
لەگەڵی���دان کار بکە و هەوڵب���دە، رۆژێ لە رۆژان 
س���ەرمایەیەک و گەنجینەی���ەک دەدۆزیت���ەوە کە 

هەرگیز چاوەڕوانت نەکردبێ.
دایکەک���ە کاری ک���رد و ب���ەردەوام بوو لەس���ەر 
چاودێریکردن���ی منداڵەکانی. منداڵەکان ش���ەڕیان 
لەگەڵ یەکتر دەکرد، یارمەتیی یەکتریان نەدەدا، 
تەنانەت هیچیش���یان بۆ خۆی���ان نەدەکرد، بەڵام 
هەموویان بۆڵە بۆڵیان بەس���ەر دایکیاندا دەکرد و 

بایەخی زیاتریان لێ دەویست.

-برسیمە...
-ئۆی! من تینوومە...

-ئەوەم دەوێت... نا نا، ئەوى تریانم دەوێت...
-هەڵمبگرە...

-لەباوەشم بکە...
-تۆ دایکی! تۆ ئێم���ەت هێناوەتە دنیاوە، دەبێت 

ئاگات لێمان بێت، خزمەتمان بکەی!
ئەمانە، بۆڵە بۆڵەکانیان بوو. 

دایکەکەش ئازارەکانی کەم دەکردنەوە و چارەسەری 
دەکردن، برس���ییەکانى تێر دەکرد، ئاوی دەدا بە 
تینووەکان. گەورەی کردن تا بوون بە ژن و پیاو، 
دوورکەوتنەوە و جێیانهێشت.جار جار دەهاتنەوە، 
هەندێ���ک جاریش هەر نەدەگەڕانەوە. بەش���ێکیان 
کەسانى خۆپەرس���ت و دڕندەیان لێ دەرچووبوو، 
تەنانەت لە یەکتریان دەکوشت. خەمەکانیان، دڵی 
دایکیان ئازار دەدا. ج���اران، ئەو دایکە، باڵابەرز 
و س���ەر بڵند بوو، ش���انازیی بەخۆیەوە دەکرد، 
ئێس���تاکەش چەماوەت���ەوە لەژێر ب���ارى ئازار و 

ماندووبوون، هەست بەشەرمەزاریی دەکات.
منداڵەکان، بەردەوام بۆ هەموو ش���تێک لۆمەیان 
دەکرد و گلەییبارانیان دەکرد، خەتاباریان دەکرد، 

تەنانەت یەک وشەی خۆشیان لەگەڵ نەدەوت. 
دڵ���ە خوێناوییەکەیان  لە  پارچەیەک  خەمەکان، 

برد، ئیتر ژیانی بەو شێوەیە بوو.
کاتێ رەش���ەبا گڤ���ەی دەهات و دارە وش���کەکانی 
دەشکاند، گۆرانی بۆ بەهێزکردنەوەی خۆی دەوت. 

گۆرانیی دەوت بۆ شنەبای ساردی پێش بەرەبەیان 
کات���ێ ماچ���ی رۆژی دەک���رد و بەهێمن���ی باڵندە 
خەوتووەکانی بەئاگا دەهێنا بۆ ئەوەی ئۆرکێسترای 
بەیانی���ان بژەنن. گۆرانی لەگ���ەڵ دەفلێدانی باران 
دەوت کاتێ بە رێژنە دەباری و زەوی رووت دەکردەوە 
و بەرەو دەریای دەبرد. گۆرانیی دەوت لەگەڵ نمەی 
باران���ی بێدەنگ، کە وەک پەڕی باڵندە، بەهێمنیی 
دەکەوتنە س���ەر ش���اخە ب���ەرزە گەورەکانی دنیا. 
گۆرانی دەوت کاتێ سەیری ئاسمانی دەکرد بە شەو 
و بە رۆژی رووناک، وەک ئەوەی داوای یارمەتی لە 
ئاسمان بکات. گۆرانیی دەوت لە کاتی کۆکردنەوەی 
داری س���ووتاندن، لەناو دارستانەکان و لە دەشتی 
پان و بەرین. گۆرانی دەوت لەناو ئەو دارستانانەی 
کە دەیبینی منداڵەکان���ی دارەکانیان بڕیوەتەوە و 
قەدەکانیان بەتەواوەتی بردوون، کە چەندین ساڵی 
ویس���تبوو تا گەورە بووب���وون و زەوییەکانیان بە 

نیوە کاولی جێهێشتبوو.
دایکەکە زانی منداڵەکانی بای���ەخ بە زەوی نادەن 
و لای���ان بەنرخ نییە و ئاگای���ان لێی نییە، زەوی 
هەڵدەکەنن و دەیکۆڵن و بەدوای کانزا بەنرخەکاندا 
دەگەڕێن و دواتریش بە‌برینداری جێیدەهێڵن. کاتێ 
دەس���ووڕایەوە ب���ەو ناوەدا، هەن���دێ جار لەبەر 
خۆیەوە و هەندێ جاریش بەدەنگی بەرز، هەندێ 
ج���ار هەمووی و هەن���دێ جاریش بەش���ێکی ئەم 

گۆرانییەی دەوت:
تۆ بەکارم دەهێنی و دەمگۆڕی 

بەئارەزووی دڵت دەمکەی بە دەغڵ

تا ئەو کاتەی رووت و بریندارم دەکەی 
وشکانیش سزام دەدا و بێ پیتم دەکات

رێژنەی بارانی زۆریش جەستەم لەت دەکات 
هەر بۆیە ئەوانە بەسەرما رادەگوزەرن 

بەتوانجەوە تف بەسەرما دەکەن 
منیش بەرگەی هەمووی دەگرم

من دایکم، بۆ بەخشندەیی لەدایکبووم 
لەبەرانبەریشدا هیچم نەویستووه بۆ خۆم

خۆراک دەدەم بە دنیا و منداڵان هەر سەیر دەکەن
هەر بە دەستی ئەوانەوە ژەهراوی دەبم

بەه���ۆی ئەوەی گوێ���ی منداڵان لەگ���ەڵ میوزیکی 
زەوی یەکناگرنەوە، سەرنجیان نەدەدا دایکەکە چ 
سترانێک دەڵێ، تەنها هەندێ جار نەبێ کە کاتێ 
لە زەردەی ئێواران گۆرانی دەوت. هەندێ جاریش 
بەقورسی دەکەوتە بەر دڵی منداڵە خاوەن هەست 

و سۆزەکان.
بەش���ێک لە منداڵ���ەکان پەرش���وبڵاو بوونەوە و 
دەیانویست  کەوتنە ش���وێنی دوور، هەریەکەیان 
خاوەندارێت���ی رووبەرێکی ف���راوان بکەن. هەموو 
رۆژێک کاتێ بەئ���اگا دەهاتن، لەس���ەر دارەکان 
ش���ەڕیان دەک���رد، یەکتری���ان لەس���ەر ب���ەردە 
درەوشاوەکان دەکوشت، بەشێک لە زەوییەکانیان 

لەسەر خۆیان تۆمار دەکرد:
-ئەم دارانە بۆ منە!
-نا نەخێر، بۆ منە!
-بۆ منە... بۆ منە! 

لە هەموو شوێنێک گوێبیستی دەبووی.
ن���او  باڵندەکان���ی  بەکۆکردن���ەوەی  هەس���تان 
دارس���تانەکان و دەیانخس���تنە ناو قەفەزەکانەوە 
و بوارى فڕینیان لێ دەس���تاندنەوە. ماس���ییان لە 
ئاوەکاندا دەگرت و دەیانخستنە ناو حەوزی ماسی و 
بواری مەلەیان نەدەما. تەنها بۆ خۆشی، فیشەکیان 
بەئاژەڵەکانەوە دەنا و دەیانکوشتن و کەللەسەر و 
کەوڵەکانیان کۆ دەکردنەوە. هەندێک جار تەڵەیان 
لە ناو مێرگەکاندا دەنایەوە و ئاژەڵەکانیان پێ راو 
دەکرد و کۆیان دەکردن���ەوە و زیندانیان دەکردن و 

دووریان دەخستنەوە لە ژینگەی خۆیان.
ئیتر بەو شێوەیە زەوی ماندوو بوو، دایکی هەموو 
منداڵەکان پیر بوو و نەخۆشکەوت و کۆچی دوایی 

کرد. منداڵەکان نەیانزانی چۆن چاودێریی بکەن.
لە کاتی مردنی، دووەم ئارەزووی بەدەس���تهێنا. 
ئەویش تارماییەکەی جلێکی رەش بپۆشێ و رێگەی 
پێ بدرێت کە بەردەوام بێت لە چاودێری و خزمەتی 
منداڵەکانی ئەوەندەى توانای هەبێت.بەو شێوەیە، 
تەنانەت لە مردنیشیدا کاری دەکرد. هەموو رۆژێک 
و هەموو ش���ەوێک بەرگە رەشەکەی لەبەردا بوو، 
کڵاوە رەش���ەکەى لەس���ەردا بوو، زیاتریش کاری 

دەکرد، چونکە پێویستی بە خەو نەبوو. 
منداڵەکان بایەخیان بە هیچ نەدەدا، بەردەوامبوون 

لە داواکاری:
-بمدەیە...

-بمدەیە، بمدەیە...

دایکەکەش بەردەوام بوو لە بەخشین و خزمەتکردن 
بێئەوەی وەس���تانی هەبێ، چونکە ئەوکات تەنها 

تارماییەک بوو و هەرگیز هیچی نەدەوت.
گۆرانییەکانیش���ی ل���ە کۆتایی رۆژ و لە ش���ەودا 
دەبیس���تران، رەش���ەباکان لەنێوان دۆڵ و ش���اخ 
و گردۆڵک���ەکان دۆزیبوویان���ەوە، تا ئەو کاتەش 

زایەڵەی دەنگی لەو شوێنانەدا دەنگیدەدایەوە.
دایکەکە، لەو کاتەدا بەتایبەتی بایەخی بە منداڵێک 
دەدا کە پێش کاتی خۆی لەدایکبووبوو، نەیدەتوانی 
قس���ە بکات. ئەو منداڵە، خاوەنی جوانترین چاو 
بوو، قژە رەشەکانی بە پرچی جوان بە مووروو لە 
دواوە رازابوون���ەوە، بەهێز بوو، چۆن قژی درێژ 
دەبوو، ئاواش دڵی گەش���ەی دەکرد، چۆنیش دڵی 
گەورە دەبوو، ئاواش قاچ و قۆڵەکانی گەش���ەیان 
دەک���رد و بەهێز دەبوون تا ب���وو بە ژنێکی جوانی 
نازدار.رۆژێکیان، کاتێ کارەکانیان ئەنجام دەدا، 
لەپڕ وەستا و س���ەیری دایکەکەی کرد، بۆ یەکەم 

جار قسەی کرد و وتی:
-دایک���ە، بهێڵە ب���ا یارمەتیت ب���دەم، تکا دەکەم 
بهێڵە، تۆ دانیش���ە پش���وو بدە.دەنگی پڕ بوو لە 
میهرەبانی و س���ۆز. دوای ئەوەی ئەو کچە قسەی 
کرد، ئیتر بێدەنگیی نەما. میهرەبانیی، کە دەمێک 
بوو هەسارەی زەوی بەجێهێش���تبوو، گەڕایەوە. 
لەوە دەچوو بۆ چرکەیەک هەموو شتێک وەستابێ. 

دایکەکە هەناسەیەکی قووڵی هەڵمژی و وتی:
-ئۆو! زۆر سوپاس کچەکەم.

بەو تاک���ە میهرەبانییە؛ دایکەکە وازیهێنا و کەوتە 

س���ەر زەوی و بوو بە خۆڵ و کارەکەی تەواو کرد. 
بایەک���ی بەهێزیش هات و خۆڵەک���ەی کۆکردەوە 
و بەرەو ئاس���مان بردی و کردی ب���ەو مانگەی کە 
ئێستا دەیبینین. سێیەم داواکاریشی جێبەجێ بوو 
کە ئەوی���ش رووناکییەکی کەمی ناس���ک لێی بدا 
بۆ ئەوەی بتوانێ منداڵەکانی لەس���ەر هەسارەی 
سەوز و شین ببینێ هەموو مانگێک لە ساڵەکەدا. 
تا ئەمڕۆش، هەیڤ لە هەموو مانگێکدا س���ەیری 
منداڵەکان���ی دەکات و دەیبینێ یەکتری دەکوژن و 
ش���ەڕ دەکەن. کچەکانیشی دەبینێ بەسەرپەرشتیی 
ژنێکی گەنج، کارەکان ئەنجام دەدەن )چارەس���ەر 
دەکەن، راست دەکەنەوە، خزمەت دەکەن، جێبەجێ 
دەک���ەن( وەک ئەوەی خۆی پێش ئ���ەوان دەیکرد، 
بەڵام منداڵانی کچەکانى مانگ، هێش���تا شەڕیان 
دەکرد و لەیەکتریان دەکوشت، بەردەوام بوون لە 
بۆڵەبۆڵکردن. مانگیش کە ئەمانەی دەبینی، دواى 
دوادیداری، رووی خۆی دەشاردەوە. سەرەتا تەنها 
کەوانەیەک لە رووی خۆی نیشان دەدا و وردە وردە 
ئاوڕ دەداتەوە تا رووی بەتەواوی بەدرەوشاوەیی 

و پڕ لە خۆشەویستی دەردەخات.
لەو شەوانەی مانگ رووی بەتەواوی دەردەکەوێت، 
هەندێک خۆشەویستی دەگرن و رەوانەی دەکەن و 
بڵاویدەکەنەوە، کچانی مانگیش گۆرانی دەچڕن بۆ 

ئەوانەی هاوکاری و خزمەت دەکەن.
کچ���ی خۆر، ی���ەک داواکاری و ی���ەک ئارەزووی 
تریش���ی هەبوو؛ ئەویش ئەوە ب���وو کە منداڵەکان 

فێرببن دایکیان خۆشبووێت.

ئەو دایکەى بوو بە مانگ

بەیانییەک، فێستیۆ، پێش یەکەم بانگی کەڵەشێر و 
پێش خۆرهەڵاتن لە خەو هەڵسا. ئەو رۆژە دەبوایە 
بە پاسکیلەکەی باوکی بچێتە بازاڕ، بەهۆی ئەوەی 
باوکی نەخۆش ب���وو، تای لێهاتبوو و لە جێگەدا 
کەوتب���وو. ئ���ەو رۆژە، وەک پیاوێک، مۆزەکانی 
باوک���ی بە پاس���کیل دەب���ردە بازاڕ. ئ���ەو رۆژە، 
بەس���ەر بڵندیی سواری پاسکیل دەبوو وەک پیاوی 
ناو پی���اوان.دوای ئەوەی پێخەوەکەی کۆکردەوە و 
س���ەیرێکی دەرەوەی کرد، بینیی ئاسمان زەردێکی 
کاڵ بوو لەو شوێنەی خۆر هەڵهاتبوو لە پشت دار 
مۆزەکان. شەونم بەس���ەر گیاکانەوە خەوتبوون. 
فێس���تیۆ، خەیاڵ بردبووی���ەوە و بیری دەکردەوە 
»بەیانییەک���ی جوان���ە بۆ ئەوەی بچیت���ە بازاڕ و 
هەم���وو کارەکان بەتەنها بکەیت و پارەکە بخەیتە 
گیرفان���ت و لەگەڵ خ���ۆت بیهێنیتەوە و لەبەردەم 
هەمووان بیانژمێ���ری، وەک ئەوەى باوکی هەموو 
جارێک دەیکات. شیلینگ و سێنتەکان بریسکەیان 

بێت لە نێو مشتدا، بۆ ناو قاپە تەختەکە و دەڵێن 
ئێ... ئێ! ئەو هەموو پارەیە! بەڕاستی فێستیۆ تۆ 

زیرەکی، تۆ پیاوێکی شارەزای دنیای.«
لە دەرەوە لەو رۆژە فێنکە، دایکی فێستیۆ خەریکی 

بەستنەوەی مۆزەکان بوو، بانگی فێستیۆی کرد:
-وەرە نان بخۆ. 

-ئێ دایە، ئەمڕۆ تۆ چۆنیت؟ کارەکان چۆن بەڕێوە 
دەچن؟

-باشن کوڕەکەم.
هێش���ووە مۆزەکانی لە دارەکە شۆڕ بووبوونەوە، 
لێیکردنەوە و خس���تنییە س���ەر س���ەبەتەی پشتی 
پاس���کیلەکە. رۆیش���ت قاپێک حەڵوای کولەکەی 
زەردەی بۆ فێس���تیۆ هێنا. ئەوی���ش لەژێر دارێک 
دانیش���ت و کەوتە خواردنی. دایکی هەندێ پارەی 
وردەی لەناو دەستەس���ڕێک توند پێچایەوە و دای 
بە فێستیۆ. فێستیۆش پارەکەی وەرگرت و خستییە 
بنی گیرفانی ب���ۆ ئەوەی پارێزراو بێ، هەس���تی 

پێدەکرد کاتێک لە قاچەکانی دەدا.
پاڵی بە پاس���کیلەکەوە ناو ب���ەرەو رێگەکە کەوتە 

رێ.
دایکی بەدەم گریانەوە وتی:

-خوات لەگەڵ فێستیۆ.
-خودا ئاگادارت بێ دایکە.

کەوتە راکردن، بەڵام پاسکیلەکە زۆر قورس بوو، 
قورستر بوو لەوەی ئێواران سواری دەبوو بۆ یاریی 
دوای ئ���ەوەی باوکی لە بازاڕ دەگەڕایەوە ماڵەوە. 
قورسایی مۆزەکە، پاس���کیلەکەی بەملا و ئەولادا 
دەبرد، ئیتر لێژ بووەوە بەرەو زەوییە سوورەکە.

فێس���تیۆ، زمانی تووند گرتبوو و تێدەکۆش���ا بۆ 
ئەوەی س���وکانەکەی بە راس���تی بگرێ���ت، لەبەر 

خۆیەوە وتی:
-بەدڵنیاییەوە، باوکم زۆر بەهێزە وا بەئاس���انی 
هەموو رۆژێک دەیباتە ب���ازاڕ، بەڵام ئەمڕۆ دەبێ 
وەک باوک���م وابم، نابێ کەس بڵ���ێ لەژێر بارى 
گرانی ژی���ان چۆکی دادا.پاڵی دەن���ا و پاڵی دەنا 
بە پاس���کیلەکەوە تا گەیاندییە لێژاییەکە و بازی 
دا بۆ س���ەر پاس���کیلەکە، خۆی بەرەو پێش���ەوە 
دەبرد و رۆیش���ت بەرەو رێگەکە. بایەکی سارد لە 
روومەتەکانی دەدا، باڵندە دەنووک شاخاوییەکان 

بەلایدا دەفڕین...
-ترنگ... ترنگ...

زەنگیان لێدەدا. بەڵ���ێ، دەبێ رێگە بۆ گەورەکان 
بکەینەوە.فێستیۆ، بەس���واری پاسکیلەکەوە وەک 

پیاوی ناو پیاوان بانگی کرد:

-رێگەم بۆ بکەنەوە.
خۆر لە پش���تەوە دەرکەوت و تیشکەکەی لە گەڵای 
مۆزەکان���ی دەدا. پ���ەڕەی گوڵەکانی هیبس���کوس 
خەریکب���وو بکرێنەوە، بۆنی ش���یرینی گوڵەکانی 
رازقی ش���نەبا بۆی دەهێنا. بولبولەکان لەس���ەر 
داری کاسیا دەیانخوێند. خۆر بەرزبووەوە و دەیدا 
لەناو دۆڵەکان و تەمی بەرز دەکردەوە. دوای تۆزێ 
رێگە بڕین، فێس���تیۆ پیاوێکی چەم���اوەی بەتەمەنی 
بینی دەڕۆیشت و سەبەتەیەکی بەدەستەوە بوو، ئەو 
پیاوە ناوی )میس���ۆکی( بوو.فێستیۆ، بەدەنگی بەرز 

لەسەر پاسکیلەکەیەوە وتی:
-سڵاو پیرە پیاو!

پیرە میسۆکی وەڵامی دایەوە:
-سڵاو فێستیۆ، باوکت کێشەی چییە وا پاسکیلەکەی 

داوە بە تۆ جۆلانەی پێ بکەیت بەرەو بازاڕ؟
فێستیۆ بە لای میسۆکیدا تێپەڕی کرد:

-ئەو پیرە قس���ە رەقانە هەرگیز فێری قس���ەی باش 
نابن.میس���ۆکی بۆڵەی دەهات و پشتی دەخوراند، بە 
چاوە رەشە بچووکەکانی نێوان چرچ و لۆچە زۆرەکەی 

دەموچاوی، سەیری فێستیۆی دەکرد و وتی:
-ک���وڕم، من پیاوێکی پیرم، پش���تم رەق بووە، زۆر 
خراپیش رەق بووە، لەبری من، پاپایەکانم بۆ بەرە 

بازاڕ و رزگارم بکە لەو رۆیشتنە.
پاپای���ەکان زۆر بوون و سەبەتەکەش���ی زۆر قورس 
دیار ب���وو. فێس���تیۆ هەرچەند دەیزانی س���ەبەتەی 
پاپایەکە زۆر قورسە و دەبێ لە پێشەوەی پاسکیلەکە 

بیبەس���تێ، ئەوسا لێخوڕینیش ئەستەم دەبێ، بەڵام 
لەگەڵ ئەوەش���دا بەلایەوە جوان نەب���وو داواکاریی 

پیاوێکی پیر رەت بکاتەوە، وتی:
-باشە، من پاپایەکانت دەبەم.

-منداڵی باش���یش هەیە، من بە باوک���ت دەڵێم زۆر 
جوان پەروەردەی کردووی.

فێس���تیۆ کە پاپایەکەی لێوەرگرت، لاشی روون بوو 
هەر ئەو ئێوارەیە و پێ���ش خۆر ئاوابوون پیرە پیاو 

هەموو چاکەکانی بیردەچێتەوە.
سەبەتەی پاپایەکەی لە پاسکیلەکە بەست و ئاوڕێکی 
لە پیرە پیاو دایەوە و بینیی دانیش���تووە و کیس���ەی 

تووتنەکەی دەرهێناوە.
-خوا ئاگادارت بێ پیرە پیاو.

-خوات لەگەڵ فێستیۆ.
لەژێر سێبەری داری کاسیا، پشتی نا بە دارەکەوە و 

پایپە قوڕەکەی پڕ کرد لە تووتن.
ئێس���تا پاس���کیلەکە زۆر قورس���ترە و قاچەکان���ی 
لەس���ەر پایدەرەکە تووشی ئازار و سڕبوون بوون و 
پاسکیلەکەش لە قورس���یدا بەملا و ئەولادا دەکەوت. 
بێهیوا بووبوو، وای بیر دەکردەوە کە چوونە بازاڕ بە 
پاس���کیلەکەی باوکی کارێکی زۆر گرنگە هەرچەندیش 

زۆر قورسە. بیری دەکردەوە و دەیوت:
-من پیاوی ناو پیاوانم، ئەوەش خۆی لەخۆیدا شتە!
خۆر بەرزتر بووەوە، ئەوەندەی نەبرد زۆر کەس 

لەسەر رێگە بوون و بەرەو بازاڕ دەڕۆیشتن.
س�ڵ�او )نالوب���الا(، نالوبالاش بەدەس���ت وەڵامی 

دایەوە. نالوبالا، کچێکی زۆر جوان بوو. 
لە دڵی خۆیدا وتی:

-بەداخەوە، لە من گەورەترە و شووشی کردووە. 
نالوبالای زۆر خۆشدەویست. 

بەدرێژایی رێگە، ژنان سەتڵی ئاویان هەڵگرتبوو و 
منداڵەکانیشیان لەدوایانەوە بە پەتپەتێن یان پەلە 
دارێک یان سەبەتەیەکی بچووکی پڕ فستەقیان پێ 

بوو.
یەکێ لەولاوە هاواری کرد:

-فێستیۆ، کوڕە بچووکەکە، یەک تۆز بووەستە.
وەستا...

-ئەمجارە کێ بانگم دەکات؟ 
دواتر بینیی )کازینگا(یە بەخۆی و سێ مریشکەوە 
ک���ە قاچەکانیان بەیەکەوە بەس���ترابوون، بەرەو 

رووی رادەکات.
-کوڕە چکۆل، ئەم س���ێ مریشکەم لەگەڵ خۆت بۆ 
ببە بۆ بازاڕ، تکایە، زۆر ئیشم لە کۆڵ دەکەیتەوە. 
ئاگاش���ت لێ بێت پارەی تەواوم ب���ۆ بهێنیتەوە، 
هەریەکەی���ان ب���ە پێنج ش���یلینگ، ن���ا... نا، 
گەورەکەیان بە حەوت ش���یلینگ. مریشکەکانیشی 

هەر بەدەستەوە بوو.
فێس���تیۆ وای بەبیردا هات؛ تۆ بڵێی وابزانێ وڵاخم 
پێیە ئەم هەموو ش���تانە هەڵبگرم، ئایا ئاوهاش 

بەرانبەر باوکم دەکەن!؟
وتی:

-کازینگا، ئەو سێ مریشکە چۆنه هەڵبگرم لەگەڵ 
ئەو هەموو مۆز و پاپایە. کازینگا سەیری شتەکانی 
دەکرد و چاوی خۆی هەڵگڵۆفی و دەس���تی بۆ سەر 

مۆزەکان راکێشا و وتی:
-لێ���رە، لێرە، خ���ۆ کوێر نەب���ووی، جێگەی 10 

مریشک دەبێتەوە. 
هەندێک گەڵای لەسەر مۆزەکان لادا و مریشکەکانی 
بەستەوە لەسەر مۆزەکان. وای لێ هات شتەکانی 
س���ەر پاس���کیلەکە ئەوەندە بەرز بوون، فێستیۆ 

بەئاستەم دەستی دەگەیشتە سەرەوە. 
هاواری کرد:

-ئاگاداری مریش���کەکانم ب���ە، بەمردوویی بگەنە 
بازاڕ بە باوکت دەڵێم.

فێس���تیۆ، دەیزانی کازینگا ئەو جۆرە ش���تانەی 
بیرناچێت���ەوە و بە باوکی دەڵێ، هەناس���ەیەکی 

قووڵی هەڵمژی و سواری پاسکیلەکە بووەوە.
-خوات لەگەڵ فێستیۆ، پارەکانمت بیرنەچێت.

-خوات لەگەڵ کازینگا.
وردە وردە دنیا زۆر گەرم بوو، ئارەق بەدەموچاوی و 
لەژێر بلوزەکەشییەوە بە پشتیدا دەهاتە خوارەوە. 
هەناس���ەبڕکێی بوو، بیری ل���ەوە دەکردەوە »تۆ 
بڵێی لە کاتی خۆیدا بگەم���ە بازاڕ«، رێگەکە زۆر 

دوورتربوو لەوەی چاوەڕێی دەکرد.
ناوبەن���او ل���ە تاس���ەیەکی دەدا و مریش���کەکان 

لەپشتەوە قیڕەیان لێ هەڵدەستا.
ئ���ەم جارەی���ان، منداڵێک���ی بچووک���ی بینی لە 
بەردەمییەوە دەڕۆیشت. زۆر لاواز بوو، لەسەرخۆ 
دەڕۆیشت. ئەو منداڵە )کیکیۆ( بوو، زۆر نەخۆش 

بوو. لە دڵی خۆیدا وتی:
-دەبێ ئەمڕۆ بڕواتە کوێ؟

بە سواری پاسکیلەکەوە بانگی کرد:
-ئێ! کیکیۆ، س���ەیرمکە، من م���ۆزەکان دەبەمە 
بازاڕ، باوکم نەخۆش���ە، ت���ای لێهاتووە، تۆ بۆ 

کوێ دەڕۆیت؟
کیکیۆ وەڵامی دایەوە:

-بۆ نەخۆشخانە بۆ ئەوەی دەرمان بهێنم.
پاشان وتی:

رێگەم دەدەیت لەگەڵ تۆ س���واربم؟ فێستیۆ تکایە، 
قاچەکانم زۆر هیلاکن.

فێستیۆ قیژاندی:
-لەکوێ دادەنیشی؟

لەناوەوە دەکوڵا، هەموو تووڕەییەکەی دەرخست:
-کارێکی زۆر قورس���ە بۆ من، پیرە میسۆکی وای 
لێکردم پاپایەکانی هەڵبگ���رم. کازینگاش وای کرد 
مریش���کەکانی هەڵبگرم، هیچ جێگەیەک نەماوە بۆ 
منداڵ. کیکیۆ، چما من وڵاخم ئەو هەموو ش���تانە 
هەڵبگرم. قاچی خۆت بەکار بهێنە... خوات لەگەڵ.
بەپەلە سواری پاسکیلەکە بوو و کیکیۆی بەجێهێشت. 
بەڵام بەهیچ جۆرێک ش���ێوەی دەموچاوی کیکیۆی 
لەبەرچاو لانەدەچ���وو، چاوەکانی گەورە بوون و 
بەقووڵا چوون و دەموچ���اوی زەرد و لاواز بوون، 
پەراس���ووەکانی دەرکەوتبوون، س���کی قوپابوو، 
جومگەکانی قاچی ئاوس���ا بوون، قاچ و قۆڵی زۆر 
لاواز و باریک ب���وون، جگە لەمانەش؛ کیکیۆ زۆر 
بەش���ێوازێکی جوان داوای یارمەتی کرد بۆ ئەوەی 

فێستیۆ چوو بۆ بازاڕ



96

بیب���ات بۆ نەخۆش���خانە. میس���ۆکی پیرەمێرد وا 
نەبوو. هەناسەیەکی هەڵمژی و وەستا، ئاوڕێکی 

دایەوە و بانگی کیکیۆی کرد:
-خێرا وەرە، پەلە بکە، دەتگەیەنمە ناوشار ئەگەر 

بەجوانی دانیشیت و جوڵەجووڵ نەکەی.
کیکیۆ چوو بۆ لای و خۆی راست کردەوە:

-وای فێستیۆ، برادەرە مەزنەکەم، زۆر سوپاس.
-سەرکەوە لەسەر زینەکە دانیشە، زۆر بەتووندیی 
خۆت بگرە و جوڵە مەکە، ئەگەر جوڵەجوڵ بکەی، 
پاسکیلەکە و هەموو شتەکانی لەسەریەتی دەکەون.
-ئێ باش���ە. دیار ب���وو زۆر دڵی خۆش���ە و بەو 

چاکەیەی دەزانی. لەسەر زینەکە دانیشت...
-بەخوا پیاوی برادەر.

جارێکی تر دووبارەی کردەوە:
-وەک مشک بەهێمنیی دادەنیشم. 

فێس���تیۆ پاڵی دەنا و پاڵی دەنا، تەنها لە لێژایی 
دەیتوان���ی س���وار بێت، دەس���ت و قاچ و پش���تی 
کەوتبوونە ئازار، بەلای���ەوە وەک ئەوە وابوو کە 
پاس���کیلەکە لە شوێنی خۆی وەس���تابێت و جوڵە 

نەکات.
سەرابی س���ەرە رێگە بەهۆی گەرماوە و زیکەزیکی 
زنجیری پاس���کیلەکە، گێژیان کردبوو. سەرەڕای 
ئەو هەموو هیلاکییە، ل���ە کۆتاییدا گردۆڵکەیەک 

مابوو بیبڕێت و بگاتە بازاڕ.
کیکیۆ وتی:

-فێستیۆ برسیمە، دەتوانم مۆزێک بخۆم؟

-نا، دەبێ بیبەم بیفرۆشم، باوکم چیم پێ دەڵێ... 
دەڵێ منداڵان لە رێگە لێیان خواردووی.

-ئێ باش.
بەڵام فێس���تیۆ بیری کردەوە؛ کیکیۆ چەند لاواز و 
بچووک و برس���یی دیارە، تەنها حەوت ساڵانە، 

زۆر بەزەیی پێدا هاتەوە و بەنابەدڵیی وتی:
-دەتوانی یەک مۆز بخۆیت، تەنها یەک، لە کاتی 

لێکردنەوەشی وریابە نەیخەیت.
-زۆر پیاوی!

مۆزێکی لێکردەوە و کەوتە خواردنی...
-زۆر خۆشە فێستیۆ.

گەیشتنە سەر بەرزایی گردەکە و وەستان بەرانبەر 
شارەکە و سەیریان دەکرد، رەنگی سوور و قاوەیی 
لەنێوان رەنگی زەردی دارەکانی کاسیا، بەیەکەوە 

وێنەیەکی جوانیان هەبوو.
ش���ار جمەی دەهات، پ���ڕ بوو لە خەڵ���ک. لەژێر 
داری مانگۆکان پی���اوان بە جل���ە درێژەکانیانەوە 
وەستابوون و قس���ەیان دەکرد، هەیانبوو خەریکی 
بیرە خواردنەوە بوون. ژنان دەوری کورسییەکانیان 
دابوو، جلەکانیان رەنگاوڕەنگ و درێژ بوون، هەموو 
باڵندەکان  رەنگەکانی  و  پەلکەزێڕین���ە  رەنگەکانی 

کاتێک پشوو دەدەن لەژێر سێبەردا، تیادا بوو.
فێستیۆ وتی:

-کیکیۆ، خۆشە بچم بۆ بازاڕ و خۆشە پیاوی ناو 
پیاوان بیت.

-بەڕاستی فێستیۆ تۆ بەهێزی.
مۆزێکیشی لێکردەوە.

فێستیۆ چوو بۆ بازاڕ

فێس���تیۆ، لە ناخی خۆیدا هەستی بە گەورەبوون 
دەکرد و ش���انازیی بەخۆیەوە دەکرد. خۆی راست 

کردەوە و سەیری بازاڕەکەی دەکرد.
هەر لەو کاتەدا دەنگی قاقای پێکەنین لەدوایانەوە 
هات، فێستیۆ ئاوڕی دایەوە؛ بوسا، کاجۆ، واسوا 
و مەتابی بینی لەناو دەوەنەکانەوە بەرەو روویان 
دەهاتن. فێس���تیۆ، بوس���ای خۆشنەدەویس���ت، 
ئەویش فێستیۆی خۆشنەدەویست. هەوڵیدا لێیان 
دوورکەوێتەوە و پاڵی بەپاس���کیلەکەوە نا بەرەو 

خوار.
-س���ەیرکەن کێ لەوێیە! س���ەیرکەن کێ پاسکیلی 
باوک���ی بەخواروخێچی لێ دەخوڕێت! س���ەیرکەن 
چەن���د لەخۆی گەورەتر زبڵ���ی هەڵگرتووە بەرەو 
بازاڕ. شانبەش���انی ئەو؛ کاجۆ، واسوا، مەتاب، 
گاڵتەیان پێدەکرد و دەس���تیان بۆ کیکیۆ رادەکێشا 

و دەیانقیژاند:
-سەیرکەن کێی س���واری پاس���کیلەکە کردووە و 
دەیبات بۆ ب���ازاڕ و وەک مەیمون���ی بابوون مۆز 

دەخوات. فێستیۆ هاواری کرد بەسەریاندا:
-ئێ���وە ئیرەیی دەبەن، چونکە پاس���کیلتان نییە 

سواری بن.
بەخێرایی بەرەو خوار لێی دەخوڕی. 

بوسا هاواری دەکرد:
-تۆ درۆ دەکەی، درۆ دەکەی.

کاجۆ هاواری کرد:
-فێ���رت دەکەین چۆن بێش���ەرمانە بەس���ەرماندا 

بزریکێنی.

بوسا چووە پێشەوە، چڵەدارێکی کاسیای لێکردەوە 
و هەڵی���دا بۆ ئ���ەوەی بکەوێتە نێ���وان زنجیر و 

پایدەرەکەی و پاسکیلەکە بکەوێتە سەر زەوی.
فێس���تیۆ کە ئەوەی بینی، سوکانەکەی سووڕاند و 
نەیهێشت، بەڵام بوس���ا هات و جارێکی تر پێشی 
لێگرتن. فێس���تیۆ نەیدەتوانی هیچ بکات، وا هاتە 
بەر چاوی؛ خۆی و پاسکیل و کیکیۆ و مۆز و پاپایە 

و مریشکەکان بەیەکەوە دەکەون و دەهاڕێن.
-ها... ها، خۆت بە پیاوی ناو پیاوان دەزانی!

بوسا بەگاڵتەپێکردنەوە دەیوت و پێدەکەنی، دەبێ 
وا بکەی���ن وەک منداڵ بگریت کاتێ لەس���ەر رێگە 

دەکەویت. 
بۆسا بەدارێکەوە هاتە پێشەوە بۆیان، لەو کاتەدا 
نیوە مۆزێکی خوراووى بۆ هاویشترا و بەر چاوی 
کەوت، توێکڵەکەشی وەک شەقازلەیەک شڵپ بەر 

دەموچاوى کەوت. 
کیکیۆ قاقای لێدەدا، بوس���ا خۆی کش���اندەوە بۆ 

لایەک و دەموچاوی خۆی دەسڕییەوە.
-سواربە، سواربە...

کیکی���ۆ هاواری دەکرد، پێکەنینەکەش���ی بەردەوام 
بوو، بەڵام مەتابی کە لە هەموویان گەورەتر بوو، 

لە پشتەوە رای کرد بۆ لایان...
-تۆ ئەی مەیمونی باب���وون، وا دەزانی دەتوانی 
روو قاییم بی لەگەڵ ئێمە؟ بزانە چی لەوانە دەکەم 

بەخۆیان دەنازن!
گەیش���تە لای مۆزەکان و لەپڕ زریکەی لێهەڵس���ا 
دا.  ب���ازی  دواوە  ب���ەرەو  بەسەرس���ووڕمانەوە  و 

مریشکەکان دەنووکیان لە دەموچاو و قۆڵی دابوو.
فێستیۆ وتی:

-ئێستا دڵخۆشم مریشکەکانی کازینگام لەگەڵ خۆم 
هێنا. بەڵام هێشتا لەکۆڵ واسوا نەبووبوونەوە.

واس���وا بەردێکی هەڵگرت و رایوەش���اند و تاپ بەر 
پش���تی فێس���تیۆ کەوت و ئازارێک���ی زۆری هەبوو. 
بەتەنیش���تیاداندا رایدەک���رد و گاڵتەی پێدەکردن و 

هاواری دەکرد:
-ترسنۆکی بچووک، ترسنۆکی بچووک، سەیرکەن 
رادەکات لەبرى ئەوەى ئاوڕبداتەوە و ش���ەڕ بکات، 
هی... هی، ترس���نۆکی بچووک. داهاتەوە بەردێکی 
تر هەڵبگرێ، کاتێ پاپایەکی سەوز لەهەوادا بەرەو 
رووی فڕی و شڵپ دای بەپەنا گوێیدا. واسوا رایکرد 
بەرەو ناو دەوەنەکان و گوێی خۆی گرتبوو و لەتاو 

ئازار هاواری دەکرد.
فێستیۆ بیری کردەوە و وتی:

-ئەها! من زۆر دڵخۆش���م کە خ���ۆم نەدزییەوە لە 
داواکارییەکەی پیرە میس���ۆکی.کیکیۆش لەپشتەوە 
دەستی لەس���ەر دەمی دانابوو و پێکەنینی دەهات و 

دەیوت:
-فێستیۆ سواربە، خێرا... خێرا، ئیتر کەس ناتوانێ 
بمانگرێ! فێس���تیۆ زۆر بەخێرایی پایدەری لێدەدا، 
جڕ جڕ جڕ... پاس���کیلەکە جی���ڕەی لێوە دەهات، 

پێکەنینی کیکیۆش لە گوێکانیدا دەزرنگایەوە.
خێرا... زۆر خێرا لێی دەخوڕی، ئیتر ئێستا کەس 
ناتوان���ێ بیانگرێ، زززز... تایەکانی گیزە گیزیان 

بوو لە خێراییدا.

کیکیۆ بانگی فێستیۆی کرد:
-تۆ کوڕێک���ی زیرەکی، هەرچەندە بچووکی، بەڵام 
پیاوی. بەبێ توێکڵی مۆز و ئەو پاپایەی بەخێرایی 
بۆیان دەڕۆیشت، ئێستا لەسەر زەوی کەوتبووین و 

ئەو دزانەش هەموو شتەکانیان بردبوو.
فێستیۆ لە دڵی خۆیدا وتی:

-من دڵخۆشم کە باشبووم لەگەڵ کیکیۆ.
ئیتر بەخێرایی بەس���ەر لێژاییەکەدا بەرەو رێگەکە 
دەفڕی���ن. دارەکان، خان���ووەکان، وەک تیش���ک 
بەتەنیش���تیاداندا تێدەپەڕین.لە کۆتاییدا گەیشتنە 
ب���ازاڕ، خەڵکەکان و مریش���ک و کەڵەش���ێرەکان 
و س���ەگەکان، ل���ە دەرەوەی رێگە س���ەرەکییەکە 

بڵاوبووبوونەوە.
-سڵاو فێستیۆ، چییە شەیتان راوی ناوی؟

-فەرم���وون فس���تق، فەرموون هێلک���ە، فەرموون 
پاپایە... هاوار هاواری بوو لەناو بازاڕ.

پوری لە کۆشکێکەوە بانگی کرد:
-فێس���تیۆ، برازاکەم، س�ڵ�او، ئ���اوا هاتووی بۆ 
بازاڕ دەڵێی گەردەلوولی دەش���تی. بەڵام پورەکەی 
زەردەخەنەیەکی بۆ کرد. ئیتر فێستیۆ لێی دەخوڕی 
و کیکیۆش لەپش���تەوەی دانیشتبوو و گەیشتنە ناو 
بازاڕ، بە س���ەری بڵن���دەوە، پێکەنین���ی دەهات و 
کیکیۆش بەدوایەوە پێدەکەنی، بەس���ەربەرزییەوە 
پش���تی بەهێز بوو. فێس���تیۆ، مۆزەکانی باوکی و 
پاپایەی پیرە میس���ۆکی و مریش���کەکانی کازینگای 
بەبێ زیان گەیاندە بازاڕ، بەڵام بە زەحمەتێکی زۆر 

و بەسواری پاسکیل، وەک پیاوی ناو پیاوان.

رۆژێک���ی تەماویی بوو لە ش���اری کێپ، باران بە 
لێزمە بەسەر شاخە تاریکەکاندا دەباری. شەپۆلە 
ش���پرزەکانی دەری���ا، ب���ەر دی���واری بەندەرەکە 
دەکەوت���ن. چۆڕاوگەی ش���اخەکان دزەی دەکرد بۆ 
ناو ئەشکەوتەکەی س���انی لانگتاند، دارەکانی کە 
بۆ س���ووتاندنی دانابوون، ت���ەڕ بووبوون. دوای 
ماوەی���ەک، گیرگەکەی فڕێدا و ب���ە رقەوە کەوتە 

سەری و شکاندی. بەفەرمانەوە پێی وتم:
-بڕۆ بە سلانگبیک بڵێ با گڕە ئاگرێکم بداتێ. 

دەبوایە بەو سەرما و بارانە بڕۆمە دەرەوە.
دەم���ەوێ پێتان بڵێم؛ س���انی لانگتاند خراپترین و 

پیسترین جادووگەر بوو لە چیای )کالک بای(.
)س�ل�انگبیک(یش ئەژدیهایەکی پیری دڕندە بوو، 
زۆربەی کاتەکانی خەریکی سپیکردنەوەی کۆمەڵێک 

لە دەس���تکەوتەکانی بوو لەناو ئەشکەوتەکەیدا، 
ئەگ���ەر هاتوو خەریکی فڕی���ن نەبوایە لە دەرەوە 
یان خەریکی جگەرەکێش���ان نەبوایە لەگەڵ سانی 

لانگتاند.
لەوێ، منیش���ی لێبووم )بۆگۆم(، هاوڕێی نزیکی 
س���انی لانگتاند ب���ووم و دەبوایە هەموو ئیش���ە 
پیسەکانی دەرەوەی ئەشکەوتەکەی بۆ ئەنجام بدەم 
و هەندێ جاریش ئەگەر نەیتوانیایە س�ل�انگبیک 
رازی بکات لەسەر پشتی ئەو بڕوا؛ ئەوا پشتی منی 
بەکاردەهێنا و سواری پشتم دەبوو بۆ گواستنەوە 

و جێبەجێکردنی کارەکانی.
هەر بۆ زانیاریتان؛ من مەیمونی جۆری )بابوون(م 
و شتێکی باشە لە شاخەکانی )کالک بای( یان هەر 

شوێنێ، مەیمون بی. 

سانی لانگتاند و میوان
ناوچە: کیپ ئینگللیز

ئاس���ان بوو لەلایەن مەیمونە بابوونەکانی ترەوە 
لەس���ەر رێگ���ەم، گاڵت���ەم پێبکەن ی���ان رەخنەم 
لێبگ���رن، بەتایبەت���ی ک���ە دەیانبینی س���ۆلێکی 
فارس���یی نووک تیژم لەپێدای���ە و هەندێ جاریش 
خاکەنازێک���م بەدەس���تەوە بوو ئەو دروش���مانەم 
هەڵدەکەند و لامدەبردن کە نووسرابوون: )خواردن 
ب���ە بابوونەکان مەدەن( و لەلایەن ئەو خەڵکانەوە 
دانرابوون کە هەرگیز نەیاندەویست چێشتی دەستی 

سانی لانگتاند بخۆن.
هیچ دڵنیا نەبووم لە کەشێکی وا خراپدا سلانگبیک 
رەزامەندبێ لەس���ەر چوونە دەرەوە، بەڵام بینیم 
لە ئەش���کەوتەکەی هەس���ت بە بێزاریی دەکات و 
پێویستی بە کەس���ێکە قسەی لەگەڵ بکات، رەنگە 
پێشی خۆشبێ قاپێ دۆی سانی لانگتاند بخواتەوە.
ب���ۆ رازیکردنی دڵی من، س�ل�انگبیک هات، بەڵام 
پێی باش���تربوو بڕوات نەک بف���ڕێ. کاتێ بەناو 
دەوەنەکان���دا دەهاتینە خ���وارەوە، رێیەکی وەک 
رێگەی ناو دارس���تانەکانی جێهێشتبوو. باڵێکی بۆ 
کردبوومەوە بۆ ئ���ەوەی بارانم بەرنەکەوێ، وەک 
چەترێکی پێس���تە وابوو. دەڕۆیشتین بەڕێگادا بۆ 
بەرزایی و لێژایی و دەسووڕاینەوە بەو شوێنانەی 
کە مەبەس���تی ب���وو. من گوێ���م نەدەدایە، چونکە 
بەتەنیشت ئەژدیهایەکەوە بووم، وەک ئەوە وابوو 
لە کەشێکی تەڕ و سارد لەلای ئاگردانێکی گەرمبم، 
بەڵام کاتێکی زۆرمان پێویس���ت بوو تا گەیشتینە 

ماڵەکەی سانی لانگتاند. 
سانی لانگتاند ئەوەندە تووڕە بووبوو، ئامادەبوو 
ش���ەڕ لەگەڵ هەموو ش���تێک بکات، ب���ەڵام کاتێ 
سلانگبیک س���ەری بردە ژوورەوە و گڕێکی فڕێدا، 
بەئەستەم پێیدەزانی. یەکسەر دەستیکرد بە کێشانی 
توتنی ناو پایپە رەش���ە قوڕەکەی، بێئەوەی یەک 
وش���ەی س���وپاس بڵێ، ئەوەندەی نەبرد لە ناو 

دووکەڵ ون بوو. 
سلانگبیک، پشکۆیەکی کۆنی خستە سەر پایپەکەی 
و بەو رێگەیەی ئارەزووی بوو، کەوتە کێش���انی. 
لەنێوان پایپکێش���انی هەردووکیان، ئەشکەوتەکە 
پڕ ب���وو لە دووکەڵ، تاریک بووبوو و چاو چاوی 

نەدەبینی.
-لە رۆژێکی ئەوها تەڕ...

سلانگبیک وتی، لە خەیاڵی خۆی بەهیوای جامە 
دۆیەکەی بوو.

-رۆژێکی تەماوی لە دەرەوە بی...
س���انی لانگتاند بەپەلە قس���ەکانی پ���ێ بڕی و بە 
لایەکی دەمییەوە کە لە تەڵەی مشک دەچوو وتی:

-ون بوون، وایە؟ هیچ پرسیارێکت کرد بزانی رێگە 
سەرەکییەکە لەکوێوەیە؟ خەریک بوو من لێرە بۆ 

دووکەڵێک بمرم و هیچ ئاگرێکم لا نەبوو.
سلانگبیک، تۆزە گڕێکی بە لا دەمییەوە پیشان دەدا 

و وتی:

-هەرگیز ون نابم، نە لێرە و نە لە بۆشایی ئاسمان 
و نە لەنێوان ئەستێرەکان، زانیارییش لە پیرەژنێکی 
جادووگەر وەرناگرم کە خۆی پێویستی بەیارمەتیی 

بابوونێکە بۆ ئەوەی رێگەی پیشان بدات.
ئەوکات کەشی ناو ئەش���کەوتەکە گەرم بووبوو و 
پڕبوو ل���ە دووکەڵ و بۆ هەوای س���ارد دەچوومە 
ب���ە لای س�ل�انگبیکدا تێپەڕی���م، دوای  دەرەوە، 
ئەوەی بەرچاوم روون بووەوە، یەکەم ش���ت چاوم 
پێیکەوت، کلکە درێژەکەی س�ل�انگبیک بوو کە لە 
دەرەوەی ئەشکەوتەکە بوو. دووەم شت، پیاوێکی 
بیانیی رێزدار بوو، هەم���وو گیانی تەڕ بووبوو، 
بە وردی س���ەرنجی دابوو لە دواوەی س�ل�انگبیک. 
وام بە بیردا هات ئەگ���ەر ئەو پیاوە ئەم دیمەنەی 
لا زۆر ناش���رین بێ، ئ���ەی وەرە بچێتە ژوورەوە 
و دەموچ���اوی ئەژدیهاک���ە و لەویش ناش���رینتر 

جادووگەر ببینێ، دەڵێ چی؟
پیاوە بیانییەکە خۆی چەماندەوە بۆم، تەنها لووت 
و سۆلەکانی لە پش���تەوەی عەمامە گەورەکەیەوە 

دەبینرا.
بەدەنگێکی بەرز وتی:

-زۆر بەڕێز...
لەو کات���ەدا لە دڵی خۆمدا بیرمدەکردەوە چی لەو 

پیاوە بکەم؟ 
بەردەوام بوو وتی:

-من کەس���ێکی سەرکێش���م لە وڵاتێکی دوور، لە 
وڵاتی فارسەکانەوە هاتووم، نێردراوی شازادەکان 
و س���وڵتانەکانم، ل���ە بیابان���ی گێژەڵووک���ەی 
لماوییەوە هاتووم. بەداخەوە، ناتوانم بگەڕێمەوە 
بۆ وڵاتەکەم و زانیارییەکان بگەڕێنمەوە بۆ خودی 

پاشا.
پیاوە بیانییەکە پاش���ماوەی فەرش���ێکی جادوویی 
هەڵگرتبوو و ش���ڕ و پارچە پارچە بووبوو بەهۆی 

زستانی شاری کێپ. 
بەردەوام بوو:

-خەم بەدوای خەم کۆبووەتەوە و کۆ دەبێتەوە.
رێگە گونجاوەکەی هەڵیبژاردبوو بۆ هاتوچۆ، لەم 
کاتەدا وازی ل���ە تواناکانی هێنابوو، ئینجا وەرە 
توانای ئەو گەشتە دوورەی هەبێت کە پێویستیەتی 

بۆ گەڕانەوە بۆ وڵاتەکەی خۆی.
-وەک برادەرێکی سادەی تووکن لەو شاخانە...

وتم:
-ئێی!

پیاوە بەڕێزەکە خۆی راستکردەوە و زانیی قسە بۆ 
مەیمون دەکات، بەردەوام بوو:

-ون بووم، پێویس���تم بە رێنمایی هەیە، ئامڕازی 
گەشتەکەم کە فەرشێکی جادووییە، پارچە پارچە 

بووە و چیتر ناتوانم پێی بفڕم.
پێم وت:

-باش���ە بۆ هەر لە س���ەرەتاوە ئەم���ەت نەوت، 
وامزان���ی وەک ه���ەر کەس���ێک، بەحەپەس���اوی 
وەس���تاوی بەدیار کلکی ئەژدیهاک���ەوە و دەتەوێ 
بزانی لای س���ەرەوەی چۆن���ە. وەک بنەمایەک، 
یەکەم و تاکە رێگەی گونجاو کە دەبێ وەریبگری، 
ئەوەیە دوورکەویتەوە ل���ە ئەژدیهاکە. هەرچەندە 
هەندێ جار خۆم بەهەن���دێ قەپاڵ و لێکردنەوەی 

توێکڵی پشتی، بەدوای کەوتووم.
دەزانم سانی لانگتاند بایەخ بە میوان نادات، بەڵام 
لام روون ب���وو ئەوەن���دە ناخایەنێت دەنگە دەنگ 
و قاوقیژ لەناو ئەش���کەوتەکە دەستپێدەکات. وام 
بەبیردا هات؛ میوانێکی بیانی رەنگە ببێتە جێگەی 
بایەخ و تۆزێ دووریانبخاتەوە لە شەڕکردن، خۆ 
ئەگەر بەس���ەری نووکی پێیەکان و لەس���ەرخۆ... 
لەسەرخۆ بەشاخەکەدا لێژبێتەوە بەرەو خوارەوە، 
کە ئەم���ە چەند جارێک رووی���داوە لەگەڵ میوانە 
نەخوازراوەکان، کە سانی لانگتاند دەیانکاتە بۆق.
پیاوە بیانییەکە تەواو دوودڵ بوو لە گرتنی دواوەی 
س�ل�انگبیک و چوونە ناو ئەشکەوتەکە، بەڵام من 
مەچەکێکی بەهێ���زم هەبوو، توند میوانەکەم گرت 

و بانگم کرد:
-میوانەکە، با بچینە ناو ئەشکەوتەکە.

چووین بۆ لای تیشکی رووناکیی ئاگرەکە. ئەگەری 
ئەوە هەبوو سانی لانگتاند کارێکی ئابڕوبەرە بکات 

وەک تەپ���ڵ لێدان بە کڵاوە ئاس���نە قۆچدارەکەی 
سەری.

سلانگبیک دڵی کرایەوە بەبینینی میوانەکە، بەڵام 
س���انی لانگتاند لە هەموو کات ب���اری دەروونیی 

خراپتر بوو.
پاش ئەوەی پیاوە بیانییەک���ە چیرۆکەکەی خۆی 
بە خەفەت و گلەیی و گازندەوە گێڕایەوە، س���انی 
لانگتاند بەگاڵتەپێکردنەوە بەس���ەریدا دەیقیژاند و 

دەیوت:
-رێگ���ەی گەڕان���ەوەت نادۆزیت���ەوە؟ کام جۆرە 
گەڕیدەیەیت وەک ئ���ەوەی بەخۆت دەڵێی؟ ئەوەی 
پێویستە لەسەرت؛ بگەڕێوە بۆ ئەو شوێنەی لێوەی 
هاتووی و بەدوای هەستەکانی خۆت بکەوە و پشت 

بە کەس مەبەستە. 
-م���ن وا دەکەم، تەنانەت ئ���ەم پیرە بزنمژەیەش 

)سلانگبیک( دەتوانێ هەندێ کات ئەمە بکات.
سانی لانگتاند پەنجەی بە لووتی خۆیدا دەهێنا و 

ئەمەی وت. 
هەروەها دەبێ بڵێم؛ ئەمەی س���انی لانگتاند وتی، 
زۆر راس���تە. لمۆزە درێژەکەی سانی لانگتاند زۆر 
گونج���اوە بۆ بەدواداچوون، بەهۆی ئەوەی لووتە 
درێژەک���ەی وەک دەرزی قیبلەنما هاتۆتە دەرەوە، 
هەروەها مووە زۆر رەقەکەی کە لووتی داپۆشیوە، 

وەک ئەنتێن وایە لە تاریکیدا.

پیاوە بەڕێزەکە پێش ئەوەی دەمی خۆی بوەستێنێ، 
بە هەندێ ورتەکردن لەبەردەم خۆیەوە وتی:

-خاتوونی بەڕێز، لووتە زۆر گەورەکان هەموویان 
وان.

من لە دڵی خۆمدا وتم:
-کاتی بۆقە.

پێش���بینییەکەم لە ش���وێنی خۆی دەب���وو ئەگەر 
س�ل�انگبیک قس���ەکانی پێ نەبڕیای���ە و رزگاری 
نەکردایە لەو ژیانەی کە دەبوایە بقیڕێنێ لەس���ەر 
پەڕی گەڵاکانی گوڵە زەنبەق. -من بێزار بووم لەو 
کارانەت پیرە جادووگەر. فیشەیەکی کرد و گەرمیی 
ن���او دەمی وەک ئ���ەوەی دەرگای فڕنت کردبێتەوە 

وابوو.
بەتوندی و رەقی لۆمەی دەکرد:

-من پی���اوی وام لە س���ەردەمی چەتەکانی دەریا 
بینیووە، خۆم بە چاو داخس���تنەوە دەیبەمەوە بۆ 

شوێنی خۆی.
-لەو باوەڕەدای تۆ دەتوانی بەبۆنکردن و بە لمۆزە 
گەورەکەت ئەو کارە بکەیت، باشە، بۆ چاوەکانت 

داناخەی و ببینین.
س���انی لانگتاند ش���رۆڤەی دەکرد و گەیش���تە لای 
مەنجەڵە قورسەکه، بەڵام سلانگبیک بەو ئاسانییە 
هەڵنەخەڵەت���ا و چاوەکان���ی بەکراوەیی مایەوە. 
س���انی لانگتان���د دەس���تی خس���تبووە کەمەری و 

بەرانبەری وەستابوو.
سلانگبیک، لێوەکانی بە زمانە دڕکاوییەکەی تەڕ 

کرد و وتی:
ماڵەوە؛  دەیگەێنیتەوە  دڵنی���ای  ئەوەندە  -ئەگەر 
ئ���ەوا گرەوێکت لەگەڵ دەکەم، ئەو گۆزە ماس���تە 
لە بەرانب���ەر مەنجەڵێکی مس���ی درەوش���اوە لە 

گەنجینەکەم.
تەواو، س���انی لانگتان���د رەزامەن���دی دەربڕی، 
هەمیشە ئارەزوومەند بوو یەکێک لە مەنجەڵەکانی 

سلانگبیکی هەبێ. وتی:
-تۆ بفڕە، منیش رێنیشاندەر دەبم.

هەموومان چووینە دەرەوە بۆ ئەوەی بەسەر پشتی 
سلانکبیگ بفڕین.

پی���اوە بیانییەکە یارمەتی زۆر پێویس���ت بوو بۆ 
ئەوەی بچێتە سەر پشتی سلانگبیک.

پیاوە بیانییەکە بەدەنگێکی نزمەوە وتی:
-خاتوونی هێژا، س���ەیدای بەڕێز، ئاس���انترین 
رێگە بمگەیەنێتە لای نزیکترین شوێنی چنینەوەی 
فەرشی جادوویی، ئەمە هەموو داواکارییەکی منە.

سانی لانگتاند وتی:
-دەمت داخە.

ئەمە جوانترین ش���ێوەی قس���ەکردنی بوو. منیش 
هیچم ن���ەدەوت، بە لای منەوە س���واری پش���تی 
س�ل�انگبیک ببم زۆر باشترە لەوەی رابکەم بەسەر 

شاخەکاندا و جادووگەرێکیش بەکۆڵمەوە بێ.
سلانگبیک بەسەر چیاکاندا فڕی، دواتر گەیشتینە 
س���ەر ش���ار، ماڵەکان لەژێرمانەوە وەک یاریی 

منداڵان وابوو.
ئەوەن���دەی نەبرد گەیش���تینە قووڵای���ی هەوری 
بۆر و پەڵەی بریس���کەکانی زوقم، لەس���ەر لەشم 

دەدرەوشانەوە.
سلانگبیک نەڕاندی:

-وێنەکان دیارن، دەتەوێ بەرەو کوێ بڕۆیت، لە 
مێشکی خۆتدا بیهێڵەوە. 

وەڵامی دایەوە:
-من وا دەکەم، لە مێشکمدا کۆی دەکەمەوە.

-وا دادەنێیت تۆ مێش���کت هەیە پیرە جادووگەر، 
بەڵام زۆر تەواو نییە. 

سانی لانگتاند مش���تەکۆڵەیەکی تووندی لە پشتە 
س���ەرە گنج���ڕ گنجڕەکەی س�ل�انگبیک دا، لەگەڵ 
ئەوەش گرەوی هەبوو و دەیویست بیباتەوە، بۆیە 
رکابەرایەتییەکەی سلانگبیکی هەڵگرتبوو بۆ دوایی 
و بە لەرزینەکەی هەستمان پێدەکرد کە تووڕەیە. 
س�ل�انگبیکیش گوێی نەدەدایە چ���ی لە دڵی خۆیدا 

هێشتووەتەوە. 
س���انی لانگتاند، وێنای خۆی ب���اش و بەپەرۆش 
کرد و خۆی بەرەو پێش���ەوە برد و قژە لوولەکەی 
لەدواوە ب���ا دەیبرد، ئاراس���تەکانی رێگەکانی بە 

گوێی سلانگبیکدا دەلووراند. 
-لم...

قیژاندی:
-وا مەزندە دەک���ەم، ئەم هەموو لمە وەک ئەوەی 

وڵاتی فارسەکان بێ.
-زۆر باشە، ئەگەر تۆ زۆر دڵنیایت. 

خێرای کرد، ون بووین و بۆشاییەکی وەک شێوەی 
ئەژدیهای لەناو هەورا بەجێهێشت و گڕێکی بەدوای 

خۆیدا کردەوە وەک هەورەبروسکە وابوو.
-من هەرگیز کاتم زۆر پێویست نەبووە بۆ گەیشتن 
بە هەر ش���وێنێک کە پێویس���ت ب���کات، تەنها بە 
چاوتروکانێک دەگەمە ئەو شوێنانەی مەبەستمە، 
ئەگ���ەر کاری گەمژانە نەکەی���ت و بیرت بچێتەوە 
بگەیتە ش���وێنی مەبەس���ت لە کاتی دیاریکراودا، 
بۆیە پێویست ناکات سلانگبیک بەو شێوە فێڵاوییە 

هەست دەرببڕی.
-ئەها!

بەبێزارییەکەوە سانی لانگتاند وتی:
-گردە لمیی���ە زۆرەکانمان لێدەرکەوتن، راس���تە 
یەکەمج���ار ل���م ئامانجمان بوو، وا لمەکانیش���م 

دۆزییەوە.
سلانگبیک بەگاڵتەپێکردنەوە وتی:

-مەترس���ە پی���رە جادووگ���ەر، ک���ەم ی���ان زۆر 
نزیکبووینەتەوە لە ش���وێنی مەبەس���ت، بەڵام بە 

دواکەوتن و بەفیڕۆدانی کات، چەند ملیۆن ساڵێک، 
بەو شێوەیەیە وەک مەزەندە دەکەم.

سانی لانگتاند بەتوندی و تووڕەییەوە وتی:
-کێ وتی؟

سلانگبیک وەڵامی دایەوە:
-ئەو وتی.

بە س���ەر دانەواندنێک بۆ خوارەوە بۆ داینەسۆرە 
گەورەک���ە )رێک���س( کە ت���ازە ب���ە دەوری گردە 
لماوییەکاندا دەسووڕایەوە، بەرانبەرمان وەستا و 

زەردەخەنەیەکی گەورەی بۆ کردین.
پی���اوە بیانییەک���ە عەمامەک���ەی س���ەری هێنایە 
خوارەوە بۆ س���ەر چاوەکانی و سەری دانەواند و 
لەبەر خۆیەوە زۆر بەپەرۆش���ەوە قسەی دەکرد و 

نوێژی دەکرد.
س���ەرم خستە پێش���ەوەی ئەو پیاوە و لوراندم بە 

گوێی سانی لانگتانددا:
-بیر لە عەمامە گەورەکان بکەوە.

بەخێرای���ی ئامۆژگاریم کرد، بەو هیوایەی کاتێکی 
شارستانیانە لەلایان بەڕێ بکەین.

بەسەر سلانگبیکدا قیژاندی:
راکە! پێویس���تە بف���ڕی پێش ئەوەی دیس���انەوە 

بکەویتەوە فێڵی خۆشاردنەوە. 
س�ل�انگبیک داب���ەزی و قووڵاییەکی لەس���ەر گردە 
لماوییەکان دروستکرد، لەدوای خۆمانەوە گوێمان 

لە دۆڤ، دۆڤ، دۆڤ بوو هەنگاوە قورس���ەکانی 
داینەسۆر بوون. س�ل�انگبیک باڵەکانی کردەوە و 
کەوتە فڕین بەسەر گردە لمەکان و لە خوارەوەش 

سەیری راکردنی داینەسۆرەکانی دەکرد.
تێبینی دا بە سانی لانگتاند. 

-من سەرنج دەدەم تۆ هەوڵی بێزارکردنی ئەمانە 
نادەی بەتەپڵ لێدان بە مەنجەڵەکەت.

خاتوونی���ش زۆر س���ەرقاڵ ب���وو، نەیدەتوان���ی 
بیرکردنەوەکانی کۆبکاتەوە و وەڵامی بداتەوە.

دوای ت���ۆزێ، خۆی بەرەو پێش���ەوە ب���ردەوە و 
بەلووراندنەوەوە ئاڕاس���تەکانی دژ بە رەش���ەبای 
پێ���دەوت، بەو هیوایەی ئ���ەم جارەیان وێناکە لە 
هزریا راستبێ و بیری لە هیچ پێشهاتێکی ناخۆش 

نەدەکردەوە.
کاتێ جارێکی تر دەگەڕاین���ەوە و بەردەوامبووین 
لە فڕین، دڵخۆشبووم کە سلانگبیک ئەم جارەیان 

یارییەکانی سەلامەت بوون.
لە بەرزایی س���ەر دەریای ش���ین دەفڕین و بەپێی 
توانا دوورکەوتینەوە ل���ە بۆنێکی نامۆ کە لەناو 
ه���ەوادا هەب���وو، خۆریش رەنگی مس���ی و گەرم 
بوو، بەڵام هیچ گردە لمێکم���ان نەدەبینی، لەوە 
دەچوو سەرنجی سانی لانگتاند کەمبووبێتەوە، لە 
دواچرکەکان ئێمەی دوورخس���تووەتەوە و جارێکی 

تر لە ئاڕاستەی خۆمان لامانداوە.

من پرسیم:
-باشە کوا گردە لماوییەکان؟

بەڵام هیچ وەڵامێکم نە لە س���انی لانگتاند و نە لە 
سلانگبیک نەبیست.

پیاوە بیانییەکە بەدوودڵییەوە وتی:
-لەوە دەچێ ئەژدیهایەک یان دووان لەو ناوە بن. 
هەس���تم کرد سلانگبیک تەنیشتەکانی گەرمتربوون 
و بەخێرایی باڵێکی خس���تە ن���او ئاوی دەریاکە و 
هێرش���یکرد. دوای ماوەیەک زانیمان ئەوانە وەک 
س�ل�انگبیک ئەژدیها نەبوون، بەڵکو تەنها وێنەی 
ئەژدیه���ا بوون بە رەنگی جوان لەس���ەر تەختەی 
کەش���تییەکان هەڵکەندراب���وون، باڵەکانیش���یان 

لەسەر چارۆگەکانیان کێشرابوون.
سلانگبیک گرمەی لێوە دەهات

-زبڵەکانی وڵاتی چین.
بەڵام بەدەنگیدا لەوە نەدەچوو تووشی نائومێدیی 

بووبێت. من خۆم چاوەڕوان بووم نائومێد بێت!
-کەشتی ئەژدیهاکان.

وا ناسراون، ئێستاش من یەک دوو شتتان پیشان 
دەدەم. بەت���ەوژم بەرزب���ووەوە و بەهەمان تەوژم 
بەرەو خوارەوە گەڕایەوە و خۆی بەئاوەکەدا کرد، 
بینیمان چۆن ژاوەژاوێکی زۆر لەسەر کەشتییەکان 
پەیدا بوو و رەوێک ل���ە دەریاوانەکان چووبوونە 
ژێر کەش���تییەکە خۆیان مەڵاس دابوو و س���ەریان 

بەتەختەی ژێرەوەی کەشتییەکەدا دەکێشا. 
قیژاندم:

-کڵاو گەورەکان.
چونکە هەندێکیان کڵاوی گەورەی خڕیان لەس���ەر 

بوو لە کیسەی زبڵ دەچوو.
سانی لانگتاند بەدڵنیاییەوە وتی:

-شوێنێکی هەڵەیە، من بیرم لە گردە لماوییەکان 
دەکردەوە، رەنگە تۆزێ هۆش���م لای خۆم نەبووبێ 
و چووبێ بە لای ئەژدیها گەورەکانی تر یان ش���تی 

تر، بەڵام بۆ سەریان بەکەشتییەکەدا دەدەن!
سلانگبیک دەس���تی بە پێکەنین کرد، دەنگێکی زۆر 

نامۆ بوو.
سنۆرف... سنۆرف... سنۆرف... وتی:

-بۆ رێزلێنانێکی زۆر وادەکەن...
قاقای لێدەدا. 

پیاوە بیانییەکە بەلەخۆباییبوونێکەوە وتی:
-ئەم���ە جۆرێکە لە پەرس���تن، ئەوان���ە ئەژدیها 

دەپەرستن، سانی لینگتاند. 
-جۆرێک���ە ل���ە رێزلێنان، لەو ش���وێنەی لێوەی 
هات���ووم، لەوە زیاترمان کردووە، ئێمە لەس���ەر 
ئەژنۆ خۆم���ان دەچەمێنینەوە و کڕنووش دەبەین. 

مەبەستم لە وڵاتی فارسەکانە.
دەیقیژاند کاتێ سانی لانگتاند ئاوڕێکی لەسەرخۆی 
دایەوە بۆ پیاوە بیانییەکە. پیاوەکە خۆی بینییەوە 

سەیری دوو چاوی بچووک و بریسکەدار لەنێوانیان 
لووتێکی زۆر درێژ دەکات. 

پیاوەکە وتی:
-بێگومان بۆ ئەژدیها نا. 

سانی بەگاڵتەپێکردنەوە بە دەنگی بەرز وتی:
-ن���ا... ن���ا... نا... ن���ا، ها... ه���ا... ها، بۆ 
ئەژدیهای دەکەن! نا، دەیبینی چۆن لە ئاس���ماندا 

تیرهاوێژی دەکەن.
جارێک���ی تر پیاوەکە عەمامەکەی هێنایەوە س���ەر 

دەمی و دەستیکردەوە بە نوێژکردن.
دەنگی باڵەکانی سلانگبیک شڵەژانی پێوە دیاربوو، 
کاتێ گوێی لەم بەش���ەی قسەکانی سانی لانگتاند 
بوو، ملی بەرەو سەرەوە بەرزکردەوە و پشتاوپشت 
ئێمەی بینی. خەڵکی س���ەر کەشتییەکە دڵیان بەو 
نمایشە خۆش بوو، بەڵام من زۆر ئارەزووم نەبوو، 
چونکە زۆر لایەنی ناشرینی ئەو دووانەم بینی کە 

پێشتریش کەم تا زۆر لەسەری راهاتبووم.
سلانگبیک، بە سانی لانگتاندی وت:

-کەوات���ە تۆ دەت���ەوێ من ببەیتە ئەو ش���وێنەی 
تیربارانمان دەکەن؟
سانی لانگتاند وتی:

-ترسنۆک مەبە!
سوورە لەسەر بردنەوەی مەنجەڵە مسەکە...

-هەرچۆنێکبێ بیر لەوە بکەوە نیشانە و پێگەیەکی 

جوان بەجێدەهێڵی بە گەڕاندنەوەی ئەو برادەرەیان 
و رێگەیەک���ی باش دەزانم رێگربێ لە هاویش���تنی 

تیرەکان بەرەو ئێمە.
بە توانج و بۆڵە و لاس���اییکردنەوە، س�ل�انگبیک 

لەبەر خۆیەوە دەیوت:
-من باشترین رێگە دەزانم بۆ رێگری لە هاویشتنی 

تیرەکان بەرەو ئەژدیها. 
جارێکی تر ئاوڕی دایەوە و وتی:

-ئەمە دواهەمین هەوڵتە پی���رە جادووگەر، دەنا 
دوای ئەوە ماستەکەت هی منە.

بۆ دواجار سووڕێکی بەسەر کەشتییەکانی ئەژدیهادا 
لێدا، لەو کاتەدا سانی لانگتاند هەموو بیر و هۆشی 

خۆی کۆکردبووەوە، منیش ئامۆژگاریم کرد:
-بیر لە گردە لمەکان بکەرەوە.

لەناو ئاسمانی ش���ینی فراوانی سەر کەشتییەکان 
ونبووین، س�ل�انگبیک ئاگرێکی لە دەمی دەرهێنا 
وەک تەقینەوەی فیشەکەکانی ئاگربازیی وابوون، 
بە مەبەستی پارێزگاریی لە ئایینی دەریاوانەکان 

ئەم نمایشەی کرد.
-چاوی مانگا، لە چاوی پیس بەدووربین.

س���انی لانگتاند ئەمەی وت ل���ەو کاتەی کەوتینە 
س���ەر ش���ارێک هەمووی ت���ەلاری ب���ەرز بوون و 
س���ەرەکانیان تیژ بوون و لە یەک خاڵ کۆتاییان 
دەهات کە وەک سەلکەپیاز وابوو. دەورە درابوون 

بە )لم( و دارخورم���ای زۆری لێبوو. پیاوەکانیان 
عەمامەبەسەر بوون وەک پیاوە بیانییە بەڕێزەکە، 
باش���ترین رێبەریش ئەو نیشانەیە بوو کە لەسەر 
گردەلمێک بوو، نزیک پش���تێنەیەک نیش���انە بۆ 
نیشتنەوەی فەرش���ی فڕین نووسرابوو )بەخێربێن 

بۆ وڵاتی فارس(. 
لەپڕ ش���تێک بەلاماندا تێپ���ەڕی وەک ئەوەی لە 
دوورەوە ش���تێکیان تێگرتبی���ن، دەنگێک���ی تیژی 
بەهێزی زۆر ناخۆشبوو، سەرم بەرزکردەوە بینیم 
تیرێک���ی میل میلە بەرەو خۆر دەڕوات، زۆر پیاوی 
تر لە خوارەوە بوون بەخۆیان و تیروکەوانەکانیان 
رایان دەکردە سەر سەربانی ماڵەکانیان و تیریان 

بەرەو روومان دەهاویشت.
سانی لانگتاند هەموو بیری لای مەنجەڵەکە بوو و 

دەیلوراند:
-بەرەو زەوی تاکو رزگارت بکەم.
-بەرەو زەوی، خۆت رزگار بکە.

سلانگبیک بەتووڕەییەوە پێی وت و بەخێراییەکی 
زۆر بەرەو س���ەرەوە فڕی. ش���ەپۆلێکی تەواو لە 
تیرەکان بەرەو روومان دەهاتن، س�ل�انگبیک وەک 

پەڕەسێلکە خۆی لادەدا بۆ ئەوەی بەرینەکەون. 
سانی لانگتاند دەیقیژاند:

-من دەمەوێ بگاتە سەر زەوی بۆ زێدی خۆی.
ب���اش دەیزانی بۆ ئەوەی گرەوەکەی بباتەوە دەبێ 

پشت بە سلانگبیک ببەستێ، ئەگەر هیچ بیانوویەک 
نەدۆزێتەوە.

سلانگبیک وتی:
-من هیچ بەپێویس���تی نازانم لەپێناو ئەو پیاوە 

لەسەر زەوی بنیشمەوە.
هاواری کرد:
-هۆ ڤاس...

ماناکەی ئەوە دەگەیەنێ »خۆتان توند بگرن«. من 
و س���انی لانگتاند باش لێی تێدەگەیشتین، چونکە 
دوو وشەی ئەفریقی بوون، بەڵام چونکە ئەو وشانە 
عەرەبی یان فارسی نەبوون، بۆیە پیاوە بیانییەکە 
تێنەگەیش���ت. کاتێ س�ل�انگبیک خۆی خستە سەر 
پشت، پیاوە بیانییەکە لە چاوتروکانێکدا ون بوو 

و سانی لانگتاند هاواری کرد:
-نا...!

بینیی مەنجەڵە مسەکەی وەک تەم ون بوو. 
ئێم���ەش بەهەم���ان ش���ێوە ل���ە چاوتروکانێکدا 
ش���تەکانیمان داکەند لەو خولەکەی لەنێوانماندا 
وەک جۆلان���ە دەهات و دەچوو و قاچەکانی بەردا. 
من سۆلەکانیم برد، سانی لانگتاند، عەمامەکەی. 
عەمامەکەی کرایەوە، سەرێکی قوماشە درێژەکەی 
بەدەس���ت س���انی لانگتاندەوە بوو سەرەکەی تری 
بەدەس���ت پی���اوە بیانییەک���ەوە و وەک م���زراح 

دەخولایەوە بەرەو خوارەوە. 

کۆت���ا ج���ار ک���ە بینین���م، ه���ەردوو دەس���تی 
بەس���ترابوونەوە، لەس���ەر نووک���ی یەکێ تەلارە 
بەرزەکان یەکێک هاواری بۆ تیرهاوێژەکان دەکرد 
بۆ ئەوەی تیرەکانیان بەرەو رووی ئێمە بهاوێژن. 
دەزانم ئەو نمەک بەحەرامە بوو، سەرباری ئەوەی 
بەو هەموو هیلاکی و سەرکێشییەوە گەیاندمانەوە 
ش���ارەکەی خۆی، هەر ئێس���تاش رزگارمان کرد 

لەوەی بکەوێتە سەر شەقامەکە.
س���انی لانگتاند پەڕۆی عەمامەکەی وەک لافیتە بۆ 
پیاوە بیانییەکە رادەوەشاند و منیش بە سۆلەکان 

بۆ خواحافیزی، بەڵام وەڵامی نەداینەوە.
بێگومان لەو کاتەی گەیشتینە ماڵەوە، سلانگبیک 
هەوڵیدا خۆی لە گرەوەکە بدزێتەوە بەو بیانووەی 
گوایە س���ێ ل���ەو هەوڵان���ە پێویس���ت نەبوون و 
هەڵ���ە بوون و هەروەها بەجێهێش���تنی کەس���ێک 
لە س���ەرەوەی تاوەرێک، ئەژمار ناکرێت بەوەی 
گەیش���تووەتە ماڵەوە. بۆ ئەو بیانوانەش، سانی 
لانگتاند وەڵامی هەبوو. بەدەر لەو هەموو قسانەی 
بەتووڕەیییەوە لە ئەشکەوتەکەدا دەوتران، خۆشم 

زۆرم لە سلانگبیک کرد کە رەزامەندبێت. 
وتی:

-باشە، بیری لێدەکەمەوە.
هەموو ش���تەکان وەک خۆی لێهات���ەوە وەک ئەو 
کات���ەی پی���اوە بیانییەکەم دۆزیی���ەوە بە تۆزێ 
خراپت���رەوە. هەرکاتێکیش ش���ەڕی نێوان س���انی 
لانگتان���د و س�ل�انگبیک دەگەیش���تە بەکارهێنانی 
چەک���وش و مەق���اش، م���ن دەچووم���ە دەرەوەی 

ئەشکەوتەکە و لەبەر باران دەوەستام.
بیرتان نەچێ، لەو گەشتەمان، من جووتێ سۆلی 
فارسیم دەستکەوت و سانی لانگتاندیش قوماشێکی 
زۆری عەمامەکە، هەروەها س�ل�انگبیک پەرس���تن 
و رێزلێنانێک���ی زۆری لەلای���ەن دەریاوانەکانەوە 
پێبەخشرا، بەڵام بەشێوەیەکی گشتی، باوەڕم وایە 
ئەو هەموو هیلاک���ی و ماندووبوونەی نەدەهێنا، 
بۆیە جارێکی تر ئەم جۆرە تاقیکردنەوەیە لەگەڵ 
هیچ میوانێکی تر ناکەم، دەبێ وەک ئەوەی باوە؛ 
بیانگەزم. هەروەها س���انی لانگتاند و س�ل�انگبیک 
خۆیان دەتوانن کێشەکانی خۆیان چارەسەر بکەن.

رۆژێ���ک ل���ە رۆژان، باڵندەیەکی نام���ۆ دەگاتە 
گوندێکی بچووکی نێوان چەند گردۆڵکەیەک. لەگەڵ 
گەیش���تنى بە گوندەکە، ئیتر هیچ شتێک پارێزراو 
نەبوو؛ هەرچ���ی خەڵکی گوندەک���ە بیانچاندایە، 
بە ش���ەو نەدەما. هەموو بەیانییەک مەڕ و بزن و 
مریشکەکان کەمیان دەکرد. تەنانەت لە رۆژیشدا، 
کاتێک خەڵکەکە ل���ە کێڵگەکانیان کاریان دەکرد، 
باڵن���دە زەبەلاحەکە دەچووە ک���ۆگای ماڵەکان و 
کەندووەکانی دەش���کاند و ئەو بەشە خۆراکەی کە 
بۆ وەرزی زستان هەڵیانگرتبوو، لێیانی دەدزی. 

خەڵکی گوندەکە، ماڵوێران بووبوون، نەهامەتی 
پەیدا بووبوو، لە هەموو ش���وێنێک دەنگی گریان 
و جیڕەی ددانیان دەهات. هیچ کەسێک، تەنانەت 

بگرن،  باڵندەکە  نەیاندەتوانى  ئازاترینیش���یان، 
بەهۆی خێراییەکەیەوە تەنانەت بینینشی ئەستەم 
بوو، تەنها گوێیان لە دەنگی خێرایی فڕینی باڵە 
گەورەکان���ی دەب���وو کاتێ دەچوو بۆ نیش���تنەوە 
لەسەر سەری قەدە زەردەکەی دارە پیرەکە و نێوان 

گەڵا چڕەکانی. 
گ���ەورە پی���اوی گوندەک���ە، لەداخا ق���ژی خۆی 
دەڕنیی���ەوە. رۆژێ���ک، پ���اش ئ���ەوەی باڵندەکە 
ئازووق���ەی زس���تانی ب���رد، بڕی���اری دا پی���اوە 
بەتەمەن���ەکان ت���ەور و داس���ەکانیان تیژ بکەن و 

بەیەکەوە بچنە سەر باڵندەکە و وتی:
-باش���ترین وەڵام بۆ باڵندەکە، ئەوەیە دارەکەی 

ببڕینەوە. 

دەنگە ئەفسووناوییەکەی باڵندە جادووییەکە
ناوچە: تەنزانیا

پی���اوە بەتەمەنەکان ل���ە دارەک���ە نزیکبوونەوە 
بەخۆیان و تەور و داس���ەکانیانەوە کە لە تیژیدا 
دەدرەوش���انەوە، لە یەکەم لێدانی بەهێز لە قەدی 
دارەکە، کەمێ توێکڵی قەدی دارەکەیان لێکردەوە. 
دارەکە، بەه���ۆی لێدانى تەورەکانەوە، دەلەرزی. 
لەنێوان گەڵا چڕەکانەوە لەس���ەر ترۆپکی دارەکە، 
باڵندە نام���ۆ و سەرس���ووڕهێنەرەکە دەرکەوت و 
گۆرانییەکی ئێجگار خۆشی وەک هەنگوین شیرین 
ل���ە گەرووی دەهاتە دەرەوە، باس���ی لە رووداوی 
خ���ۆش و گێڕان���ەوەی بەس���ەرهاتە بەناوبانگە 
کۆنەکان دەکرد کە بەسەرچووبوون و ناگەڕێنەوە. 
ئەو دەنگە بەس���ۆزە، کاریگەریی لەس���ەر رۆح و 
دەروونی پیاوەکان کرد. دەس���تیان بێهێز و دڵیان 
نەرم بووبوو، تەور و داسەکانیان لە دەست کەوتە 
خوارەوە. دەستەوئەژنۆ  دانیشتبوون و بەتاسەوە 
س���ەریان بەرز کردبووەوە و سەیری باڵندەکەیان 
دەکرد. سەرس���ام ب���وون بەو ئ���اوازەی کە بۆی 

دەچڕین. 
پیاوەکان وتیادان:

-نەخێر، هەرگیز باڵندەیەکی وا جوان ئەو هەموو 
زیانە نادات. 

کاتێک رۆژ لە دەمەوئێ���وارەدا رەنگی ئەرخەوانی 
بوو، بەیەکەوە بەشەکەتی و خەواڵوویی گەڕانەوە 

بۆ گوندەکە. بە گەورەی گوندکەیان وت:

-هیچی لێ نەبوو، ناتوانی���ن هیچیش بکەین بۆ 
ئازاردانی ئەو باڵندەیە.

گەورەی گوند تووڕە بوو و وتی:
-کەواتە گەنجەکانی گوندەک���ە دەتوانن هاوکارم 
بن، با گەنج���ەکان توانای باڵندەکە لەناوبەرن و 

بیشکێنن. 
بەیانی���ی رۆژی دواتر، گەنجەکانی کۆکردەوە، بە 
خۆیان و تەور و داس���ەکانیانەوە ب���ەرەو دارەکە 
رۆیش���تن. دیس���انەوە بە هێزی ب���ازوو لە قەدی 
دارەکەی���ان دەدا، هەندێکی تر قووڵیان کرد. وەک 
جاری پێشوو، گەڵاکانی دارەکە کرانەوە و باڵندە 
نامۆک���ە دەرکەوتەوە، بە پ���ەڕ و باڵێکی جوانی 
رەنگاوڕەنگ و بە دەنگێکی زۆر خۆش کە لەنێوان 
دەوت.  دەدای���ەوە، گۆرانی  دەنگ���ی  بەرزاییەکان 
گەنج���ەکان گوێیان لە گۆرانییەک���ەی راگرتبوو، 
باسی عەشق و پاڵەوانێتیی دەکرد کە چاوەڕوانیانە. 
باوەڕی���ان هێنابوو کە ئەو باڵن���دە ئازایە ناکرێ 
خراپ بێ، ناکرێ دڕندە بێ. ئیتر دەست و مەچەکی 
گەنجەکان بێهێ���ز بوو، تەور و داس���ەکانیان لە 
دەست کەوتە خوارەوە و وەک پیاوە بەتەمەنەکان 
کەوتنە س���ەر ئەژنۆ و بە تامەزرۆییەکی زۆرەوە 

گوێیان لە دەنگی باڵندەکە دەگرت. 
ش���ەو داهات و بە سەرلێش���ێواویەوە گەڕانەوە و 
چوونە لاى گەورە پیاوە تووڕەکە. تا ئەو کاتەش، 

دەنگە ئەفسووناوییەکەی باڵندە جادووییەکە

دەنگی باڵن���دە جادووییەکە، ل���ە گوێیەکانیاندا 
دەزرینگایەوە.

گەورە پیاوەکە وتی:
-ئەوە مەحاڵ���ە، کەس ناتوان���ێ بەرگەی هێزی 

جادوویی ئەو باڵندەیە بگرێ.
هەروەها وتی:

-تەنها منداڵان دەتوانن راس���تییەکانیان گوێ لێ 
بێت و چاویان بە روونیی ببینێ. خۆم سەرپەرشتیی 

منداڵەکان دەکەم لە دژی باڵندەکە. 
بۆ س���بەی بەیانی، لەگەڵ منداڵانی هۆزەکە بەرەو 
دارەکە بەڕێکەوتن. لەو کاتەدا، باڵندەکە لە پشوودا 
بوو، هەر کە تەورەکانیان ختووکەى دارەکەی دەدا، 
گەڵاکانی دارەکە کرانەوە و باڵندەکە بەشێوەیەکی 
جوانت���ر لە جاران دەرک���ەوت، منداڵەکان چاویان 
لەس���ەر تەور و داس���ەکانیان بوو. باڵندەکە وەک 
جاران کەوتە گۆرانیی وتن، زۆر خۆش و جیاواز، 
گەورەی گوند گوێی لە گۆرانییەکە بوو، هەس���تی 
دەکرد دەستی بێهێز دەبێت، بەڵام منداڵەکان تەنها 

ئاواز و ریتمە نزمەکەی تەور و داسەکەی دەستیان 
گ���وێ لێ ب���وو، هەرچەن���دە گۆرانی���ی باڵندەکە 
ئەفس���ووناوی بوو، بەڵام منداڵ���ەکان وردە وردە 

قەدی دارەکانیان ئەنجن ئەنجن کرد. 
لە کۆتاییدا قەدی دارەکەیان بڕی و دارەکە کەوتە 
س���ەر زەوی و لەگەڵی���دا باڵن���دە نامۆکە کەوتە 
خوارەوە. بەهۆی قورسیی دارەکە، باڵندەکە مرد. 
ل���ە دوای ئ���ەوە، لە هەم���وو لایەک���ەوە دەهاتن 
خۆراکیان کۆدەک���ردەوە. پی���اوە بەتەمەنەکان و 
گەنج���ە بەهێزەکان سەرس���ام ب���وون؛ چۆن ئەو 
منداڵە مەچەک لاوازان���ە توانیویانە ئەم ئەنجامە 

بەدەستبهێنن.
ئەو ئێوارەیە، گەورە پیاوی گوند، بۆ پاداش���تی 

منداڵەکان، ئێوارەخوانێکی رێکخست و وتی:
-ئێ���وەن کە تەنها دەنگی راس���تیتان دەبیس���ت و 
چاوەکانتان بە روونی دەبینێ، ئێوەن چاو و گوێی 

هۆزەکەمان.

رۆژێ لە رۆژان، پش���یلەیەک هەبوو، پشیلەیەکی 
کێویی، بەتەنها لەناو دارس���تانێکدا دەژیا. دوای 
ماوەیەک، ل���ە تەنهایی بێزار بووبوو، پش���یلە 
کێوییەکی تری وەک هاوسەر بۆ خۆی پەیدا کرد، 
وای دەزانی باشترین بوونەوەرە لە دارستانەکەدا.
رۆژێکیان، لە نێو مێرگێک بەیەکەوە پیاس���ەیان 
دەکرد، دەنگێک لە ن���او مێرگەکە هات و لەناکاو 
پڵنگێک بازی دا، هاوس���ەرەکەی چەماندەوە و لە 

خۆڵەکەدا گەوزاندی.
پشیلەکە وتی:

-ئۆووو! دەبینم هاوس���ەرەکەم هەموو گیانی بوو 
بە خۆڵ، کەواتە؛ ئەو باشترین بوونەوەر نییە لە 

دارستانەکەدا، پڵنگ باشترینە!
پشیلەکە رۆیشت بۆ ئەوەی لەگەڵ پڵنگەکەدا بژی.

بەیەکەوە زۆر بە خۆش���یی دەژی���ان، تا رۆژێک 
لە دارس���تانەکە لە ناو مێرگێک بەیەکەوە راویان 
دەکرد، لەپڕ هوژمێک هات و ش���ێرێک لەپشتەوە 

پەلاماری پڵنگەکەی دا و خواردی.
پشیلەکە وتی:

ئەو پشیلەیەی کە چووە ناو ماڵەکە

-ئۆووو! دەبینم پڵنگ باشترین بوونەوەر نییە لە 
دارستانەکەدا، شێر باشترینە!

پش���یلەکە رۆیشت لەگەڵ شێرەکەدا ژیا. بەیەکەوە 
زۆر بە خۆشیی دەژیان، تا رۆژێک بەیەکەوە لەناو 
دارس���تانەکە دەگەڕان، لە ئاس���ۆدا جەستەیەکی 
گەورەی���ان بین���ی، فیلێک ب���وو، فیلەکە قاچێکی 
خستە س���ەر سەری ش���ێرەکە، فیچقەیەکی کرد و 

سەری شێرەکەی پانکردەوە.
پشیلەکە وتی:

-ئۆووو! دەبینم شێر باشترین بوونەوەر نییە لە 
دارستانەکەدا، فیل باشترینە!

لەگەڵ فیلەکە رۆیشت، دەچووە سەر پشتی فیلەکە 
و خۆی لەسەر پش���ت و ملی دەتلانەوە و دەچووە 
نێ���وان گوێیەکانی و یاری دەک���رد. بەیەکەوە بە 

خۆشیی دەژیان.
رۆژێکیان، بەیەکەوە بەناو قامیش���ەڵانێکدا بەرەو 
رووبارێک دەڕۆیشتن. بەو... دەنگێکی بەهێز هات 
و فیلەکە کەوتە س���ەر زەوی، پش���یلەکە سەیری 
ئەم�ل�ا و ئەولای ک���رد، تەنه���ا پیاوێکی بچووکی 

بەتفەنگێکەوە بینی.

پشیلەکە وتی:
-ئۆووو! دەبینم فیل باش���ترین بوونەوەر نییە لە 

دارستانەکەدا، بەڵکو پیاو باشترینە!
بەدوای پیاوەکەدا رۆیشت تا گەیشتنە ماڵەکەیان و 

بازی دا بۆ سەر کوخەکەیان. 
لە دواییدا پشیلەکە وتی:

-باشترین بوونەوەری ناو دارستانەکەم دۆزییەوە.
لە س���ەربانی کوخەکەیان زۆر بە خۆشیی دەژیا، 
دەستیکرد بە راوی مش���ک و جرج کە لە گوندەکە 
دەژیان. تا رۆژێک لە س���ەربانەکە لەبەر گەرمیی 
خۆرەکە خۆی گەرم دەکردەوە، گوێی لە دەنگەدەنگ 
ب���وو لەناو کوخەکە دەهات، دەنگی ژن و پیاوەکە 
وردە وردە بەرز دەبووەوە، بۆڵەبۆڵێکی زۆر بوو و 

لەپڕ پیاوەکە بە سەرمەقولات کەوتە دەرەوە.
پشیلەکە وتی:

-ئەها... ئێس���تا دەزانم لە راستیدا کێ باشترین 
بوونەوەرە لە دارستانەکەدا، ئەویش ژنە!

پشیلەکە لە س���ەربانی کوخەکە هاتە خوارەوە و 
چ���ووە ژوورەوە و لای ئاگردانەکە دانیش���ت. لەو 

رۆژەوە تەنها لەو شوێنەدا دەبینرا.

ئەو پشیلەیەی کە چووە ناو ماڵەکە

شێری پاش���ا، ئاهەنگێکی زۆر گەورەی رێکخست. 
بەپێی یاسا، دەبوایە هەموو ئاژەڵەکان بەشداربن 
و نەدەب���وو هیچیان رەتیبکەن���ەوە. تەنها مێیەی 
بزنەکێ���وی نەب���ێ بەلای���ەوە گرنگ نەب���وو، بە 
س���مەکانی زەوی دەکۆڵی. بزنەکێوییەک بەناوی 

کیودۆ، وتی:
-شێر زۆر دڵخۆش دەبێت یەکێک لە خێزانەکەمان 
بخوات، باش���ە چۆن بزانین ل���ەو ئاهەنگە ئێمە 

ناخوات؟ 

مێیەکانی تر هاوڕا بوون و وتیادان:
-بەڵێ... بەڵێ، وایە.

کیودۆ وتی:
-خ���ۆم بەتەنها دەچم، گەر نەچ���م، رەنگە ببێتە 

کێشە.
نێرەکانیش وتیادان:

-بابڕۆین.
مێیەکە، مڕەیەکی کرد و س���مەکانی وەستاند، لای 

دیارییەکانی شێری پاشا
ناوچە: کۆی

ئەستەم بوو ئاهەنگێکی وا رەت بکاتەوە کە خواردن 
و خواردنەوەی تیادا بێت.

وردە وردە ئاژەڵەکان یەک لە دوای یەک رۆیشتن 
ب���ۆ ئاهەنگەک���ە ))پڵن���گ، کەروێش���ک، زێبرا، 
مش���کەکوێرە، فیل، چەقەڵ، قومقومۆکە، رێوی، 
کەمتیادار، دەڵەک، مار، مەیمونی بابوون )کە زۆر 
فزولی بوو و نەیدەتوانی لە دوورەوە بوەس���تێ(، 
کەر، گامێشی نیل...((. بەڵێ، ئاهەنگێک بوو بۆ 

هەمووان.
س���ەرەتا بە هەڵپەڕکێ دەستیانپێکرد، مەیمونەکە 
سەرچۆپی گرتبوو، چەقەڵیش گۆرانیی دەوت. دوای 
ئەوە کەوتنە خواردن���ی هەنگوین و خواردنەوەی 
ش���یر، تەنانەت شێر و پڵنگ و کەمتیادار و رێوی 
و چەقەڵی���ش لەگەڵیدان خ���واردن، وەک ئەوەی 

هەرگیز تامی خوێنیان نەکردبێ. 
ش���ێرەکە، هەرچەند س���ەیری دەکرد، قورسبوو 
بەلایەوە لە ئاهەنگێکی وا گەورەدا بتوانێ خزمەتی 

هەمووان بکات.
شێرەکە وتی:

-ئاژەڵەکانم گوێبگرن...
پاش ئەوەی قاپی هەنگوینەکەی لس���تەوە )پاشا، 
پێش هەمووان دەست بە خواردن دەکات و لە دوای 

هەمووانیش تەواو دەبێ، باشیشی دەخوارد(.

دووبارە وتی:
-ئاژەڵەکان���م، دەمەوێ هەریەکەتان دیارییەکتان 
بدەمێ، بۆ ئەوەی بزانن کە من چەند پاش���ایەکی 

باشم. 
-زۆر سوپاس، زۆر سوپاس، زۆر سوپاس...

لە هەموو لایەکەوە سوپاس دەوترا. 
هەندێکیان دەترسان ئەوانەی لەپێشەوەن باشترین 

دیارییان بەربکەوێ.
شێرەکە نەڕاندی:

-لە ش���وێنی خۆتان بوەس���تن، ه���ەر کامێکتان 
دەس���ت ببات بۆ دیارییەکان، هی���چ وەرناگرێت. 

چاوبرسییەکانیش دوایین کەس وەریدەگرن.
ئیتر کەمێک دەنگەدەنگەکە هێور بووەوە.

شێرەکە وتی:
-کێ حەزی لە قۆچە؟ با لەلایەک بوەستێ. 

قۆچ! کیودۆ لە هاوڕێیەکی پرسی:
-بەلات���ەوە چۆنە؟ تۆبڵێی ش���ێوەمان بەقۆچەوە 

جوان بێت؟
بزنەکێوییەکە وتی:

-بەڵێ،بەڵێ، بەڵێ. 
چوو لە لایەک وەستا.

-ها... 
شێرەکە دوو قۆچی خستە سەر سەری بزنە نێرەکە 

دیارییەکانی شێری پاشا



دیارییەکانی شێری پاشا120



121

و مێیەکە هیچی وەرنەگرت، چونکە لەلاوە وەستا 
ب���وو. فیلەکە، ش���ێوەی بزنەکێوییەک���ەی بینی، 
بەهەموو قورسایی لەشییەوە چووە نزیک شێرەکە 

و وتی:
-منیش قۆچم دەوێ.

دوو قۆچی سپی و جوانی بە دەم هەڵگرتبوو. 
شێرەکە نەڕاندی:

-چاوبرسیی ئازا، چونکە ئازابووی، قۆچەکان با 
لەناو دەمتدا بچەقن و بۆت نییە لەس���ەر س���ەرت 

هەڵیبگری وەک بزنەکێوییەکە. 
فیلەکە بەهەناسەبڕکێوە وتی:

-ئەی خودایە، ئێستا لووتم زۆر کورتە، ناتوانم 
هەناسە بدەم. 

شێرەکە، لووتی فیلەکەی راکێشا تا سەر زەوی و 
وتی:

-ها... ئاوا باشترە.
فیلەکە وتی:

-زۆر سوپاس.
چوو لە لایەک بە دوو قۆچی س���پی لەناو دەمی و 

لووتێکی درێژەوە وەستا.
هێش���تا کۆمەڵێک قۆچ مابوو. کەرکەدەن لەو ناوە 

دەسووڕایەوە...

-ئۆی! باش���ە، چونکە تۆ لوت لە هەموو شتێک 
وەردەدەی، قۆچەکە بە لوتتەوە دەنووسێنم.

-ئۆی! نەخێر، نامەوێت هیچ ببەم.
ویستی بە قۆچەکان پەلاماری شێرەکە بدات، بەڵام 
ش���ێرەکە زللەیەکی توندی لێدا، سەری یەکێ لە 
قۆچەکان پەڕی و لا چاوەکانی ئاوس���ا، هەر بۆیە 
تا ئێس���تاش کەرکەدەن زۆر ناشرینە و قۆچەکانی 

بەشێوەیەکی ناڕێک و سەیر بەسەریەوەیەتی.
شێرەکە چووە لای کۆمەڵە دیارییەکی تر، وتی:

-ئەوانەش کۆمەڵێ گوێچکەی جوانن. 
ش���ێرەکە دوو جووت گوێچکەی درێژی بەدەستەوە 
بوو و نەشیویس���ت دایانبنێتەوە، چونکە پاش���ا 

کاری لەو جۆرە ناکات. 
-ئۆووو! ئەمانە وەرگرن.

خستییە سەری دوو ئاژەڵی نزیک خۆی. ئەوانیش 
کەر و کەروێش���ک بوون، پێشیان خۆش نەبوایە، 

دەبوایە هەر بڵێن سوپاس. 
شێرەکە وتی:

-نۆرەی ئەوانەیە کە بەرگی جوانیان دەوێت. 
لەمەیان���دا دەبوای���ە وریای���ی و زیرەکیی خۆی 
ئاژەڵ���ەکان  زۆرب���ەی  چونک���ە  بەکاربهێن���ێ، 
مەبەستیادان بوو بە جوانترین شێوە لە بەرچاوی 

دراوسێکانیان دەرکەون. 

پڵنگ، جلێکی پەڵاوی وەرگرت. زێبرا، چاکەتێکی 
خەت خەت، بەڵام چیرۆکی ئەسپ و گا، چیرۆکێکی 

درێژ بوو. 
ئەسپەکە وتی:

-ئێمە لای جووتیادار لە کێلگە کار دەکەین.
گاکە وتی:

-دەبێ هەموو رۆژێ بەرگێکی تازە بپۆشین.
ئەسپەکە وتی:

-یەک بەرگ بەشمان ناکات.
گاکە وتی:

-نامانەوێ���ت جووتیادارەک���ە بە ئێم���ەی ئاژەڵ 
پێبکەنێت.

شێرەکە وەڵامی دایەوە:
-باشە، باشە. 

شێرەکە، لارولەنجەی ئەسپەکە و دەنگە دلێرەکەی 
گاکەی بە دڵ بوو، بەشێوەیەکی جوان وتی:

-وەرنە پێشەوە. 
یەکەمجار ئەسپەکە هاتە پێشەوە و چەند بەرگێکی 
وەرگرت: خۆڵەمێشی، کەستانەیی، قاوەیی، سپی 

وەک بەفر، رەش وەک شەوەزەنگ.
ئەسپەکە زۆر سوپاسی شێری کرد. 

ئەس���پەکە، بە لەبەرکردن و داکەندنی بەرگەکان 
مان���دوو ب���وو، جلێکی لەبەرک���رد و ئەوانی تری 

بەسەر منداڵەکانیدا دابەشکرد، بۆیە لەو رۆژەوە 
ئەسپ تەنها یەک بەرگی هەیە، بەڵام هەر ئەسپە 

رەنگەکەی لەوی تر جیاوازە.
گاکە، بەرگێکی رەنگاورەنگ و چاکەتێکی س���وور 
و جلێکی رەش���ی جوانی وەرگ���رت. ئەویش وەک 
ئەسپەکەی کرد، یەک بەرگی پۆشی و ئەوانی تری 

دا بە منداڵەکانی.
کاتێ شێرەکە سەرقاڵی گفتوگۆ بوو لەگەڵ گاکە، 

دەنگێ لەناو قەرەباڵغییەکەوە شیڕاندی:
-هۆ... هۆ... ئەی من چی؟ هەموو شتە باشەکان 

مەدە بە ئەسپ و گاکە.
ئەوە زەڕافە بوو.

شێرەکە وتی:
-چەند چاوقایمە. 
بەسەریدا نەڕاندی:

-چۆن دەوێری بەسەر پاشادا دەنگ بەرزبکەیتەوە؟ 
لەئێستاوە ئیتر قسە ناکەی.

بەو هۆیەوە، زەڕافە دەنگی لەدەست دا. هەروەها 
بۆ ئەوەش بوو پیش���انی ئاژەڵەکانی تر بدات کە 

نابێ پەلە بکەن.
ش���ێرەکە لەن���او قۆچەکاندا گ���ەڕا و دوو قۆچی 
گونجاوی بۆ گاکە دۆزیی���ەوە و پیایدا. گاکە زۆر 

سوپاسی پاشاکەی کرد و رۆیشت.
زەڕافەکە ماتیی دایگرتبوو و نەیدەتوانی یەک وشە 
بڵێت. ش���ێرەکە تاڕادەیەک بەزەیی پێیدا هاتەوە، 

وتی:
-بەرگێکی تایبەت بۆ تۆ و دوو قۆچی گونجاویش. 
زەڕافەکە بەرگەکەی پۆش���ی و دوو قۆچەکەی دانا. 
شێرەکە لەسەرەوە بۆ خوارەوە سەیری زەڕافەکەی 

دەکرد و وتی:
-ملێکی درێژیش���ت دەدەمێ بۆ ئ���ەوەی بتوانی لە 
دوورەوە دوژمن ببین���ی، هەروەها قاچی درێژیش 

بۆ ئەوەى بتوانی خێرا رابکەی.
زەڕافەکە، بە دیارییەکانى رازیی بوو. 

لەو کاتەی شێرەکە سەری سوڕاند، لەپڕ شتێک
لەنێوان چنگی جووڵایەوە 

-وەی!
نەڕاندی و بازێکی دا. 

پێش ئەوەی تاوانبارەکە بۆی دەربچێ، ش���ێرەکە 
لەژێر قاچیدا پانیکردەوە و سەریشی رەش و شین 

کردبووەوە. ئەو ئاژەڵە، قومقومۆکە بوو. 
شێرەکە وتی:

-ئەوە هەڵەی خۆت بوو، لەمەودوا سەرت هەر بە 
شینی دەمێنێتەوە. 

بەهۆی گەرما و برسێتییەوە، شێرەکە ماندووبوو، 

)هەنگوینی���ش خواردنی ش���ێر نیی���ە(. ئیتر هەر 
ئاژەڵە ئەوەی ویس���تی بردی؛ مەیمونی بابوون، 
کلکێکی لەسەر شێوەی داس دەستکەوت. کەروێشک 
و مش���کەکوێرە، کلک���ی درێژی���ان دەس���تکەوت، 
بەڵام نەیانویس���ت و ش���اردیانەوە. بزن، ریشی 
دەستکەوت. ئاژەڵەکان بەیەکتر پێدەکەنین، بەڵام 

شێرەکە دەیوت:
-ئەوەی وەرتانگرتووە، دەبێ بەکاریانبهێنن.

-ئەوانی تر... ئەوانی تر... 
بانگی دەکردن. 

گامێش����ی نیل، چوار ددانی ق����ورس و گەورەی 
وەرگ����رت. م����ار، بەهەڵ����ە ئ����ەو دەرمانەی کە 
لەناو کولەکە زەردەکە بوو و هی ش����ێرەکە بوو 
ل����ە راوچییەک دزیبووی، ب����ردی و بەیەک قوم 
هەم����ووی خواردەوە، لەناو گ����ەدەی وەک ئاگر 
وابوو، ویستی بیتفێنێتەوە، بوو بە ژەهر. مارەکە 
وەک ش����ێتی لێهات، لەتاو ئازار، دەیویس����ت 
هەر بگەزێ، قەپێکی لە قاچی ش����ێرەکە گرت و 
ش����ێر هاواری کرد، بەڵام هیچ ش����تێک یارمەتی 
نەدەدا، لەس����ەر سک خۆی خش����اند و رۆیشت. 
لەو رۆژەوە، هەر ش����تێک ببین����ێ، دەیگەزێ و 

ژەهرەکەی بەکاردەهێنێت.
لەلایەکی ترەوە، دەڵەک شووشە بۆنەکەی شێرە 

مێیەک���ەی دزی و هەمووی بەخۆی���دا کرد، لەتاو 
بۆنەکە، هەموو ئاژەڵەکان لوتی خۆیان گرتبوو. 
هەرچی ماب���وو لە: قۆچ، س���م، کلکی بچووک و 

درێژ، بردیان و دوورکەوتنەوە.
چەقەڵ و کەمتیادار وتیادان:

-ئەی ئێمە؟ هیچمان دەستنەکەوتووە. 
بەهۆی ئەوەی زۆر بۆڵەبۆڵکەر بوون، ش���ێرەکە 
س���ەیری ئەملا و ئ���ەولای دەک���رد و هیلاکی پێوە 
دیاربوو، ئەوەی ماب���وو، تەنها بۆڵە و پێکەنین 

بوو، بە چەقەڵ و کەمتیاداری وت:
-چیت���ان دەوێ بیب���ەن و یەک چرک���ە لەم ناوە 

نەمێنن. 
ئەو دووانە، ئەوەی مابوو بردیان، بۆیە تائێستا 
کەمتیادار بەدەنگی بەرز بە ئاژەڵەکانی تر پێدەکەنێ 

و هیچ دڕندەیەکیش ناتوانێ چەقەڵ بخوات.
لە کۆتاییدا پیرە کیسەڵ گەیشت، هیچ دیارییەک 
نەمابوو ب���ۆی، بۆیە تائێس���تا ب���ەو رەقەیەوە 

دەسووڕێتەوە کە تیمساح بۆی دروستکردبوو.
بۆقیش بەه���ۆی چاوەڕوانی���ی زۆرەوە، گەرمای 
بووبوو، چووب���وو مەلەیەکی خێرا بکات. کاتێک 
لەناو ئاو بوو، یەکێک جلەکانی دزیبوو و بێ جل 
مایەوە، بۆیە تائێس���تا شەرم دەکات بێتە بەردەم 
ئاژەڵ���ەکان. ئەگەر بیەوێ تۆزێک بێتە بەر هەتاو 
و خۆی گەرم بکاتەوە، ه���ەر گوێی لە جوڵەیەک 
بێت، خ���ۆی فڕێدەداتەوە ناو ئاو. ش���ەوان کاتی 
تاریکی، خۆی و هەڤاڵەکانی دێنە دەرەوە، گوێمان 
ل���ە گلەییەکانیانە کە دەڵێن: ک���وا، کوا، کوا... 

بەرگەکانمان کوا.

سەردەمانێک، مەیمون وەک ئێستا ناسک و باریک 
نەبوو، بەڵکو ئاژەڵێکی بچووکی ورگ زلی س���ک 

مواوی بوو، کەم جوڵە بوو. 
بۆ هەنگەهارە خۆش و ئاسان بوو لەدواوە کلکیان 
رابکێش���ێ، بەو کردەیە؛ مەیمونەکانی زۆر تووڕە 
دەکرد. ئەوانیش لەس���ەر دارەکانەوە تۆوبارانیان 
دەکرد و کاتێ لەس���ەر لقی دارێکیش بیویس���تایە 
لەب���ەر خۆر خ���ۆی گ���ەرم بکات���ەوە، لقەکەیان 

لێدەکردەوە. 
هەنگەهارە، ئەم کاران���ەی مەیمونەکانی پێخۆش 

نەبوو، ویستی تۆڵەیان لێبکاتەوە.
رۆژێک، بە دەنگێکی وەک هەنگوین شیرین وتی:

-هاوڕێ خۆشەویس���تەکانم، دەمەوێت نهێنییەکی 

گەورە بەئێوە بڵێم. 
مەیمونە بەتەمەنەکە وتی:

-ئاگادارتان دەکەمەوە باوەڕی پێمەکەن، ئەمەش 
فێڵێکی شەڕانی تریەتی.

ب���ەڵام هەنگەهارە زۆر لە مەیمون���ەکان پاڕایەوە 
بەس گوێی ل���ێ بگرن بۆ ئەو نهێنیی���ە تایبەتە. 
بەهۆی ئەوەی مەیمون بە سروشتی خۆی ئاژەڵێکی 
نامۆیە؛ بەهێمنی وردە وردە بەسەر دارەکە کەوتن 

و لێی نزیکبوونەوە.
هەنگەهارە، دیس���انەوە بەدەنگێکی شیرینی وەک 

هەنگوین، وتی:
-هەلێک���م بدەنێ با چاکەیەکت���ان لەگەڵدا بکەم؛ 
لەس���ەر ئەو چیایەی بەتەنیشت دەریاچەکەوەیە، 

بەزمی هەنگەهارە و مەیمون

ئەش���کەوتێکی لێیە، لە قووڵایی ئەش���کەوتەکە، 
شانە هەنگی زۆر گەورەی لێیە، پڕن لە هەنگوینی 
رەن���گ ئاڵتونی. ئەم نهێنییە، تەنها من دەیزانم، 

وەرن لەگەڵم رێگەکەتان نیشان دەدەم.
مەیمونەکان ریز ب���وون و بەدوای کەوتن، بیریان 

لەو خۆشییە دەکردەوە کە چاوەڕوانیان دەکات.
دەم  گەیان���دە  مەیمونەکان���ی  هەنگەه���ارە، 
ئەشکەوتەکە. ئەشکەوتەکە، بنمیچەکەی زۆر نزم 

بوو...
-فەرموون، فەرموون بچنە ژوورەوە.

هەر ک���ە مەیمونەکان چوونە ناو ئەش���کەوتەکە، 
هەنگەهارە کەوتە تەپەتەپ بە قاچەکانی، دەنگەکە 

لەناو ئەشکەوتەکەدا دەزرنگایەوە. 
-ئۆی خودایە! ئەوە چییە؟

هەنگەه���ارە قیژاندی و وا خۆی نیش���اندا کە زۆر 
دەترسێ. هاواری کرد:

بنمیچی ئەش���کەوتەکە  وا خەریکە  -هاوڕێکان���م 
دەکەوێتە خوارەوە، بەپەلە دەستان بەرز بکەنەوە 
و رایبگ���رن، وا دەچمە خ���وارەوە کۆڵەکە دەهێنم 
ب���ۆ راگرتن���ی و لە ش���وێنی خۆتان بوەس���تن و 

دەستەکانتان نەجوڵێنن، بەتوندی رایبگرن.
مەیمونەکان وەک ئەوەی دوای کرد، بەقسەیان کرد. 
وەک مردوو وەستابوون و دەستیان بە بنمیچەکەوە 

گرتبوو، دەترسان بڕمێ بەسەریاندا. 

مەیمونەکان دەیانوت:
-ئای خ���ودای گ���ەورە! هاوکارمان ب���ە، بەڵکو 
هەنگەهارە زوو بێتەوە و هاوکاریمان بۆ بهێنێت.

هەنگەهارەش رۆیشتە خوارەوە بەرەو دەریاچەکە، 
لە دڵی خۆیدا دەیوت:

-ئەمانە چ جۆرە ئاژەڵێکن!
دەگەڕا بەدوای شوێنێکی هەتاودا بۆ ئەوەی خەوێکی 

خۆش لەبەر گەرمیی خۆردا بکات.
لە گەرمیی نیوەڕۆ و س���اردیی شەو و لەو کاتەی 
رووناکیی ئەس���تێرەکان لەناو ئاوی دەریاچەکەدا 
دەدرەوشانەوە، مەیمونەکان وەک بت وەستابوون 
و جوڵەی���ان نەدەک���رد، بەهەم���وو توانایانەوە 

بنمیچەکەیان گرتبوو.
کاتێ���ک بەرەبەیان���ی، خ���ۆر ل���ە رۆژهەڵاتەوە 
دەرکەوت، مەیمونە پیرەکە بیرۆکەیەکی بۆ هات؛ 
پەنجەیەک���ى بەهێمنی جوڵاند و دواتر ئەوانى تر، 
دوایی هەموو دەستی لابرد و سەیری مەیمونەکەی 
تەنیشتی کرد هەموو گیانی ئارەقە و هیلاکە، زانی 
هەنگەهارە فێڵی لێکردوون، ئیتر یەک لەدوای یەک 
دەس���تیان هێنایە خوارەوە، کە سەیری جەستەی 
خۆیانیان کرد؛ گۆڕابوون، ئەو هەموو هیلاکییە، 
ورگی بچووک کردبوونەوە، قۆڵیان درێژ و باڵایان 

بەرز بووبوو. 

مۆتلا و فێری
ناوچە: بۆتسوانە

س���ەردەمانێک لە ناوچەی کالاهاری، ئاژەڵەکان 
لەگ���ەڵ یەکت���ری گفتوگۆیان دەک���رد. دووان لەو 
ئاژەڵانە؛ کەمتیادار و کەروێش���کی کێوی، پزیشک 
بوون، هەرچەندە هاوڕێ بوون، بەڵام کێبڕکێیەکی 
توند لەنێوانیان���دا هەبوو، زۆر جار گفتوگۆیەکی 
توندی���ان دەبوو بۆ ئەوەی نیش���انی بدەن کامیان 

زاناترن.
لە یەکێک لە گفتوگۆکاندا کەمتیادارەکە وتی:

-م���ن بەتەمەنت���رم، بە سروش���تییش مێش���کم 
گەورەترە.

کەروێشکەکە وتی:
-وانیی���ە، توانا و بەرگریی گرنگ���ە. بۆ نموونە؛ 
کاممان دەتوانین باشترین دەرمان دروستبکەین کە 

درێژترین کات بەرگەی تینی ئاگر بگرین؟

کەمتیادارەکە وتی:
بوونەوەرە  ئایا  کرد...  -پرس���یارێکی گەمژانەت 
کێویيەکان لە کاتی پەیدابوونی مەترس���يی دوای 
وش���کبوونەوەی گیای بەهارە، بۆ دەرمان دەچنە 

لای کێ؟
کەروێشکەکە وتی:

-وەرە با توانای خۆمان تاقیبکەینەوە، با چاڵێک 
هەڵبکەنین و لەناو چاڵەکە شوێنی خۆشاردنەوە 
دروست بکەین بۆ پاراس���تنی خۆمان، دوای ئەوە 
لەن���او چاڵەکە ئاگرێک بکەین���ەوە و هەریەکە و 
شەوێک لەناو ئەو چاڵەدا بمێنینەوە. لەو کاتەدا 
دەتوانی���ن دەرمانەکانمان تاقی بکەینەوە، ئەوەی 
بتوانێ هەموو ش���ەوەکە بە ب���ێ زیان بمێنێتەوە، 

بەدڵنیاییەوە ئەوە بەتواناترە.

-بیرۆکەیەکی باشە. 
کەمتیادارەکە هاوڕابوو. 

دوای ئەوە دەستیانکرد بە هەڵکۆڵین، هەریەکەیان 
بەپێی سروشتی خۆیان شوێنیان بۆ خۆحەشاردان 

و بەرگریی گڕی ئاگرەکە دروستکرد.
هەمیش���ەیی،  سروش���تی  وەک  کەمتیادارەک���ە 
ئەشکەوتێکی تەنکۆڵەی دروستکرد. کەروێشکەکەش 
وەک ئ���ەوەی راهاتب���وو، کەوتە دروس���تکردنی 
کارەکەیان  راڕەوێکەوە.کاتێک  بەچەن���د  لانەیەک 
بەدڵی خۆیان تەواوک���رد، هەریەکەیان کۆمەڵێک 
داروپەردوویان کۆکردەوە و خستیادانە ناو چاڵەکە 

و ئامادەیانکرد بۆ ئاگر تێبەردان.
کەروێشکە کێوییەکە وتی:

-فێری، وەک وتت ل���ە من بەتەمەنتری، بۆیە وا 
باشە من پێش تۆ بچمە ناو چاڵەکە.

هەردووکیان چوونە لای چاڵەکە. کەروێشکەکە لە 
بەردەم سەرەتای راڕەوەی چاڵەکەی دانیشت لەو 
کاتەی کەمتیادارەکە خەریکی ئاگرکردنەوەکە بوو، 
ه���ەر کە ئاگری لە دارەکان ب���ەردا، بەپەلە چووە 
دەرەوە و لە قەراغ چاڵەکە وەستا و سەیری دەکرد 

بزانێت چی روو دەدات.
کاتێ دووکەڵی ئاگرەکە گەیش���تە کەروێش���کەکە، 
کەروێشکەکە رۆیشتە دوورترین راڕەوی لانەکە کە 
گڕی ئاگرەکە نەیدەگەیشتێ. پاش کەمێک گەڕایەوە 

سەرەتای راڕەوەکە و بەترسەوە هاواری دەکرد: 
-فێری، سووتام.

کەمتیادارەکە وەڵامی دایەوە:
-لەسەر سەر بوەستە.

کەروێشکەکە جارێکی تر سەری لە کونەکە دەرهێنا 
و دەیزریکاند:

-فێری، من هەر دەسووتێم. 
کەمتیادارەکە ئامۆژگاریی دەکرد:

-دابنیشە.
بەئازارەوە هاواری دەکرد:

-فێری، من هەر دەسووتێم.
کەمتیادارەکە پێشنیازی دەکرد:

-هەوڵبدە بوەستە.
مۆت�ل�ا، بە بۆڵەوە و لەهەمانکاتیش���دا پێیەکانی 
خس���تبووە س���ەر دەمی بۆ ئ���ەوەی پێکەنینەکەی 

بشارێتەوە:
-فێری، وەس���تان خراپترە لە دانیشتن، من هەر 

دەسووتێم.
کەمتیادارەکە وتی:

-باشە، لەسەر لا پاڵبکەوە.
پاش بێدەنگییەکی زۆر، کە ئاگرەکە دامرکایەوە، 
کەمتیادارەک���ە س���ەیری ن���او چاڵەک���ەی کرد، 

کەروێشکەکە دیارنەمابوو.
کەمتیادارەکە لەبەر خۆیەوە وتی: 

-بەدڵنیاییەوە، کەروێشکەکە سووتاوە و مردووە.
گەڕای���ەوە ماڵەوە و دڵخۆش ب���وو کە ئیتر کەس 

رکابەریی ناکات لە پیشەکەی. 

بەیانیی رۆژی دوات���ر، فێری چووە لای چاڵەکە، 
خۆڵەمێش���ەکەی لاب���رد، زۆر سەرس���ام بوو کە 
مۆتلای بینی لە لای راڕەوی چاڵەکە دانیش���تووە، 
وای پیشاندا کە تاقیکردنەوەیەکی ئاسان نەبوو، 

وتی:
-بەڵێ، لە خوارەوە زۆر گەرم بوو، بەڵام دەرمانی 

دژەگەرمییەکەم زۆر باش کاری کرد. 
وەرە فێری، ئیتر نۆرەی تۆیە.

دارەکانی���ان لەناو چاڵ���ی کەمتیادارەکە ریز کرد 
بەدڵ���ی کەروێش���کەکە. کەمتیادارەک���ە چووە ناو 
چاڵە ئەش���کەوتییەکەى و ب���ە رێکی جێگەی خۆی 
کردەوە. کەروێش���کەکە گڕی ب���ەردا لە دارەکان و 
کەمێک دوورکەوتەوە و چ���ووە قەراغ چاڵەکە بۆ 

چاودێریکردنی.
هەر زوو کەمتیادارەکە هاواری کرد:

-سووتام. 
کەروێشکەکە وەڵامی دایەوە:

-لەسەر پێ بوەستە.
کەمتیادارەکە هاواری دەکرد:
-مۆتلا، من هەر دەسووتێم.

کەروێشکەکە ئامۆژگاریی دەکرد:
-دانیشە.

کەمتیادارەکە دەیقیژاند:
-مۆتلا، من دەسووتێم. 

کەروێشکەکە وتی:
-بەپێوە بوەستە.

کەمتیادارەکە بەخەمبارییەوە دەیوت:
-مۆتلا، بەپێوە وەستان خراپترە لە دانیشتن.

کەروێشکەکە دووبارەی کردەوە:
-باشە باشە... وەک من بکە، لەسەر لا پاڵ بکەوە.
کەروێشکەکە لە خۆشیی ئازارەکانی رکابەرەکەی، 
چەپڵەی لێدەدا. دواى ئەوە زریکەیەک هات و دەنگ 

نەما.
مۆتلا، بەدڵخۆشییەوە بەرەو ماڵەوە رۆیشتەوە.

ب���ۆ رۆژی دواتر، مۆت�ل�ا گەڕایەوە بۆ ش���وێنی 
ئاگرەکە، بینی جەس���تەی کەمتیادارەکە لەبەردەم 

چاڵە ئەشکەوتییەکەی بووە بە خەڵوز. 
کەمتیادارەک���ەی  گوێچکەیەک���ی  کەروێش���کەکە، 
ب���ڕی و وەک فیلەک���ە بەکاری دەهێن���ا و ئاوازی 
خۆش���ی پێ لێدەدا. ئاژەڵەکان، بۆ گوێگرتن لای 

کۆبووبوونەوە. 
کەروێشکەکە کاتێک بینیی گوێگرەکانی زۆر بوون، 
زۆر لەخۆبای���ی بوو، بە رۆح زلییەکەوە گۆرانیی 

بۆ دەوتن و دەیوت:
مۆتلا، باشترین پزیشکە لەسەر زەوی 

فێری، رکابەرێکی منداڵ بوو 
گوێم لێبگرن؛ من ئێستا ئەم میوزیکە بە کونە گوێی 

ئەو لێدەدەم.
لەو کاتەی بەپۆزێکەوە خۆی بادەدا و ش���انازیی 
بە سەرکەوتنی بەس���ەر کەمتیادارەکەدا دەکرد... 
تلادی، باڵندەیەکی رەشی قەترانیی بریسکەدار کە 
وەک رۆژ دەدرەوشایەوە، لە هەورەوە بەرەو لایان 

هات و نیشتەوە:
-من میوزیکەکەی تۆم پێخۆشە.

هەروەها وتی:

-دەتوان���م لێ���ت وەربگ���رم و منی���ش ئاوازێکی 
دڵخۆشکەرە لێبدەم.

کەروێشکەکە پێدەکەنی:
-چی! فیکەک���ەت بەقەرز بدەمێ؟ ئ���ەوە من نیم، 
بەدڵنیاییەوە تۆ بەرەو ه���ەور دەفڕی و دەیبەی. 

باشە چۆن بتوانم بتگەمێ بۆ ئەو سەرەوە؟
بەڵام ت�ل�ادی ب���ەردەوام بوو ل���ە داواکارییەکەی 
و بەڵێنی پێ���دا کە لەلایەوە بمێنێت���ەوە کاتێ کە 

ئاوازەکە بەو یارییە جوانە لێدەدا.
-زۆر باشە. 

دوای ت���ۆزێ بۆڵەبۆڵ، بەنابەدڵییەوە فیکەکەی دا 
بە تلادی.باڵندە درەوشاوەکە، یەکسەر بەڵێنەکەی 
ش���کاند و بەرەو ئاس���مان فڕی و بەدەم فڕینەوە 
میوزیکی لێ���دەدا. دەرکەوت کە هیچ نیەتێکی نییە 

فیکەکە بگەڕێنێتەوە بۆ خاوەنەکەی.
مۆت�ل�ا زۆر تووڕە بوو، بەتایبەت���ی کە گوێی لە 
پێکەنین���ی گاڵتەجاڕان���ەی گوێگرەکانی بوو بەو 

هەموو شانازییەی کە بەخۆیەوە دەکرد.
تۆزێک س���ووڕایەوە و نەیدەزان���ی چۆن فیکەکەی 
دەس���تبکەوێتەوە. ل���ە دواییدا بڕی���اری دا داوای 
ئامۆژگاری و هاوکاریی لە جاڵجاڵۆکە )سیکۆگۆ( 

بکات.
لە وەڵامی داواکاریی کەروێشکەکە...

-دەتوان���م تۆڕێک بۆ لەش���ت بچن���م، هەروەها 
راتبکێشم بۆ سەرەوە بۆ لای تلادی.

ب���ێ دواکەوتن دەس���تیکرد بە چنین ب���ە دەزووی 
توندوتۆڵ���ی باریک بە دەوری لەش���ی مۆتلا، تا 

دڵنیابوو لە س���ەلامەتیی تۆڕە ئاوریش���مییەکە. 
هەروەها کەوتە رستنی دەزووی باریک بەمەبەستی 
راکێشانی بۆ سەرەوە، ئیتر بەرەو سەرەوە رۆیشت 
و مۆتلای بەدوای خۆیدا راکێش���ا. کاتێ تلادی لە 
ئاسمانەوە لە ماڵەکەی خۆیەوە سەیری خوارەوەی 
دەکرد، بینی کەروێش���کەکە بەرەو لای ئەو دەفڕێ 

بەتەنیشت جاڵجاڵۆکەکەوە، زۆر سەرسام بوو.
بەسەرسامییەوە قیژاندی:

-ئ���ەوە چییە!؟  ئەوە مۆتلا فێری فڕین بووە وەک 
من؟ دەبێ فیکەکەی ب���ۆ بگەڕێنمەوە، چونکە ئەو 
ل���ە من زۆر زیرەکت���رە! بە رێ���زەوە فیکەکەی بۆ 
خاوەنەک���ەی گێڕایەوە. لەگ���ەڵ جاڵجاڵۆکەکە، 
لەسەرخۆ و بەهێمنیی وردە ورردە بەرەو خوارەوە 
گەڕانەوە و گەیش���تنە س���ەر زەوی. کەروێشکەکە 
بەختەوەر ب���وو بەوەی کە رایەڵەی جاڵجاڵۆکەکە 
ئاژەڵەکانی سەرس���ام  نەدەبینرا،  لە خ���وارەوە 
کردبوو، وایاندەزانی بەهۆی توانای جادووییەوە 
توانیویەتی بفڕێ. مۆتلا روویکردە ئەوانەی پێش 

تۆزێک گاڵتەیان پێدەکرد و وتى:
-وەک بینیتان هاوڕێکانم، تەنانەت تلادیی باڵندە 
جادووگەرە درەوش���اوەکەش هێن���دەی من توانای 
نەبوو. بەدڵنیاییەوە، کەس وەک من توانای نییە.
مۆت�ل�ا، لە دڵەوە سوپاس���ی س���یکۆگۆی کرد بۆ 
ئ���ەو یارمەتییەی کە ب���ۆ گەڕاندن���ەوەی فیکەکە 
وەریگرتبوو، ئەوەش بووە س���ەرەتای هاوڕێیەتی 
نێوان کەروێشک و جاڵجاڵۆکەکە، کە تائێستاش 

بەردەوامە.

دەگێڕنەوە؛ شێرێک بەناوی سیمبا، لە ئەشکەوتێکدا 
بەتەنه���ا دەژیا. ل���ە تەمەنی گەنجێتی���دا، ئەو 
تەنهاییەی بەلاوە ئاسایی بوو، بێزاری نەکردبوو. 
پێش گێڕانەوەی ئەم چیرۆکە، قاچی بەس���ەختیی 
بریندار بووب���وو، تاڕادەیەک نەیدەتوانی خواردن 
بۆ خۆی پەیدا ب���کات. دوای ئەوە، بۆی دەرکەوت 

هاوڕێیەتی سوودی خۆی هەیە.
هەموو ش���تێک ب���ە خراپیی بەڕێ���وە دەچوو، تا 
ئ���ەو رۆژەی کەروێش���ک )س���ونگۆرۆ(، ب���ە لای 
ئەشکەوتەکەیدا تێپەڕی و سەیری ناوەوەی کرد. 

س���ونگۆرۆ، بینی���ی ش���ێرەکە زۆر برس���یەتی، 
دەستبەجێ کەوتە بایەخدان بە هاوڕێ نەخۆشەکەی 
و ئاگاداری پێداویستییەکانی دەبوو. بە چاودێری 
و ئاگاداریی���ە وردەکەی کەروێش���کەکە، س���یمبا 

بەرەو باش���تر دەڕۆیش���ت، تاڕادەیەک دەیتوانی 
راوی بچووک بکات کە بەش���ی هەردووکیان بکات. 
ئەوەندەی نەخایاند، ئێس���قانێکی زۆر لەبەردەم 

ئەشکەوتەکەدا کۆبووەوە. 
رۆژێکی���ان، کەمتیادارێ���ک بەن���اوی )نیانگاو(، 
دەسووڕایەوە بەو هیوایەی کە خواردنێک بۆ ژەمی 
ئێوارەی پەیدا بکات. بۆنی مۆخی ناو ئێسقانەکان، 
بەرەو بەردەم ئەش���کەوتەکەی سیمبا کێشی کرد. 
دیاربوو نەیدەوێرا بیاندزێ، چونکە دەترسا وەکو 
هەموو کەمتیادارەکانی تر، ترسنۆکانە بیریکردەوە. 
تاکە رێگە بۆ بەدەستهێنانی ئێسقانەکان؛ ئەوەیە 

خۆی بکات بەهاوڕێی سیمبا.
بەخشکەیی چووە بەردەم ئەشکەوتەکە و کۆکەیەکی 

کرد. 

شێرەکە بۆڵەیەکی کرد:
-ئەوە کێیە ئ���ەم بۆن بۆگەنە، ئەم ئێوارەیەم لێ 

تێک دەدا؟
هەستایە سەر پێ و وەستا بزانێت کێیە. 

کەمتیادارەکە ش���ڵەژا، تۆزێ���ک ئازایەتی هەبوو 
ئەویشی لە دەست دا...

-من هاوڕێتم نیانگاو، هاتووم پێت بڵێم ئاژەڵەکان 
بەه���ۆی دووریت���ەوە زۆر غەمب���ارن، چاوەڕێین 
هەرچی زووە تەندروستیت باش بێت و بگەڕێیتەوە 

نێوانمان. 
شێرەکە وتی:

-باش���ە بڕۆ دەرەوە... لاى م���ن، هاوڕێ دەبوایە 
زووت���ر هەواڵی منی���ان بپرس���یایە. پێش ئەوەی 

چاوەڕێی چاکەی من بێت، بڕۆ دەرەوە.
-پێت دەڵێم!

بەئارەزوویەکەوە خ���ۆی چاککرد  کەمتیادارەک���ە 
و کلک���ە خواروخێچەک���ەی خس���تە نێ���وان دوو 
قاچ���ە قوچاوەکەی، پێکەنین���ە گاڵتەجاڕانەکەی 
کەروێشکەکەش���ی بەدوادا هات. لەگەڵ ئەمانەش، 
نەیدەتوان���ی ئ���ەو هەم���وو ئێس���قانەی بەردەم 

ئەشکەوتەکەی بیربچێتەوە.
-هەوڵێکی تر دەدەم.

چارەیەک بوو لای کەمتیادارە پێست ئەستوورەکە.
دوای چەند رۆژێک، کاتێکی دیاریکرد بۆ سەردانی 
ش���ێرەکە، لەو کاتەی کەروێش���کەکە دەچێت بۆ 

هێنانی ئاو لە رووبارەکە بۆ ئامادەکردنی خواردنی 
ئێوارەیان. 

بینیی شێرەکە لەبەردەم ئەشکەوتەکە سەرخەوێک 
دەشکێنێت. 

نیانگاو وتی:
-هاوڕێ، باوەڕم وایە برینی قاچەکەت لەسەرخۆ 
چاک دەبێتەوە، بەهۆی ئەو دەرمانانەی هاوڕێکەت 

)سونگۆرۆ(.
-مەبەستت چییە؟ هەی نەفام. 

بەتووڕەییەوە وتی:
-دەبێت سوپاس���ی س���ونگۆرۆ بکەم کە نەیهێشت 
لە خراپترین کاتی نەخۆش���ییەکەم لەبرسا بمرم، 
ل���ەو کاتانەی نە خۆت و ن���ە هاوڕێکانت لە هیچ 

شوێنێک دیار نەبوون.
-هەرچۆنێک بێت، من راستییەکەم پێوتی.

کەمتیادارەکە بەردەوام بوو و وتی:
-لای هەموو خەڵکی گوندەکە ئەم باس���ە هەیە و 
دەڵێن سونگۆرۆ چارەس���ەری هەڵەت دەداتێ، بۆ 
ئەوەی رێگە لە چاکبوونەوەت بگرێ، چونکە ئەگەر 
تۆ باش بی���ت؛ ئەوا پێگەک���ەی وەک یاریدەدەرت 
لەدەست دەدا، کە ژیانێکی پڕ ئاسوودەییە بۆ ئەو، 
دڵنیابە من ئاگادارت دەکەمەوە هاوڕێ بەنرخەکەم 

کە سونگۆرۆ بۆ بەرژەوەندیی تۆ کار ناکات.
لە کاتی ئەو مشتومڕە، کەروێشکەکە لە رووبارەکە 
گەڕایەوە. پاش ‌ئەوەی گۆزە پڕەکەی س���ەر شانی 

شێر، کەروێشک، کەمتیادار

دانا، روویکردە کەمتیادارەکە و وتی:
-من چاوەڕێ نەب���ووم بگەڕێیتەوە، پاش ئەوەی 
سەرزەنش���تمان کردی، پێم بڵێ ئەم جارە چیت لە 

ئێمە دەوێ؟
سیمبا رووی کردە کەروێشکەکە و وتی:

-گوێم لە فشەکانی دەگرت کە باسی تۆی دەکرد، 
پێیوتم تۆ پزیش���کێکی فێڵبازیت، تۆ ناوبانگێکی 
گ���ەورەت لای خەڵک���ی گوندەکە هەی���ە، دەمێکە 
دەتوانی چارەس���ەرم بکەیت، بەڵام بەمەبەس���ت 
نەتکردووە لەبەر بەرژەوەندیی خۆت... ئایا ئەمە 

راستە؟
س���ونگۆرۆ کەمێک بیریک���ردەوە، زانیی دۆخەکە 
ئاڵۆزە و دەبێ���ت بەئاگاداریی���ەوە رەفتار بکات. 
هەروەها زانی کە کەمتیادارەکە داوی بۆ ناوەتەوە، 

بەنابەدڵییەوە وتی:
-بەڵێ وایە، من تەنها ئاژەڵێکی بچووکم، هەندێ 
جار کە هەس���تدەکەم دەرمانێک پێویستە، دەبینم 
زۆر لە دەس���ەڵات و توانای م���ن گەورەترە، وەک 

دۆخەکەی جەنابت، گەورەم سیمبا.
-مەبەستت چییە؟

شێرەکە بەبایەخەوە گوێی بۆ گرت.
کەروێشک وەڵامی دایەوە:

-ئەوەی دەمەوێت پارچەیەکی گەورەیە لە پێستی 
پش���تی کەمتیادار، بۆ ئەوەی بیخەمە سەر برینی 

قاچت و بەتەواوی چاکبێتەوە.
هەر کە ئەوەی گوێ لێ بوو، شێرەکە چوو بەدوای 
نیان���گاو پێش ئەوەی دووربکەوێت���ەوە پەلاماریدا 
و پارچەیەک لە پێس���تی ه���اوڕێ دەبەنگەکەی لە 
س���ەریەوە تا کلکی دادڕی و لەس���ەر برینی قاچی 

داینا. 
لە دوای چاکبوونەوەی پێستی پشتی کەمتیادارەکە، 
مووەکانی بە رەقی و بەرەو سەرەوە و هاتنەوە کە 
تا ئەمڕۆ مووی پشتی کەمتیادارەکان بەو شێوەیە 

رەق وەستاون لەسەر پشتە ناڕێکەکەی.
دواى ئ���ەو رووداوە و چاکبوونەوەی برینی قاچی 
شێرەکە، ناوبانگی س���ونگۆرۆ وەک پزیشکێک تا 
ناوچەیەکی دوور و فراوانتر رۆیش���تبوو، ئەوەش 
وای کرد، چەند هەفتەیەک کەمتیادارەکە لە رووی 

نەیەت خۆی دەربخات.

شێر، کەروێشک، کەمتیادار

خەڵکە بەتەمەنەکان، چیرۆک���ی نیما دەگێڕنەوە؛ 
ئەو منداڵەی کە گوێی ل���ە ئامۆژگاریی گەورەکان 

نەدەگرت.
رۆژێک، دایکی نیما بانگی دەکات: 

-هۆ... هۆ! نیما.
 -بەڵێ دایە، وا دێم.

کاتێ گەیشتە لای دایکی، دایکی پێیوت: 
-گوێبگرە کچە خۆشەویس���تەکەم، ئەم سەبەتەیە 
ببە و بڕۆ لەناو کێڵگەکە رەگ و گەڵای س���پێناخی 
کێوی کۆبک���ەرەوە و بیهێنەرەوە تا خواردنتان بۆ 

ئامادە بکەم.
نیما س���ەبەتەکەی برد و رۆیشت بۆ کێڵگەکە. زۆر 
دوورکەوتەوە تا شوێنێکی باشی دۆزییەوە پڕ بوو 
ل���ە رەگ، کەوتە هەڵکۆڵین و هەڵکەندن، هەر کە 

رووەکێکی رەگی دەدۆزییەوە، بە گیاکان قوڕەکەی 
لێدەکردەوە و دەیخستە ناو سەبەتەکەوە.

دوای ماوەی���ەک، لیدیم���ۆ )دێوێک���ی مرۆڤخۆرە( 
گەیش���ت، نیمای بینی و نیماش ئەوی بینی. زۆر 
ناش���رین بوو، هێندەی دارێک دەبوو، رەش وەک 
شەوەزەنگ، ددانەکانی وەک کەڵبەی بەراز گەورە 

بوون.
دێوەکە قیژاندی: 

-هێ ێ ێ... نیما، بۆ وا زەوی هەڵدەکۆڵی؟ 
دەنگی وەک دەنگی باڵندەی پەلکەزێڕینە بوو کاتێ 
دێتە س���ەر زەوی بۆ ئەوەی هێلکەکەی بخاتە نێو 
بەردەکان، ب���ەڵام نیما لێی نەترس���ا و تەنانەت 

وەڵامیشی نەدایەوە.
جارێکی تر قیژاندی بەسەریا: 

نیما
ناوچە: لیۆثۆ

-هێ ێ ێ... نیما، بۆ وا زەوی هەڵدەکۆڵی؟
ئەمجارەی���ان وەڵامی دایەوە، ب���ە دەنگێک وەک 

دەنگی رەشەبایەک دەیدا لە کێڵگەکە: 
-من زەوی هەڵدەکەنم ب���ۆ رووەکی رەگ کە هی 
لیدیمۆیە و گەڵای ناس���کی س���پێناخ لێدەکەمەوە 
کە لای زبڵی ئاژەڵ���ەکان روواوە.دێوەکە چوو بۆی 
بیگرێت و بیخ���وات. نیما بەخێرایی بۆی دەرچوو، 
وەک مش���کی کێوی خ���ۆی خزاندە ن���او ئەو چاڵە 
بچووکەی کە رێوی چاڵی کردبوو. زۆر بچووک بوو 

بۆ لیدیمۆ، دێوە گەورەکە نەیتوانی بیگرێت.
دێوەکە بەدەنگێکی زۆر بەرزەوە وتی: 

-ب���ەس ببینە! من زیرەک���م، رێگەیەک دەدۆزمەوە 
بتگرم. لێوەکانی لێکدەدا و تفەکەی قوت دەدایەوە، 
دەنگەک���ەی وەک دەنگی بۆق وابوو کاتێ خۆی فڕێ 
دەداتە ناو قووڵایی ئاوەوە.نیما، پێکەنینی پێدەهات 
و گاڵتەی پێدەکرد و رقی هەڵدەستاند و پێیدەوت: 

-تۆ لە خشۆکی بۆگەن دەچیت. سای سای سای... 
کگو کگو کگو، سای... سای.

دێوەک���ە ب���ەو دەنگە رق���ی هەڵدەس���تا و ئازاری 
گوێیەکان���ی دەدا وەک ئەوەى کێ���چ چووبێتە ناو 

گوێیەکانى.
دێوەک���ە گەڕایەوە ماڵەوە بۆ ئ���ەوەی چیتر گوێی 

لەو دەنگە نەبێت. 

وەک مش���کەکوێرە، کچ���ە هاروهاجەکە س���ەری 
ل���ە چاڵەکە هێنای���ە دەرەوە، کە بین���ی دێوەکە 
رۆیش���تووە، بەپەلە هاتە دەرەوە و بەسەر گیا و 

نێوان دەوەنەکاندا گەڕایەوە ماڵەوە.
کچەکە وتی:

-دایە، ئەمە رەگەکان و گەڵای سپێناخ.
دایکی پێیوت: 

-کچە شیرینەکەم، لەکوێ بووی وا دواکەوتی؟
-ئۆی دایە! زۆر دوور رۆیش���تم، چ���ووم بۆ ناو 

کێڵگەکەی لیدیمۆ. 
-ئۆی! نا، نا، وا مەڵێ، بۆ تۆ گوێ ناگری؟ ئایا 
بە منداڵی���ی بەراز گوێچکەی گەزت���ووی؟ پێموتی 

دوورکەوە لێی.
کچە هارەکە وەڵامی دایەوە: 
-ها، وەڵڵا من لێی ناترسم!

-چۆن دەبێ نەترس���ی؟ گەورەترە لە گەورەترین 
دەس���ەڵاتدار، بەهێزت���رە لە هەموو گامێش���ێک، 
مەترس���یدارترە لە گەورەترین ماری کوڵەوەیباب 

کە لە کاولەیەک خۆى لول دابێ.
-س���ەیرم بکە! راس���تە من زۆر بچووک و لاوازم، 
بەڵام زۆر لەو دێوە زیرەکترم. ئەو ناتوانێ بمگرێ، 

چونکە من وەک رێوی زیرەکم.
دایکەکە بەسەریا قیژاندی: 

نیما

-ئەوە تۆ چی دەڵێی؟ بۆ گوێ ناگری و بەقس���ەم 
ناکەی؟

-دایە، من دەزانم رێوی چۆن ئیشی خۆی دەکات، 
من لەو چاڵەی س���ەر زەوی خۆم دەش���ارمەوە کە 
رێوییەکە بەپێیەکانى بۆی چاڵکردووم. هەرچەند 
دێوەکە ترسناکترینە، بەهێزترینە، بەڵام ناتوانێ 
بێتە ناو چاڵەکە. بە )سای سای سای... کگو کگو 

کگو، سای... سای( تووڕەم کردبوو.
-دوای ئەوە چی روویدا رۆڵەکەم؟

-زۆر تووڕە بووبوو، بە قاچەکانی دەیدا بەزەویدا 
وەک گامێشی هار چۆن بە سمەکانى بم... بم... بم 

بەزەویدا دەدا.
دایکەکە جارێکی تریش کچەکەی ئاگادار کردەوە، 
بەڵام نیما هیچی لە رێنماییەکانی دایکی وەرنەگرت.
بەیانی���ی زووی رۆژی دواتر، ل���ەو کاتەى دایکی 
بەگۆزەیەکەوە چوو بۆ ئاوهێنان. نیما سەبەتەکەی 
ب���رد و رایک���ردەوە ب���ۆ کێڵگەک���ەی لیدیمۆ، بۆ 

دۆزینەوەی رەگ و لێکردنەوەى گەڵای سپێناخ. 
لیدیمۆ کە نیمای بینی لەسەر ئەژنۆ دانیشتووە و 

زەوییەکە هەڵدەکەنێت، هاواری کرد:
-هۆ... هۆ... تۆ بۆ بەم بەیانییە زووە زەوییەکە 

دەکێڵی؟
-م���ن زەوییەک���ە هەڵدەکۆڵم، دەگەڕێ���م بەدوای 
رەگ���ەکان لە کێڵگەی لیدیم���ۆ، دواییش لەو ناوە 

گەڵای سپێناخی کێوی کۆدەکەمەوە.
 دێوەک���ە چوو بیگرێ، کچەکە وەک مش���کەکوێرە 
بۆی دەرچوو و رایک���ردەوە ناو چاڵی رێوییەکە و 

وتی:
-لێرە ناتوانێ بمگری.

لیدیمۆ تووڕە بووب���وو، لە دوورەوە بۆنی دەکرد 
و بیری لەو گۆش���تە تەڕوبڕەی نیم���ا دەکردەوە 
و دەش���یتوانی گوێی لە دەنگی بێ���ت لەناو چاڵە 

رێوییەکە. 
- سای سای سای... کگو کگو کگو، سای... سای.

ئەو دەنگە وەک تیر بەر گوێیەکانی دەکەوت. 
لیدیمۆ، لە دڵی خۆیدا دەیوت:

-من زۆر زیرەکم، لە رێویش وریاتر و فێڵبازترم، 
بەڵام نیما ئەمە نازانێت.

زۆر لێ���ی تووڕە بوو، ب���ەڵام هیچی نەدەوت و لە 
دەرەوەی چاڵەک���ە وەک ژنێکی پی���ر کە چاوەڕێی 
خواردن���ە منداڵەکانی بۆی بهێنن، دانیش���تبوو. 
وەک پش���یلە لەبەردەم کونە مش���ک دانیشتبوو و 

چاوەڕێبوو.
نیما زۆر لەو فێڵبازتر بوو، زیرەک وەک مش���ک، 

بۆیە دانیشتبوو و بەهێمنیی چاوەڕوان بوو.
لیدیمۆ، بیری لە پلانێک کردەوە بتوانێت بیهێنێتە 

دەرەوە:

نیما

-نیما، دەبێت بێیتە دەرەوە، رۆژ لە ناوەڕاس���تی 
ئاسمانە، دایکت لەسەر بەردێکی گەورە وەستاوە 
و بەدواتا دەگەڕێ���ت، چاوەڕێی رەگەکان و گەڵای 

سپێناخی کێوییە، چونکە برسیەتی.
- سای سای سای... کگو کگو کگو...

بەو دەنگە، رقی دێوەکەی هەڵدەستاند.
لیدیمۆ، ئەوەندە تووڕە بوو، لەتاوا کەوتە سەر 
زەوی وەک ئەوەی رەشەبا دارێکی خستبێت، گرمەی 
لێوە هات. نیما زانیی ک���ە نەمردووە، بەهێمنیی 
وەک مشک لە چاڵەکەدا دانیشتبوو. کاتێک برسی 
بوایە، لەو رەگانەی دەخوارد کە کۆی کردبوونەوە 

و لە شوێنی خۆشاردنەوەکە مابووەوە.
لیدیمۆ، بیرۆکەیەکی تری بۆ هات؛ ویستی لاسایی 
دەنگی دایکی نیما بکاتەوە، بە تۆنێکی بەرز وتی:

-هۆ... هۆ... نیما، رۆڵەکەم لەکوێیت؟ وا خەریکە 
رۆژ ئاوا دەبێت.

بەڵام نیما گەم���ژە نەبوو، پێکەنین���ی پێدەهات. 
دیسانەوە بەو دەنگانە تووڕەی دەکردەوە:

-ئۆی! تۆ دایکمی؟ تۆ زۆر ناشرینی وەک مەیمون، 
ددانەکان���ت وەک ددانی ب���ەراز وایە، ورگت وەک 
کوبەی ترش���یاتە، لەبیری خۆتی بەرەوە لاسایی 
دایک���م بکەیتەوە. لیدیمۆ، بەهێمنیی دانیش���تبوو 
و گوێبیستی ئەو قس���انە بوو و بەردەوام بوو لە 

بیرکردنەوە. 

ئ���ەم جارەیان دەنگی خۆی ناس���کتر کرد و بانگی 
دەکرد: 

-نیما، رۆڵە خۆشەویستەکەم لەکوێیت؟ درەنگە، 
وا خەریکە خۆر ئاوا دەبێ.

- سای سای سای... کگو کگو کگو، سای... سای.
دووبارەی دەکردەوە و تووڕەتری دەکرد.

-دەنگت ئەوەندە گڕە وەک بەرد وایە کە لە ش���اخ 
دەکەوێتە خوارەوە، دەنگ���ی دایکم ئەوەندە نزمە 

وەک لمی ورد وایە کە بە ئاو دەشۆرێتەوە.
ئەم جارەیان ئەوەن���دەی تر دەنگی نەرمکردەوە و 

وتی:
-نیماک���ەم، وەرە ماڵەوە، م���ن چاوەڕێی رەگ و 

گەڵاکانم، وا رۆژ لەسەر شاخە بۆ ئاوابوون.
بەڵام دەنگەکە هێشتا گڕ بوو، هیچ لە دەنگی دایکی 

نەدەچوو.
لەناو چاڵەکەوە نیما وەڵامی دایەوە:

-لیدیمۆ، بڕۆ بنوو... پێموتی کاتێ دایکم قس���ە 
دەکات، دەنگ���ی وەک لم���ی ورد وای���ە، تەنانەت 
پێیە نەرمەکانی منداڵێکی س���اوا کە تازە سەرپێ 

دەکەوێت، بەسەریا بڕوات ئازاری نادات.
کاتێ رۆژ لە سەری چیاکە نەما و ئاوابوو، لیدیمۆ 
گەڕای���ەوە ماڵەوە. نیماش وەک مش���ک بەهێمنی 
ل���ە چاڵەکە هاتە دەرەوە و ب���ە راکردن گەڕایەوە 

کوخەکەی خۆیان.

نیما

ئەو ش���ەوە، لیدیم���ۆ بیرۆکەیەک���ی ژیرانەی بۆ 
هات، بەتاریکیی وەک کەروێش���کە کێوی رۆیشت 
بەرەو لای چاڵەکەی نیما و بەدەس���تە گەورەکانی 
چاڵەک���ەی پڕکرد لە بەرد، تەنها جێگەی س���ەری 
نیمای تیادا دەبووەوە. ئەمەی کرد و گەڕایەوە بۆ 

ماڵەوە و خەوت.
بەیانی���ی زوو، کچە گوێنەگرەکە رۆیش���تەوە بۆ 

هێنانی رەگ و سپێناخ لە زەوییەکەی لیدیمۆ.
لیدیمۆش زوو ماڵەوەی جێهێشت بۆ ئەوەی کچەکە 

بگرێ، هاواری کرد:
-ه���ۆ... ه���ۆ... ئەوە چ���ی دەکەی؟ ب���ۆ زەوی 

هەڵدەکۆڵی؟
-من لە زەوییەکەى لیدیمۆ دەگەڕێم بەدوای رەگ 

و زەوییەکە دەکۆڵم.
لیدیمۆ تووڕە بوو و تۆمەتباری دەکرد.

نیما وەک مشکەکوێرە رایکردەوە بەرەو چاڵەکەی، 
نەیدەزانی پڕکراوە لە بەرد. دەیویست وەک مشک 
بخزێتە ناو چاڵەکە، بەڵام تەنها جێگەی س���ەری 
دەبووەوە، هەموو لەشی لە دەرەوەی چاڵەکە بوو.

-ها... ها.... ها...
لیدیم���ۆ بەدەنگە گڕەکەی ک���ە وەک داڕمانی بەرد 

وابوو لەسەر چیاکانەوە، پێدەکەنی.

-ها... ها... ها... 
پێدەکەن���ی و لێوەکانی لێ���ک دەدا کە وەک دەنگی 

شڵپەشڵپی ئاو وابوو کاتێ منداڵ مەلە دەکەن.
لیدیم���ۆ زەب���ەلاح و بەهێ���ز و مەترس���یدارەکە، 
منداڵەک���ەی گرت کە گوێی ل���ە ئامۆژگارییەکانی 

دایکی نەدەگرت، خستییە ناو تورەکەیەک.
نیما دەگریا:

-هۆ... هۆ... ه���ۆ... دووبارەی ناکەمەوە تا پیر 
دەبم، ت���ا ئەو رۆژەی قاچەکان���م بەپێوە بن، تا 
ئ���ەو رۆژەی ددانەکانم یەک ب���ەدوای یەک وەک 
گەڵا هەڵدەوەرن، تا ئ���ەو کاتەی چاوەکانم وەک 
سپیپێس���تەکان شین دەبن، من ئیتر هەرگیز نایەم 

بگەڕێم بەدوای رەگەکان.
بەردەوام بەدەم گریانەوە دەیوت:

-تکایە بەرەڵام بکە!
بەڵام لیدیمۆ گوێ���ی بۆ نەدەگرت، تەنانەت گوێی 
نەدەدا بەگریانەکەشی، تەنها گوێی لە )سای سای 
س���ای... کگو کگو کگو( دەبوو. سەری تورەکەکەی 
گرێ دا و بەسەر شانی خۆیدا دا و رۆیشتەوە بەرەو 
ماڵەکەی خۆی، بۆ ئەو شوێنەی بتوانێ بەهێمنیی 

کچەکە بخوات.
ئەوە کۆتایی چیرۆکی منداڵێک بوو، کە گوێڕایەڵ 

نەبوو و بەقسەی گەورەکانی نەدەکرد.

نیما

رۆژێ���ک ل���ە رۆژان، پیاوێکی بەتەم���ەن هەبوو، 
گایەلێک و رانەمەڕ و بزنێکی زۆری هەبوو، تەنها 

یەک شتی کەم بوو، ئەویش ژنی نەبوو. 
رۆژێکیان، بەناو دۆڵێک بۆ لای رووبارەکە بەرەو 
خوارەوە رۆیش���ت، بەدەم رێگ���ەوە لە دڵی خۆیدا 

وتی:
-بەڕاس���تی ئیتر دەبێت ژنێک پەی���دا بکەم، دەنا 

ئەوەندەی تر پیر دەبم، باشە چی بکەم؟ 
لە قەراغ رووبارەکە دانیشت، لەوبەری رووبارەکە، 
دارێک���ی گ���ەورەی زۆر جوانی پڕ گەڵای س���ەوزی 

بینی...
-ئەها! وا باش���ە لەسەر ئەو دارە پەیکەری ژنێکی 

گەنجی جوان هەڵبکۆڵم. 

یەکسەر هەستا و داس و پیکەکەی لەگەڵ خۆی برد و 
چوو بۆ لای دارەکە، کەوتە تاشینی پەیکەری ژنێکی 
جوان وەک شێوەی ئەو جوانییەی کە لە خەیاڵیدا 
بوو. دوای تەواوکردنی، پەیکەرەکە ئەوەندە جوان 
بوو، پیاوەکە بەدیارییەوە هەناس���ەیەکی قووڵی 
هەڵکێش���ا و دەس���تیدا لە چاوەکان���ی، هەر بەو 

دەستلێدانە، پەیکەرەکە رۆحی هاتە بەر...
-ئۆف کە جوانە! ئیتر ئەمە ژنی منە. 

دوای ئەوە پێیوت: 
-نابێت هەرگیز باس���ی ئەوە بکەیت کە لەکوێوە 
هاتوویت، ئەگەر هاتوو پرسیاریان لێکردی؛ ئەوا 

تەنها بڵێ من کامیۆم، کامیۆی رووبار. 
پیاوەک���ە، کامیۆی ب���ردەوە ماڵەک���ەی، تاج و 

کامیۆی رووبار

تارایەک���ی جوانی بووکێنی پێدا لەس���ەر س���ەری 
دابنێ، هەروەها پۆش���اکێکی ج���وان و جێگەیەکی 
خۆش و هەموو پێداویس���تییەکانی بۆ دابین کرد. 

ئیتر بەیەکەوە زۆر بەخۆشیی دەژیان. 
رۆژێکی���ان، هەن���دێ پی���اوی گەنج ب���ەو ناوەدا 
تێپەڕین، کامیۆیان بینی بەو هەموو جوانییەوە، 

یەکێکیان وتی:
-چۆن دەبێت پیاوێکی وا بەتەمەن ژنێکی وا گەنج 
و جوانی هەبێت؟ ئەم���ە ناڕەوایە، با بیفڕێنین و 

بیبەین بۆ گوندەکەی خۆمان.
پیاوە گەنجەکان، گرتیادان و بردیان بۆ گوندەکەی 

خۆیان کە لەودیوی گردێک بوو.
پی���اوە بەتەمەنەک���ە زۆر خەمبار ب���وو، کە ئەو 
گەنجە بەهێزانە ژنەکەیان بردووە. بیریدەکردەوە 
چی بکات باشە؟ بیرۆکەیەکی بۆ هات! ئەو پیاوە، 

دوو کۆتری هەبوو، بانگیکردن و پێیوتن:
-لەبەر خاتری من بفڕن بۆ ئەودیو گردەکە و بچنە 
ئەو گوندەی کە ژنەکەمیان لێداناوە، گۆرانییەکتان 
فێر دەکەم بۆی بڵێن و ت���ارای بووکێنییەکەیم بۆ 

بهێننەوە.
دوو کۆترەک���ە فێ���ری گۆرانییەکە ب���وون و فڕین 
و گردەکەی���ان بڕی و لەس���ەر پەرژینی ئەو باخە 
نیش���تنەوە کە ژنەکەى تی���ادا زیندانیی کرابوو، 

کەوتنە گۆرانی وتن:
کامیۆ... کامیۆ 

ئێمە لەلایەن پیاوەکەتەوە نێردراوین
کامیۆ... کامیۆ 

ئەو وتی بێین بۆ لات
کامیۆ... کامیۆ 

تاراکەتی بۆ بەرینەوە... تاراکەت
کە پیاوە گەنجەکان گوێیان لە گۆرانیی کۆترەکان 

بوو، وتیادان:
-باشە، تاراکەیان بدەرەوە بابیبەنەوە، زۆرمان 

هەیە، ئێمە تەنها تۆمان دەوێت.
تاراکەیان دا بە کۆترەکان و فڕینەوە بۆ لای مێردی 

ژنەکە. 
رۆژی دواتر، پیاوەک���ە بانگی کۆترەکانی کردەوە 

و وتی:
-ئەمڕۆ دەبێت بچنەوە و دوای تاجی بووکێنییەکەی 

بکەنەوە.
دیس���انەوە فڕینەوە بەس���ەر گردەکەدا و لەسەر 

پەرژینەکە نیشتنەوە و کەوتنە گۆرانیی وتن:
کامیۆ... کامیۆ 

ئێمە لەلایەن پیاوەکەتەوە نێردراوین
کامیۆ... کامیۆ 

ئەو وتی بێین بۆ لات

کامیۆی رووبار

کامیۆ... کامیۆ 
ب���ۆ بەرین���ەوە... تاجی  تاج���ی بووکێنيیەکەی 

بووکێنی
پیاوە گەنجەکان وتیادان:

-تاجەک���ەت بگەڕێنەوە، پێویس���تمان پێی نییە، 
ئێمە تەنها تۆمان دەوێت.

هەموو رۆژێ���ک کۆترەکان گردەکەی���ان دەبڕی و 
دەچوونە لای کچەکە و داوای شتێکی تریان دەکرد 
کە لای کچەک���ە بوو. تا لە کۆتاییدا مێردەکەی بە 

کۆترەکانی وت:
-کۆترەکانم، دەبێت بڕۆنەوە و داوای ژیانی بکەن. 
کۆترەکان فڕین���ەوە بۆ لای کچەکە، ئەم جارەیان 
کچەک���ە ل���ە دەرەوەی کوخەکە لەن���او باخەکەدا 
دانیش���تبوو. کۆترەکان لە باوەشیدا نیشتنەوە و 

کەوتنە گۆرانیی وتن: کامیۆ... کامیۆ 

ئێمەی لەلایەن پیاوەکەتەوە نێردراوین 
کامیۆ... کامیۆ 

ئەو وتی بێین بۆ لات
کامیۆ... کامیۆ 

ژیانتی بۆ بەرینەوە... ژیان
ل���ەو کاتەی کۆت���رەکان گۆرانییەکەی���ان دەوت، 
هەردووکی���ان دەنووکیان لە چاوەکانی کچەکە دا، 
یەکس���ەر کامیۆ بووەوە بە پەیک���ەر؛ یەکەم جار 
پێیەکانی کەوتن، دوای ئ���ەوە قاچەکانی، دواتر 
دەستەکانی و ئینجا سەری، دوای هەمووان لەشی 
گلۆربووەوە و وردە وردە بەرەو لێژایی تا گەیشتە 
ن���او رووبارەکە، ه���ەر کە بەر ئاوەک���ە کەوت، 
بووەوە بە دار و گەڵا سەوزەکانی پەیدا بوونەوە. 
لەو رۆژەوە تا ئەمڕۆ، کامیۆ هەر لەو شوێنەدایە.

کامیۆی رووبار

جارێکیان، لە تاری���ک و روونی بەربەیانییەکدا، 
پیرەژنێک���ی لاواز، ل���ە ئاهەنگێک���ی ژنهێنان لە 

گوندێکی نزیک، دەگەڕایەوە بەرەو ماڵەوە.
لە رێگە کەوت بەس���ەر قاپێکی شکاودا، کە لەسەر 
رێگەک���ە فڕێدرابوو و قاچی برین���دار کرد. لەتاو 

ئازار هاواری کرد:
-ئەی خودای���ە، ئەوە کام گەمژەیە پاش���ماوەی 
قاپێکی شکاوی لەس���ەر رێگەی هاتوچۆی خەڵکی 

فڕێداوە؟
بەتووڕەیەوە خ���ۆی هەڵس���اندەوە و کەوتە نزا 

لێکردن:
-دەگ خودایە، هەر کەس���ێ ئەم کارە نابەجێیەی 

کردووە منی تووشی ئەم بەڵایە کرد، یەکەم منداڵی 
کەڕولاڵ بکەی و چاک نەبێتەوە تا گەمژەیەکی تر 
کارێکی گەمژانە بکات بەرامبەریان، ئەوسا نزاکە 

بەتاڵ بێتەوە. 
بەشەلەشەل گەڕایەوە ماڵەوە. 

ل���ەو ناوچەی���ە، پیاوێکی زۆر ئیش���کەر بەناوی 
)دۆن���دو(، لەگ���ەڵ ژن و کچ���ە تاقان���ە ح���ەوت 
س���اڵانەکەیان دەژیان، بەه���ۆی ماندووبوونێکی 

زۆرەوە، توانای داراییان زۆر باشبوو.
ئەو بەیانییە، کاتێک هەس���تان لە خەو، بینییان 
کچ���ە تاقانەکەیان )تیمبا(، ناتوانێ قس���ە بکات 
و گوێی ل���ە هیچ بێت. ئەوەن���دە خەمبار بوون، 

کەروێشکی کێوی و رۆحی دارەکان

نەیاندەزانی لەتاو ئەو هەستە پڕئازارە چی بکەن، 
بێدەسەڵات بوون.

لەیەکتریان دەپرس���ی؛ دەبێ کێبێ ئەم نزا خراپەی 
لە کچەکەمان کردبێ؟

راوێژیان بە چەندین پزیش���ک ک���رد، نەیانتوانی 
کچەکەیان چاک بکەنەوە.

ساڵان تێپەڕی، تیمبا گەورە بوو و بوو بە کچێکی 
زۆر جوان، بەڵام کەڕولاڵ.

دایک و باوکەکە بێهیوا ب���وون لەوەی کچەکەیان 
بتوان���ێ ش���وو بکات ب���ە کوڕێک���ی گەنجی وەک 
خۆیان دەوڵەمەند. ترس���ەکەیان لە جێگەی خۆیدا 
بوو، بەه���ۆی بڵاوبوونەوەی گرفت���ی کچەکەیان 
بەشێوەیەکی بەرفراوان لەناو خەڵکدا، هیچ لاوێکی 

دەوڵەمەند نەدەهات بۆ داواکردنی. 
لاوێک هەبوو بەناوی )ئادەم(، جوانیی ئەو کچە، 
دڵی بردبوو، ئارەزووی دەکرد بە هەموو شێوەیەک 

یارمەتیی بدات. بیریکردەوە:
-ئەگەر بتوانم دیارییەک ببەخشم بە رۆحیانەتی 
دارەکان، رەنگە بەزەیی���ان بە جوانیی ئەو کچەدا 

بێتەوە و ئەو نزا خراپەی لەسەر لابچێ. 
بۆ ئەوەی کەس بەو کارەی نەزانێ، ش���ەو چووە 
لای دارێکی گەورە و دانیش���ت، چیرۆک و کێشەی 

تیمبای بۆ دارەکە گێڕایەوە. لەژێر دارەکە، لانەی 
کەروێشکێکی لێبوو، کەروێشکەکە گوێی لە هەموو 
چیرۆکەکە بوو و خەوی لێ هەراسان بوو. ویستی 

هەندێ گاڵتە بە ئادەم بکات.
دەنگی خۆی گڕ کرد و وتی:

-ک���ە تۆ ئ���ەم داوایە ل���ە من دەک���ەی، ئەی تۆ 
لەبەرانبەردا چی بۆ من دەکەی؟

دوای تۆزێ سەرسامی، ئادەم وتی:
-ت���ۆ ئ���ەو کارە بک���ە، م���ن بەخۆش���حاڵییەوە 
لەبەرامبەردا هەر داوایەکت هەبێ جێبەجێی دەکەم.
کەروێشکەکە کە خۆی وا لێکردبوو گوایە دارەکەیە، 

وتی:
-دەبێت هەم���وو رۆژێک س���ەوزەی زۆر و تازە، 
هەروەها تووی ش���یرین بهێن���ی و لەژێر دارەکەدا 
جێیبهێڵی، منیش بیر لە چۆنێتی چارەسەری ئەو 

کچە دەکەمەوە.
بەو هیوایەی کچەک���ە چاکبێتەوە، هەموو رۆژێک 
س���ەوزەی تازە و ت���ووی ش���یرینی لەژێر دارەکە 
دادەن���ا. هەموو رۆژێک کەروێش���کەکە چێژی لەو 
خواردنانە دەبینی کە لەژێر دارەکەدا بۆی دادەنرا.
رۆژێ���ک ویژدانی کەروێش���کەکە ج���وڵا، چونکە 
کەروێشکێکی خراپ نەبوو. بڕیاری دا لە نزیکەوە 
کچە نەخۆش���ەکە ببینێ و بیناسێ و چارەیەک بۆ 

کەڕولاڵییەکەی بدۆزێتەوە بەهۆی ئەوەی باوەڕێکی 
تەواوی بە تواناکانی خۆی هەبوو.

رۆژی دواتر، چوو بۆ س���ەر زەوییەکانی دۆندو کە 
بە ه���ەرزن چێندرابوون. کەروێش���کەکە ئەو ناوە 
باش ش���ارەزا ب���وو، چەندین ج���ار خواردنی لە 
زەوییەکەی���ان دزیبوو. لە کێڵگەک���ە تیمبای بینی 
خەریکی ناشتنی شەتڵی هەرزن بوو، کەروێشکەکە 

لە کچەکە نزیکبووەوە و پێیوت:
-دەتوانم هاوکارتبم.

بەڵام کچەکە نە گوێی لێ بوو و نە سەرنجی راکێشا 
و بەردەوام بوو لەسەر کارەکەی. 

کەروێش���کەکە بیرۆکەیەکی بۆ ه���ات، بەڵکو بەو 
هۆیەوە بتوانێ سەرنجی کچەکە بۆ خۆی رابکێشێ، 
چ���وو هەندێک لەو ش���ەتڵانەی کە ل���ە لایەکەوە 
کۆمەڵ کرابوون، هێن���ای و بەدوای کچەکە کەوتە 
ناش���تنی بە س���ەربەرەوژێری، رەگی شەتڵەکە بۆ 
سەرەوە و گەڵاکانی بۆ خوارەوە. کاتێک تیمبا لە 

گۆلەکەی خۆی ت���ەواو بوو و ئاوڕی دایەوە ریزی 
دوای ئەو بچێنێ، بینیی کەروێش���کەکە شەتڵەکان 
س���ەربەرەوژێر دەچێنێ، دەس���تی بەرزکردەوە و 

هاواری کرد:
-هەی گەمژە! ئەمە چیتکردووە؟

یەکسەر حەپەسا و سەرسام بوو...
-ئەم���ە چیی���ە؟ دەتوانم قس���ە بک���ەم! دەنگم بۆ 

گەڕاوەتەوە!
بێڵەکەی بەدەستییەوە بوو بۆ کەروێشکەکەی فڕێدا 
و رایک���رد و دەیقیژاد و دەگ���ەڕا بۆ ئەوەی دایک و 
باوکی بدۆزێت���ەوە و ئەو هەواڵە خۆش���ەیان پێ 

بڵێت.
کەروێشکەکە بە بۆڵەیەکەوە وتی:

-ئەمەیە مرۆڤ! تەنانەت سوپاسێکیشی نەکردم، 
دەپرسم تۆ بڵێی ئادەم ئیتر خواردنی تەڕ و تازەم 

بۆ بهێنێت؟

رۆژێ���ک ل���ە رۆژان، کوللەحاجیی���ەک هەبوو، 
ئاواتەخواز بوو مانگ بگرێت و لەسەری دابنیشێت 
و هەموو شەوێک گەشت بەئاسماندا بکات. ئەوسا 
ئاژەڵەکان دەڵێن: »کوللەحاجییەک لەسەر مانگ 
گەش���ت دەکات، بەدڵنیاییەوە دەبێ ئەو خودا بێت 

و دەبێ کڕنووشی بۆ بەرین.«
ئەوکات، کوللەحاجی بە مەزنییەکەوە لە مانگەوە 
س���ەیری خوارەوە دەکات و ئەو بیابانە گەورە و 
وشکەی کە تیادایدا دەژیا، دەبینێت و هەر لەوێوە 
رووەکی خڕنووک و جۆگەی بەتاڵی بێئاو و مێگەلی 
بزنەکێوییەکان دەبینێت، ئیتر شانازیی بەخۆیەوە 
دەکات، بەه���ۆی ئەوەی ئ���ەوان وەک خودایەکی 
راس���تەقینە بیری لێدەکەن���ەوە و بوونەوەرەکان 

رێزی تایبەتی بۆ دادەنێن.
بەڵام کوللەحاجی تەنها جۆرێکە لە مێرووەکان و 

مانگیش زۆر دوورە، تەنانەت باڵندەکانی ش���ەو، 
ئەوانەی کە بە سێبەرەکانیان رووی مانگ دەگرن، 

ناتوانن بیگەنێ.
باش���ە کوللەحاجیەک کە تەنها دوو باڵی کورت و 
نەرمی هەیە، چۆن دەتوانێ���ت بفڕێ و بگاتە لای 
مانگ؟ بەڵام کوللەحاجی ب���ەردەوام لەو خەونەدا 
بوو؛ کاتێک لەس���ەر چڵەدارێک دەهات و دەچوو، 
یان لەس���ەر گەڵاکان دادەنیشت، بیری تەنها لای 

چۆنێتی گەیشتن بە مانگ بوو.
گەیشتن بە مانگ، بەلایەوە ئەستەم بوو، چونکە 
بە کاتی جی���اواز هەڵدێت و دەردەک���ەوێ، بۆیە 
کوللەحاجییەک���ە بڕیاریدا ل���ەو کاتەی مانگ لە 
ئاس���ۆیە، بیگرێت. لەو کاتەدا گەورە و ماندووە، 
لەس���ەرخۆ بەرز دەبێتەوە بەرەو ئاسمان، چونکە 
ل���ەو کاتەدا بەرز و دوور و س���پی و خێرایە. زۆر 

جار پێش ئەوەی بگاتە ئاسۆ دوورەکە، لە چاو ون 
دەبوو، بەهۆی رووناکی و رەنگی خۆرەوە، رەنگی 

سپی دەبێ و دەبێتە پارچەیەک لە هەور.
کوللەحاجییەکە، رۆژەکە هەمووی چاوەڕوان بوو 
تا سێبەر لەژێر بەرد و دارەکان نەما، ئاسمان رەنگی 
کاڵبووەوە و رووناکیی رۆژ و تاریکیی شەو تێکەڵ 
بەیەک بوون. مانگی چ���واردە ئەوەندە بەهێمنیی 
دەرکەوت خەریک بوو لە دەس���تی بچێ، لەنێوان 
چڵ و گەڵاکانی خڕنووکەکە مانگەکە دەرکەوتبوو. 
کوللەحاجی وەک فیشک و بەپەلە بازی دایە سەر 
چڵەکانى هەندێک بە فڕین و هەندێک بە راکردن، 
بەسەر دڕک و گەڵاکانی بچووکەکانى خڕنووکەکەدا 
س���ەردەکەوت. ماندوو بوو، کەمێک وەستا پشوو 
بدات و خۆی ئامادەکرد بۆ راکردنێکی تر. مانگەکە 
رۆیش���ت و لەنێوان لقەکانی داری باوباب پشووی 
دەدا، وەک ئەوە وابوو چاوەڕێی کوللەحاجییەکە 
بێت.کوللەحاجییەک���ە، بە لێکدان���ی باڵەکانی و 
گیزەی فڕینی بەرەو دامێنی باوباب رۆیش���ت، ئەو 
دارە بەرزە، چڵ و لقە گەورە و بەهێزەکانی لەگەڵ 

ئەستێرەکان باوەشیان بەیەکدا کردبوو.
گەش���تێکی دوورودرێ���ژ بوو ب���ۆ بوونەوەرێکی وا 
بچووک. کاتێک گەیشتە ژێر دارەکە، مانگ کەمێک 
هاتبووە پێشەوە و لە لقەکانی سەرەوە لەنگەری 

گرتبوو.

کوللەحاجی، بڕیاریدابوو بفڕێت بەرەو مانگەکە و 
بیگرێت پێش ئەوەی جیابێتەوە، بەڵام تا گەیشتە 
لقەکانی س���ەرەوە، مانگ رۆیشتبوو، وردە وردە 
بچووکت���ر دەبووەوە و خێراتر دەبوو و لە کۆتایی 

شەو دیار نەما.
کوللەحاج���ی، ماندووبوو لە س���ەیرکردن و خەو 
دەیبردەوە، زۆر لەسەرخۆ بوو بۆ گەیشتن بە مانگ، 
هەندێک جاریش هەبوو مانگ دیار نەدەبوو، لەو 
کاتانەدا، بۆ بوونەوەرە بیابانییەکان ئاس���تەنگ 
بوو، هەرچەندە هەم���وو جارێکیش دەگەڕایەوە و 
لەوەڕگاکان���ی بۆ رووناک دەکردن���ەوە. هەندێک 
جاریش باریک و کەوانەی���ی بوو، وەک کەوانەى 

تیروکەوانی راوچی وابوو.
کوللەحاج���ی، ئەم جارەیان، ل���ە هەوڵی ئەوەدا 
بوو، مانگ لە یەک ش���ەویدا بگرێت، بەڵام مانگ 
زۆر بچ���ووک و ب���ە گوڕ و خێرا ب���وو، تەنانەت 
دڕکەزێ سپییەکانی داری ئەکاسیاش نەیاندەتوانی 

بیگرن.
کوللەحاج���ی بیریکردەوە تەڵەی���ەک بنێتەوە بۆ 
گرتنى مانگ، هات پەتێکی لە گیای وش���ک چنی 
و بە گرێیەک و بەش���ێوەی بازنەیی لە لقەدارێکی 
بەست، خۆی لەنێوان بەرزایی بەردەکان شاردەوە 

بۆ ئەوەی بگاتە ئاستی مانگ. 
ل���ەو کاتەی مان���گ چواردەیە، رەنگی س���وور و 

کوللەحاجی و مانگ



154

پرتەقاڵییە و قورس���ە وەک کولەکە کەوباڕ کە پڕ 
بێت لە ماستی خەست، وای دانابوو بەو ئەڵقەیە 
مانگ دەگرێت و رایدەکێشێتە خوارەوە. کاتێک دار 
و پەتەکەی ب���ۆ مانگەکە فڕێ دا، پەتەکە خولێکی 
ب���ە دەوری خۆیدا خ���وارد و بە بەتاڵ���ی کەوتە 
خوارەوە. مانگی چ���واردەش بەرز دەبووەوە وەک 
ئەوەی هیچ نەبووبێت. کوللەحاجی، وەک گەڵای 
وشکی مردوو، خۆی گرتبوو بە لقی دارەکانەوە و 

بیردەکردەوە و دەیوت:
-بەهەر ش���ێوەیەک بێ���ت دەبێت مان���گ بگرم و 
لەسەری دابنیشم، هیچ رێگەیەکی ترم نییە، دەنا 
چۆن بەم بچووکییەم دەتوانم ببمە خودا و لەلایەن 

ئاژەڵەکانەوە ببینرێم و کڕنووشم بۆ بەرن.
ئەمجارەیان قەڵەمە دارێکی لێکردەوە و سەرەکەی 
تیژ کرد و لەس���ەر گردێکی ب���ەرز چەقاندی، بۆ 
ئەوەی لە مانگەکە بچەقێت و بیگرێت، وەک چۆن 
گوڵە س���پییەکانی داری باوباب بەدڕکەزێکانییەوە 
نووس���اون. کوللەحاجییەکە لە کاتی دەرکەوتنی 
مانگ لەسەر زنجیرە شاخەکان، خۆی شاردەوە. 
مانگەکە بەهێمنیی لە قەڵەمە دارەکە نزیکبووەوە. 

کوللەحاجییەکە بەدەم گریانەوە وتی:
-ئەی مانگە گەمژەکە! ئێستا توانیم بتگرم بەهۆی 

دانایی و فێڵی کوللەحاجییەوە.
بەڵام قەڵەمە دارەکە، تەنها سێبەرەکەى بەدەوری 

رووی مانگەکەدا دەس���ووڕایەوە، مانگ رۆیشت و 
قیژاندی  بەتووڕەییەوە  کوللەحاجی  بەرزبووەوە. 
و قەڵەمە دارەکەی لە داخدا شکاند و کردی بە دوو 

پارچەوە.
کۆڵی نەدا، رۆیشت بۆ ئەوەی پلانێکی تر دا بنێت 
و زاڵ بێت بەس���ەر مانگەکەدا. کەوتە دروستکردنی 
جۆرێک لە قولاپ ب���ە قامیش و بەرد و پەڕی کەو 

و پەت.
بە فڕێدانی بۆ ئاس���مان، ئەوسا بە دەوری زەویدا 
دەخولێت���ەوە وەک خێرایی کش���انى ئەس���تێرە، 
بێگومان خۆی دەسووڕێنێتەوە بە دەوری مانگدا و 

دەیهێنێتە خوارەوە.
کاتێک مانگ یەک شەوەیە، وەک داسێکی بچووکە 
و ئاس���انتر دەتوانێ���ت بیگرێ���ت. قولاپەکەی برد 
و چ���ووە س���ەر بەرزترین داری باوب���اب و لەوێ 
چاوەڕێیک���رد، کاتێ���ک مانگ دەرک���ەوت و هاتە 
ئاستی شوێنی خۆش���اردنەوەکەی، قولاپەکەی بۆ 
فڕێدا، وەک تیر دەفڕی بەرەوە مانگ، دوای ئەوە 
بەهێمنی وەک باڵندەیەکی بچووک کەوتە خوارە. 
کوللەحاجییەک���ە بەتووڕەبوونێک���ەوە بەردەکەی 

لێکردەوە و فڕێی دایە سەر زەوی.
مانگ بووەوە بە چواردە و جارێکی تر کوللەحاجی 
ب���ەدوای کەوت، ب���ۆ ئەوەی بزانێ���ت بەرەو کوێ 
دەڕوات. لە دەرکەوتنییەوە لە قووڵایی ئاس���ۆوە، 

کوللەحاجی و مانگ



155

لە دەوەنێکەوە دەفڕی بۆ س���ەر دەوەنێکی تر، لە 
بەردێکەوە بۆ س���ەر بەردێکی تر، سەیری گەشتی 
مانگەکەی دەکرد لە ئاسمان. گەیشتە دەم ئاوێکی 
قووڵی ن���او لمی بیابانەکە، ش���وێنپێ و س���می 
زۆری لێجێمابوو، مانگ ل���ە قووڵایی بوو لەناو 
ئاوەک���ە قەتیس مابوو، بەهێمنیی خۆی خش���اند 
بەرەو قەراغەکە، ئەو ش���وێنەی کە داپۆش���رابوو 
بە لمی ش���ێدار و رەش، کەمێک وەستا و سەیری 
تریفەی مانگەکەی دەکرد، دەسووڕایەوە و بە قاچە 
دڕکاوییەکانی پەلاماری مانگەکەی دا، بەڵام کەوتە 
ن���او ئاوەکە و لەژێر ئاوەکە هەناسەس���وار بوو، 
ویس���تی بگەڕێتەوە سەر لمە شێدارەکە و دەترسا. 

مانگ هێشتا لەوێبوو و دەدرەوشایەوە. 
کوللەحاجییەک���ە چەندین ج���ار هەوڵیدا مانگەکە 
ل���ە ئاوەکەدا دەربهێنێت، بەڵام بێس���وود بوو. لە 
کۆتایی���دا بەتووڕەییەوە بەردێکی هەڵگرت و پێیدا 
دا، بەردەکە درەوش���انەوەی مانگەک���ەی تێکدا و 
کردی ب���ە هەزاران پارچە لە تیش���کی رووناکی و 
لە چاوەکانی کوللەحاجییەکەی دەدا. تیشکەکان، 
چاوەکانی کوێر کردب���وو و ئازاری زۆری هەبوو، 
رایک���رد خۆی ل���ە پەن���ا دەوەنێکدا ش���اردەوە و 
نەیدەتوانی بریسکەی رووناکیی تیشکە جوانەکانی 
مانگەکە لەناو چاویدا لاببات، نەیدەتوانی بخەوێ 
و ش���وێنێکی تاریکی نەدەدۆزییەوە بتوانێ پشوو 

بدات.
چیت���ر ئارەزووی نەبوو ببێت بە خودا و لەس���ەر 
مانگ دابنیش���ێت و گەش���ت ب���کات و ئاژەڵەکانی 

بیابان ستایشی بکەن.
لە خۆی دەپرسی؛ چۆن ئاواتێکی ئاوای خواستووە، 
چووە س���ەر لقی دارێ���ک، بای گەرم���ی ئێواران 
دەیگرتەوە، لەوێ چاوەڕێ بوو تا مانگی چواردە 
بە تیش���کە رووناکە جوانەکەی بەرزبووەوە، هەر 
دوو قاچەکانی پێش���ەوەی بەیەکەوە نووس���اند و 
کەوتە نوێژ و پاڕانەوە لە مانگەکە کە لێی ببوورێ 
و بینین���ی بۆ بگەڕێتەوە. بەهێمنیی لەس���ەر چڵە 
دارێک دەجووڵایەوە و سەری بەرەو خوارەوە بوو، 

مێروویەکی بچووک و سادە بوو. 
مان���گ بەردەوامبوو ل���ە بەرزبوونەوە، بەرزتر و 
سپیتر بوو لە جاران، رۆیشت تا لە ئاسۆی بیابان 

ئاوا بوو. 
خ���ۆی  و  دادەنیش���ێ  کوللەحاج���ی  تائێس���تا 
چەماندووەتەوە و نوێ���ژ دەکات، کاتێ رووناکیی 
رۆژ دەرکەوت، مانگ زەرد و کاڵ بووبوو و دڕکەزێی 
دارەکانی بیابان ه���ەر تیژ بوون، باڵندەکان دیار 

بوون و بەخێرایی دەفڕین.
زانیی ک���ە مانگ هەموو پارچەی تیش���کەکانی لە 
چاوی لاب���ردووە. ئەمە لە دێرزەمانەوە بوو، ئەو 
س���ەردەمانەی کە بە ئازادیی مێگەلی ئاژەڵەکانی 

نەت���ەوەی هیکۆم دەس���ووڕانەوە لەنێوان دەریا و 
دەشتە پانوبەرینەکەی، بەڵام تائێستا منداڵەکانی 
کوللەحاجی لەو ناوە دەژین، قاوەیی و س���ەوزن 
وەک گەڵاکان���ی وەرزەکان رەنگەکانیان دەگۆڕێن 
و دانیش���توون و قاچەکانی پێشەوەیان بەیەکەوە 

نووس���اندووە و ستایشی لێبوردەیی مانگ دەکەن 
کە بینینی بۆ بابەگەورەیان گەڕاندووەتەوە کە بەو 
بچووکییە و دوو باڵی بچووک و کورت، دەیویست 

ببێت بە خودا.

